
ᓯᕗᓕᖅᑎᓄᑦ ᓇᐃᓪᓕᒋᐊᖓᔪᖅ ᐅᓂᒃᑳᖓ

ᑲᑎᒪᖃᑕᐅᔪᑦ ᐃᓚᐅᔪᕕᓃᑦ ᓯᕗᓂᐊᑕ−ᑲᑎᒪᓂᐅᑉ ᑐᓴᕋᓱᐊᓐᓂᖏᓐᓂᒃ ᐊᑐᓃᖓᔪᒃᑯᑦ 
ᐅᖃᐅᓯᖃᕈᓐᓇᖅᑎᑕᐅᓪᓗᑎᒃ ᐊᕙᑎᒧᑦ ᐃᓱᒫᓘᑎᖏᓐᓂᒃ, ᐅᖃᐅᓯᕆᖁᓪᓗᒋᑦ ᑲᑎᒪᖃᑕᐅᔪᓄᑦ, ᐊᒻᒪᑦᑕᐅᖅ 
ᑲᑐᔾᔨᖃᑎᒌᓪᓗᑎᒃ ᐸᓐᓈᕆᔭᖃᓪᓗᒃᑎ ᐊᑕᐅᓯᕈᐃᓗᑎᓪᓗ ᐃᓱᒪᓕᐊᕆᔭᒥᓐᓂᒃ ᐊᑭᙵᒧᑦ ᐅᖃᓕᒫᒐᔅᓴᓄᑦ. 
ᑎᓴᒪᓪᓗᐊᑕᑦ ᐃᓱᒪᒋᔭᔅᓴᓕᐊᑦ ᑕᑯᔅᓴᕈᖅᖢᑎᒃ ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᕈᑎᑦᑎᓐᓂᒃ: 

1) ᓄᓇᐅᑉ ᐊᐅᓚᓂᕆᔭᖏᑦ ᐊᔾᔨᐅᔪᓐᓃᖅᑐᓪᓗ ᐊᒃᑐᐃᓂᖃᓕᖅᑐᑦ ᓄᓇᖓᓐᓂᒃ;
2) ᐃᓅᖃᑎᒌᑦ ᐱᓕᕆᐊᖃᓐᓂᖏᑦ ᐊᒃᑐᐃᓂᖃᖅᑐᑦ ᓄᓇᒋᔭᖓᓐᓂᒃ;
3) ᑕᕆᐅᖑᖏᑦᑐᒥ ᐃᖃᓗᖁᑎᖏᑦ ᐊᒻᒪᓗ;
4) ᓂᔾᔪᑏᑦ ᓄᓇᒥ ᐊᓐᓇᐅᒪᓇᓱᐊᖃᑦᑕᓲᑦ.

ᑲᑎᒪᓂᑦᑎᒍᑦ, ᑲᑎᒪᖃᑕᐅᔪᑦ ᑲᑐᔾᔨᖃᑎᖃᖅᖢᑎᒃ ᐱᓕᕆᐊᖃᖃᑦᑕᓚᐅᖅᐳᑦ ᐊᑐᓂ ᑎᓴᒪᐅᔪᑦ ᐃᓱᒪᓕᐊᕆᔭᓄᑦ 
ᓴᖅᑮᖁᓪᓗᒋᑦ ᐊᑐᖅᑕᐅᓪᓚᕆᒍᓐᓇᖅᑐᓂᒃ ᖃᐅᔨᓴᐃᓂᐅᔪᓂᒃ ᑐᕌᒐᖃᖅᑐᑦ ᑭᐅᓇᓱᐊᕆᓂᒻᒥᒃ ᐃᓱᒪᒋᖁᔭᓄᑦ 
ᓴᖅᑭᑕᐅᔪᕕᓃᑦ ᓯᕗᓂᐊᒍᑦ ᑐᓴᕋᓱᐊᖅᑎᓪᓗᒋᑦ ᑎᒥᐅᔪᓂᒃ. 7−ᓂᒃ (ᐱᖓᓲᔪᖅᑐᑦ ᐊᑕᐅᓯᓪᓗ) ᖃᐅᔨᓴᕋᔅᓴᑦ 
ᐱᓕᕆᐊᖑᔭᐅᓪᓗᑎᒃ ᐅᑯᓂᖓ ᓵᙵᔭᖃᕋᓱᒃᖢᑎᒃ ᐃᓱᒪᒋᖁᔭᐅᓯᒪᔪᓂᒃ: 

1) ᐊᓯᔾᔨᐅᑎᔪᑦ ᓄᓇᒥᒃ ᐊᒃᑐᖅᓯᕙᓪᓕᐊᔪᑦ, ᐱᓗᐊᖅᑐ ᐃᑭᐊᖃᖓ ᖁᐋᖑᐃᓐᓇᐅᔭᓐᓂᐊᑕ ᐊᐅᒍᑎᓕᓐᓂᖓ, 
ᑎᓲᖅᑐᑦ ᖄᖏᔭᖅᖢᑎᒃ ᒪᕐᕋᐄᓪᓘᓐᓃᑦ ᓯᒡᔭᐅᓪᓗ ᓄᖑᑕᐅᕙᓪᓕᐊᓕᓐᓂᖏᑦ;

2) ᐊᒃᑐᐃᓂᖃᓐᓂᖏᑦ ᐅᔭᕋᓐᓂᐊᖅᑑᑉ ᐱᓕᕆᔭᖏᓄᑦ ᐃᒪᖓᓄᑦ ᓯᓚᐃᓐᓇᐅᓪᓗ ᓴᓗᒪᓂᕆᔭᖓᓐᓄᑦ ᑕᑉᐱᑲᓂ 
ᕿᙳᐊᑕ ᑰᖃᑎᒋᔮᓂ;

3) ᖃᐅᔨᓵᖑᓂᖏᑦ ᐳᓚᕋᑏᑦ ᐊᑐᖃᑦᑕᖅᑕᖏᑕ (ᐳᓚᕋᑎᓄᑦ ᐅᒥᐊᔾᔪᐊᑦ, ᓇᒻᒥᓂᕆᔭᑦ ᐅᒥᐊᔾᔪᐋᕋᓛᑦ) 
ᐊᑐᓪᓕᑕ ᐊᔾᔨᓕᐅᕇᓐᓇᐅᔭᖅᑐᓂᒃ ᐃᓱᒪᒋᔭᕆᐊᖃᖏᑦᑐᓂᒃ;

4) ᐃᖃᓗᐃᑦ ᓇᔪᖅᑕᖏᑦ ᓄᓇᒥ ᖃᓄᐃᙱᑦᑎᐊᓐᓂᖏᓄᓪᓗ;
5) ᑎᓲᖃᑦᑕᓐᓂᖏᑦ ᐃᖃᓗᐃᑦ;
6) ᖃᓄᐃᓐᓂᕆᔭᖏᑦ ᕿᑭᖅᑖᓘᑉ ᑐᒃᑐᖁᑎᖏᑕ ᐊᒻᒪᓗ;
7) ᑎᖕᒥᐊᑦ ᖃᓄᐃᖏᓐᓂᖏᑦ ᒪᓐᓂᒃᑐᖅᑕᐅᓲᓪᓗ ᐃᓄᒋᔭᖏᓐᓄᑦ ᐃᕙᐅᕋᓕᕌᖓᑕ ᑎᖕᒥᐊᑦ.

ᐃᓱᐊᒍᑦ, ᐊᑐᓂ ᑲᑐᔾᔨᖃᑎᒌᒃᑐᑦ ᐅᓂᒃᑳᕆᔭᖃᖅᖢᑎᒃ ᐃᓗᐃᑦᑐᓄᑦ ᑲᑎᒪᖃᑎᒌᒃᑐᓄᑦ ᑐᓴᕋᓱᐊᖅᑕᐅᓪᓗᑎᒃ 
ᐅᖃᐅᓯᔅᓴᖏᑦ ᐊᐱᖅᓱᒐᒻᒥᓪᓗ ᓴᓇᓪᓗᑎᒃ ᑲᑎᒪᖃᑎᒌᒃᑐᓂᒃ ᖃᓄᑎᒋ ᐱᔪᒥᓇᓐᓂᖃᒻᒪᖔᑦ ᐃᑲᔫᑎᔅᓴᐅᒐᔭᖅᑐᓪᓗ 
ᓄᓇᓕᐅᔪᒧᑦ ᖃᐅᔨᓵᖑᓂᐊᕈᑎᒃ. ᓴᖅᑭᑦᑐᓐᓇᖅᑐᑦ ᑲᑐᔾᔨᖃᑎᒋᔭᐅᓂᖏᑦ ᑮᓇᐅᔭᖃᕈᑎᔅᓴᖏᑕᓗ ᓇᒦᓐᓂᖏᑕ 
ᐊᑐᓂ ᖃᐅᔨᓴᕈᒥᒋᔭᐅᔫᑉ ᐅᖃᐅᓯᐅᓪᓗᑎᒃ ᕿᓂᖅᑕᐅᓪᓗᑎᓪᓗ. ᑐᓴᕋᓱᐊᓐᓂᖅ ᑖᓐᓇ ᓴᖅᑮᓪᓗᐊᓐᓂᐊᖅᑐᑦ 
ᐊᐅᓚᔾᔭᒋᐊᕆᓂᒻᒧᑦ ᐸᓐᓈᖑᔪᒥᒃ ᓵᙵᔭᖃᖅᑐᑦ ᐊᕙᑎᒨᖓᔪᓂᒃ ᐃᓱᒪᒋᔭᔅᓴᐅᔪᓂᒃ ᐊᑑᑎᖃᓛᑦ ᐅᑭᐅᖅᑕᖅᑑᑉ 
ᐃᓄᖏᓐᓄᑦ ᐱᓕᕆᖃᑎᒋᖔᓪᓗᑎᒍᑦ. ᑕᒪᓐᓇ ᐊᐅᓚᓂᕆᔭᖓ ᐃᓱᒪᒋᔭᖏᑎᒍᑦ ᑲᑎᒪᖃᑕᐅᔪᑦ ᑲᔪᓯᓂᖓ 
ᐱᐆᔫᓂᕋᖅᖢᒍ ᐊᐱᖅᓱᐊᕆᔭᐅᓕᕋᒥᒃ ᑲᑎᒪᑎᑦᑎᓂᕆᔭᑦᑕ ᐃᓱᐊᒍᑦ.

ᒪᓕᒃᖢᒋᑦ ᐊᕙᑏᑦ ᐊᕐᕌᒍᑦ ᐅᖓᑖᓂ ᓄᓇᖓᒍᑦ 
ᐆᒪᔪᖁᑎᖏᑕ ᐊᐅᓚᓂᕆᓲᖏᓄᑦ ᖃᐅᔨᓴᓐᓃᑦ 
ᐅᔾᔨᖅᓵᕆᔭᓪᓗ ᐊᑭᐊᖓᓂ ᒥᑦᑎᒪᑕᓕᐅᑉ, 
ᖃᐅᔨᓴᖅᑏᑦ ᐱᓕᕆᐊᖃᖅᑐᑦ ᒥᑦᑎᒪᑕᓕᐅᑉ 
ᐊᑭᐊᖓᓂ ᖃᐅᔨᓴᕝᕕᖓᓐᓂᒃ (ᑲᖑᓕᕆᕝᕕᒃ) 
ᐱᔪᒪᓂᖃᖅᖢᑎᒃ ᑐᓴᕈᒪᓂᒻᒥᒃ ᐊᕙᑎᒨᖓᔪᓂᒃ 
ᐃᓱᒫᓘᑕᐅᔪᓄᑦ ᓯᕗᓕᐅᕆᖁᔭᖏᑕᓗ 
ᐃᓄᖁᑎᖏᑕ ᕿᑭᖅᑖᓘᑉ ᐅᐊᓐᓇᖓᓂ. ᑲᑐᔾᔨᓪᓗᑎᒃ 
ᐸᓐᓈᕆᔭᖃᖅᖢᑎᒃ ᐃᓗᑦᑑᔾᔫᒥᔪᒥᒃ ᑐᓴᕋᓱᐊᓐᓂᒻᒥᒃ 
ᑖᔅᓱᒪᐅᑉ ᐃᓚᒋᔭᖏᓐᓄᑦ ᐃᓱᒪᒃᓴᖅᓯᐅᕆᔭᖃᖅᖢᑎᒃ 
ᑲᑎᒪᖃᑕᐅᔪᓄᑦ, ᓄᖅᑲᕈᑎᖃᙱᑦᑐᒥᒃ 
ᐅᖃᖃᑎᒌᓐᓂᒻᒥᒃ, ᐃᓱᒪᓕᐊᔅᓴᓂᒃ ᓴᖅᑮᓇᓱᒃᖢᑎᒃ 
ᕿᓂᖅᖢᑎᓪᓗ ᖃᓄᖅ ᑲᑐᔾᔨᖃᑎᖃᓐᓂᖅᓴᐅᓗᒃᑎ 
ᐱᓕᕆᖃᑎᖃᕈᓐᓇᒻᒪᖔᑕ ᒥᑦᑎᒪᑕᓕᐅᒻᒥᐅᓂᒃ 
ᐃᑉᐱᐊᔾᔪᒻᒥᐅᓂᓪᓗ. ᑖᓐᓇ ᐱᒋᐊᕈᑎᐅᔪᖅ 
ᐃᓚᖃᖅᖢᓂ ᐱᖓᓲᔪᖅᑐᓂᒃ ᑲᑎᒪᓂᐅᑉ ᓯᕗᓂᐊᒍᑦ 
ᑐᓴᕋᓱᐊᓐᓂᐅᔪᓂᒃ ᓄᓇᓕᐅᑉ ᑎᒥᖁᑎᖏᓐᓂᒃ 

ᑲᑎᒪᔨᕋᓛᖏᓂᓪᓗ ᒪᓕᒃᑎᖃᖅᖢᓂ ᒪᕐᕉᓐᓄᑦ− 
ᐅᓪᓘᓐᓄᑦ ᐃᓕᓐᓂᐊᕈᑎᒥᒃ ᑲᑎᒪᓂᐊᓂᒃ. 
ᐱᓕᕆᐊᖑᔪᑦ ᒥᑦᑎᒪᑕᓕᒻᒥ ᐊᑯᓐᓂᐊᒍᑦ ᔮᓐᓄᐊᕆ 
23 ᐊᒻᒪᓗ ᕖᕝᕗᐊᕆ 8−ᒧᑦ 2018 ᐊᕐᕌᒍᐊᓂ 50−
ᓂᒃ ᑲᑎᒪᖃᑕᐅᔪᖃᖅᖢᓂ, ᐅᓄᓛᖑᔪᑦ ᐅᑭᐅᖅᑕᖅᑐᑉ 
ᓄᓇᓕᖏᓐᓂᒃ ᑎᒥᒋᔭᖏᓐᓃᙶᖅᖢᑎᒃ. ᑎᒥᑦ 
ᐃᓚᐅᑎᑦᑎᔪᑦ ᑐᓴᕋᓱᐊᕆᓂᑦᑎᒍᑦ ᐃᓚᖃᖅᖢᑎᒃ 
ᒥᑦᑎᒪᑕᓕᐅᑉ ᐊᖑᓇᓱᑦᑐᓕᕆᔨᖏᑕ ᑎᒥᖓᓂᒃ, 
ᓄᓇᓕᐅᑉ ᒪᒃᑯᒃᑐᓄᑦ ᑲᑎᒪᔨᖏᓐᓂᒃ, ᒥᑦᑎᒪᑕᓕᐅᑉ 
ᕼᐋᒻᒪᓚᖏᑕ ᑲᑎᒪᔨᖏᑦ, ᐃᑳᕝᕕᒻᒥᑦ, ᐃᓐᓇᑐᖃᐃᑦ, 
ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᖏᑦ ᐊᒻᒪᑦᑕᐅᖅ ᐃᓄᐃᑦ 
ᖃᐅᔨᒪᔨᖏᓄᑦ ᑲᑐᔾᔨᔨᖏᓐᓂᒃ ᑲᑐᔾᔭᐅᔪᒃᑯᓪᓗ 
ᒥᕐᖑᐃᖅᓯᕝᕕᐅᑉ ᑲᑎᒪᔨᕋᓛᖏᓐᓂᒃ, ᑲᓇᑕᒥ 
ᐆᒪᔪᓕᕆᓂᒻᒧᑦ ᐱᔨᑦᑎᖅᑎᖏᑦ ᑎᒻᒥᐊᓕᕆᓂᒻᒧᑦ 
ᑲᑎᒪᔨᕋᓛᖏᓪᓗ ᑲᑐᔾᔭᐅᔪᒥᒃ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐊᕙᑎᒧᑦ ᓯᓚᐅᓪᓗ 
ᐊᓯᔾᔨᕈᑎᒋᔭᖓᓄᑦ ᑲᓇᑕᒥ. 

ᓇᑭᙶᓐᓂᕆᔭᖓ

ᐅᑭᐅᖅᑕᖅᑐ ᐃᓚᒋᔭᐅᕗᖅ ᓱᒃᑲᓛᒥᒃ ᐊᓯᔾᔨᕈᔾᔨᓕᖅᑐᓂᒃ 
ᓄᓇᐅᔪᓂᒃ ᓄᓇᔾᔪᐊᓕᒫᑦ ᑕᒪᓐᓇᓗ ᐅᓄᖅᑐᓂᒃ 
ᓵᑕᔅᓴᖃᓕᖅᑎᑦᑎᔪᖅ ᐃᓄᐃᑦ ᓄᓇᓕᒋᔭᖏᓐᓄᑦ. 
ᑕᐃᒫᒡᓕᑕᕝᕙ ᑐᐊᕕᓐᓇᓕᖅᑐᒥᒃ ᐱᑕᖃᕆᐊᖃᒻᒪᑦ 
ᐅᔾᔨᖅᓵᕆᒃᑲᓐᓂᓪᓗᒋᑦ ᐊᕙᑎᐅᑉ ᐊᓯᔾᔨᐅᑎᓂᖏᑦ 
ᑕᑯᔅᓴᕈᖅᐸᓪᓕᐊᓕᖅᑐᑦ ᓄᓇᖁᑎᒋᔭᖏᒍᑦ 
ᑕᒫᓂ, ᕿᒥᕐᕈᓗᒍ ᖃᓄᖅ ᓄᓇᓕᖏᑦ 
ᐊᒃᑐᖅᑕᐅᑐᐃᓐᓇᕆᐊᖃᒻᒪᖔᖏᑕ ᐃᓱᐊᒍᓪᓗ 
ᓴᓇᕙᓪᓕᐊᓕᓪᓗᒋᑦ ᓯᖏᐅᑎᓇᓱᐊᕈᑎᖏᓐᓄᑦ 
ᐊᑐᕋᔅᓴᖏᓂᒃ ᐸᓐᓇᐅᑎᓂᒃ. ᑭᓯᐊᓂᓕ, ᐅᓄᖅᑐᑦ 
ᐊᐃᕚᖃᖅᓯᒪᕗᑦ ᑖᒃᑯᐊ ᐅᓪᓗᒥ ᐅᔾᔨᖅᓴᐃᓃᑦ 
ᖃᐅᔨᓴᕈᑎᑦ ᓴᓇᔭᐅᒐᔪᒻᒪᑕ ᖃᐅᔨᓴᖅᑏᑦ ᐱᔪᒪᔭᕆᔭᖏᓄᑦ 
ᑐᕌᒐᖃᖅᖢᑎᒃ, ᐃᓱᒫᓗᒋᔭᖃᕋᑎᒃ ᖃᓄᖅ ᓄᓇᓖᑦ 
ᐸᖅᑭᒃᖠᔨᖏᑦ ᑐᑭᓯᔪᒪᓂᖃᒻᒪᖔᑕ ᓰᒃᑕᐅᓪᓗᑎᓪᓗ 
ᐊᔾᔨᐅᖏᓐᓇᓱᒋᔭᖏᑦ ᑐᑭᓯᐅᒪᓂᖃᓐᓂᒻᒧᑦ 
ᐊᕙᑎᒋᔭᒥᓐᓂᒃ, ᓈᒻᒪᒍᓐᓇᖏᒻᒪᑕ ᓵᙵᔭᖃᙱᓗᐊᖅᖢᑎᒃ 
ᐊᖏᓪᓕᕙᓪᓕᐊᓕᖅᑐᓂᒃ ᐱᓕᕆᔭᐅᔭᕆᐊᓕᓐᓂᒃ. 
ᐱᔪᒪᓂᖃᓐᓂᖏᑦ ᐱᕈᖅᐸᓪᓕᐊᓕᖅᑑᒐᓗᐊᑦ 
ᐊᑕᐅᓯᐅᙱᑦᑐᒥᒃ ᖃᐅᔨᒪᓂᖃᐅᓯᓂᒃ ᑐᙵᕕᖃᕆᐊᖓᑦ 
ᓄᓇᓕᓐᓄᓪᓗ−ᑐᙵᓂᖅᓴᓄᑦ ᐃᓚᐅᑦᑎᐊᓪᓗᑎᒃ 
ᐊᑐᕋᓱᐊᕆᓂᒻᒥᒃ ᖃᐅᔨᓵᕆᔾᔪᑎᐅᔪᓂᒃ, ᐱᓗᐊᖅᑐᒥᓪᓗ 
ᑕᒪᑐᒧᖓ ᐊᕙᑎᑦᑎᓐᓂᒃ ᐅᔾᔨᖅᓵᖃᕈᑎᓄᑦ 
ᖃᐅᔨᓴᐅᑎᓄᑦ. 

ᒪᓕᒃᖢᒋᑦ ᐊᕙᑏᑦ ᐊᕐᕌᒍᑦ ᐅᖓᑖᓂ ᓄᓇᖓᒍᑦ 
ᐆᒪᔪᖁᑎᖏᑕ ᐊᐅᓚᓂᕆᓲᖏᓄᑦ ᖃᐅᔨᓴᓐᓃᑦ 
ᐅᔾᔨᖅᓵᕆᔭᓪᓗ ᐊᑭᐊᖓᓂ ᒥᑦᑎᒪᑕᓕᐅᑉ, ᖃᐅᔨᓴᖅᑏᑦ 
ᐱᓕᕆᐊᖃᖅᑐᑦ ᒥᑦᑎᒪᑕᓕᐅᑉ ᐊᑭᐊᖓᓂ 
ᖃᐅᔨᓴᕝᕕᖓᓐᓂᒃ (ᑲᖑᓕᕆᕝᕕᒃ) ᐱᔪᒪᓂᖃᖅᖢᑎᒃ 
ᑐᓴᕈᒪᓂᒻᒥᒃ ᐊᕙᑎᒨᖓᔪᓂᒃ ᐃᓱᒫᓘᑕᐅᔪᓄᑦ 
ᓯᕗᓕᐅᕆᖁᔭᖏᑕᓗ ᐃᓄᖁᑎᖏᑕ ᕿᑭᖅᑖᓘᑉ 
ᐅᐊᓐᓇᖓᓂ. ᑲᑐᔾᔨᓪᓗᑎᒃ ᐸᓐᓈᕆᔭᖃᖅᖢᑎᒃ 
ᐃᓗᑦᑑᔾᔫᒥᔪᒥᒃ ᑐᓴᕋᓱᐊᓐᓂᒻᒥᒃ ᑖᔅᓱᒪᐅᑉ ᐃᓚᒋᔭᖏᓐᓄᑦ 
ᐃᓱᒪᒃᓴᖅᓯᐅᕆᔭᖃᖅᖢᑎᒃ ᑲᑎᒪᖃᑕᐅᔪᓄᑦ, 
ᓄᖅᑲᕈᑎᖃᙱᑦᑐᒥᒃ ᐅᖃᖃᑎᒌᓐᓂᒻᒥᒃ, 
ᐃᓱᒪᓕᐊᔅᓴᓂᒃ ᓴᖅᑮᓇᓱᒃᖢᑎᒃ ᕿᓂᖅᖢᑎᓪᓗ ᖃᓄᖅ 
ᑲᑐᔾᔨᖃᑎᖃᓐᓂᖅᓴᐅᓗᒃᑎ ᐱᓕᕆᖃᑎᖃᕈᓐᓇᒻᒪᖔᑕ 
ᒥᑦᑎᒪᑕᓕᐅᒻᒥᐅᓂᒃ ᐃᑉᐱᐊᔾᔪᒻᒥᐅᓂᓪᓗ. 
ᑐᕌᖅᑕᖃᕋᓱᓐᓂᖅᓴᐅᓪᓗᑎᒃ ᐊᔾᔨᐅᙱᑦᑐᒥᒃ ᖃᓄᖅ 
ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐅᐃᒍᔭᐅᔪᓐᓇᓐᓂᖏᓐᓄᑦ 
ᐊᔭᐅᕆᓗᑎᓪᓗ ᓄᓇᓕᐅᑉ ᐃᓄᖏᓐᓂᒃ 
ᐱᖃᑕᐅᓪᓚᕆᓐᓂᖏᓄᑦ. 

ᒪᑯᓂᖓ ᐊᐱᖅᓲᑎᒋᔭᐅᒐᔪᑦᑐᓂᒃ ᐊᑐᙱᙶᖅᖢᑎᒃ 
“ᖃᓄᓪᓕ ᐃᓱᒪᒋᔭᖃᖅᐱᓯ ᐱᒋᐊᕆᔭᖃᓐᓂᒻᒥᒃ ᓄᓇᓕᒻᒧᑦ−
ᑐᙵᔪᒥᒃ ᐆᒪᔪᑦ ᐊᔾᔨᒌᒋᑦᑑᓂᖏᑕ ᖃᐅᔨᓴᐃᔾᔪᑎᖏᓄᑦ 
ᐱᓕᕆᐊᒥᒃ” ᐊᒻᒪᓘᓐᓃᑦ “ᑭᓱᑦ ᓂᔾᔪᑏᑦ/ᓇᓗᓇᐃᕈᑏᑦ 
ᕿᒥᕐᕈᔭᐅᔭᕆᐊᖃᖅᐸᑦ ᓯᕗᓕᐅᕆᔭᐅᓗᒃᑎ”, ᖃᐅᔨᓴᖅᑏᑦ 
ᓂᕈᐊᖅᖢᑎᒃ ᓴᖅᑭᑉᐸᓪᓕᐊᔪᒧᑦ, ᓄᓇᓕᐅᑉ ᐃᓄᖏᓐᓂᒃ 
ᐊᑐᕋᔅᓴᓕᐊᖑᔪᒥᒃ ᐃᓄᒋᐊᑦᑑᓗᑎᒃ ᐅᖃᖃᑎᒌᓪᓗᑎᒃ 
ᓄᑖᓂᒃ ᐃᓱᒪᓕᐅᕆᔭᖃᓪᓗᑎᒃ. ᑕᒪᓐᓇ ᐊᑐᕈᒪᔭᕗᑦ 
ᐃᓚᖃᒻᒪᑦ ᑐᓴᕋᓱᐊᖅᑳᓐᓂᒻᒥᒃ ᑲᑎᙵᓂᖃᖅᑐᑦ 
ᐃᓄᑭᓐᓂᔅᓴᑦ ᐸᓐᓈᖃᑎᖃᓪᓗᑕ ᑲᑐᔾᔭᒥᒃ, 
ᑭᖑᓪᓕᖅᐹᒥᒃ ᑲᑎᒪᖃᑎᒌᓐᓂᒻᒥᒃ ᑭᒡᒐᖅᑐᐃᔨᓕᒫᖏᑦ 
ᐃᓚᐅᓕᓪᓗᑎᒃ ᑐᓴᕆᐊᕝᕕᕗᑦ. ᑖᒃᑯᐊ ᓯᕗᓂᐊᑕ−

ᑲᑎᒪᓂᐅᑉ ᑐᓴᕋᓱᐊᓐᓂᕗᑦ ᐅᑯᓂᖓ ᐃᓚᖃᐅᓚᐅᖅᑐᑦ 
ᐊᓪᓗᒐᓕᐊᑦᑎᓐᓂᒃ: 1) ᐃᓚᒋᔭᓕᒫᑦ ᐅᖃᐅᓯᖃᓪᓗᑎᒃ 
ᐃᒻᒥᒃᑯᑦ ᐊᕙᑎᒧᑦ ᐃᓱᒫᓘᑎᖏᓐᓂᒃ ᐅᓄᖏᓪᓗᑎᒃ 
ᐃᓄᖏᑦ ᑖᔅᓱᒥᖓᑦᑕᐃᓐᓇᓪᓗ ᑎᒥᐅᔫᑉ ᐃᓚᒋᔭᖏᓐᓄᑦ; 2) 
ᐅᖃᖃᑎᒌᓐᓂᖅ ᐊᒡᒍᖅᑐᖅᑕᐅᓂᖏᑕᓗ ᐃᓱᒪᓕᐊᖑᔪᑦ 
ᑲᑎᙵᖃᑎᒌᒃᑐᓂᒃ; 3) ᑲᑎᒪᖃᑎᒋᓪᓗᑎᒍᑦ ᐃᓄᒋᐋᒃᑐᑦ 
ᑲᑎᒪᔾᔪᑎᐊᒍᑦ, ᐃᓱᒪᓕᐊᕕᓃᑦ ᐅᖃᐅᓯᐅᓪᓗᑎᒃ 
ᐊᕕᒃᓯᒪᐃᓐᓇᖅᑑᑉ−ᐃᓄᒋᔭᖏᓐᓂᒃ; ᐊᒻᒪᓗ 4) 
ᐸᓐᓈᕆᔭᖃᖅᖢᑎᒃ ᓴᓇᔭᐅᒪᔪᒥᒃ ᐊᑭᙵᒧᑦ ᐃᓕᔭᔅᓴᒥᒃ 
ᐅᖃᐅᓯᓕᒃ ᐊᑐᓂᑦ ᐊᒡᒍᖅᓯᒪᔪᑦ ᐃᓱᒪᖏᓐᓂᒃ 
ᐅᖃᐅᓯᐅᓂᐊᖅᖢᑎᒃ ᑲᑎᑦᑐᐃᓐᓇᐅᒻᒥᒍᑎᒃ ᑲᑎᒪᓂᒻᒧᑦ. 
ᖃᐅᔨᓴᖅᑏᑦ ᐊᓱᐃᓛᒃ ᐊᒨᕋᐃᓪᓗᑎᒃ ᐅᑎᖅᑕᓛᓂᒃ 
ᐃᓱᒪᖃᐅᓯᓂᒃ ᐃᓱᒫᓘᑎᓂᓪᓘᓐᓃᑦ ᑕᒪᐃᓐᓂᒃ 
ᐊᑭᙵᒧᑦ ᐃᓕᔭᔅᓴᓕᐊᓂᒃ ᐸᓐᓈᖃᓕᖅᖢᑎᒃ ᐃᓱᒪᓄᑦ 
ᐅᖃᐅᓯᖃᕈᑎᓂᒃ ᐊᑭᙵᒨᒐᔅᓴᓂᒃ. ᐃᓗᐊᒍᑦ 
ᑲᑎᒪᔾᔪᐊᓐᓂᐅᑉ ᓯᕗᓪᓕᖅᐹᖓᑕ ᐅᓪᓗᖓᒍᑦ, 
ᐃᓚᐅᔪᑦ ᓂᕈᐊᕆᐊᖃᖅᖢᑎᒃ ᐃᓱᒪᔅᓴᓕᐊᒥᒃ ᐊᓱᐃᓛᒃ 
ᖃᑕᙳᑎᒌᙳᐊᓕᓪᓗᑎᒃ ᑖᒃᑯᓄᖓ ᐃᓱᒪᓕᐊᕆᔭᒥᓐᓄᑦ. 
ᐊᑐᓂ ᖃᑕᙳᑎᒌᙳᖅᑐᑦ ᓴᓇᔭᕆᐊᖃᓕᖅᖢᑎᒃ 
ᐊᑕᐅᓯᒻᒥᒃ ᒪᕐᕉᓐᓂᓪᓘᓐᓃᑦ ᖃᐅᔨᓵᖑᔪᔅᓴᓂᒃ 
ᑕᑯᔅᓴᕈᕋᓱᐊᕆᔭᖃᓪᓗᑎᒃ, ᖃᐅᔨᓴᐃᔾᔪᓯᖃᓪᓗᑎᒃ 
ᐅᔾᔨᖅᓵᕆᔾᔪᑎᖏᓄᓪᓗ ᓴᓇᕐᕈᑎᓂᒃ. ᑭᖑᓂᐊᒍᑦ 
ᐅᓪᓗᐋᑕ, ᖃᑕᙳᑎᒌᖑᓕᖅᑐᑦ ᐅᓂᒃᑳᕆᔭᖃᖅᖢᑎᒃ 
ᖃᐅᔨᓵᖑᔪᔅᓴᓂᒃ, ᐊᓱᐃᓛᒃ ᑲᑎᙵᖃᑎᒌᒃᑐᑦ 
ᓂᕈᐊᕆᐊᖃᖠᖅᖢᑎᒃ ᖃᐅᔨᓴᐃᓂᐅᑉ ᐃᑲᔫᑎᖃᓐᓂᖓᓐᓂᒃ 
ᓄᓇᓕᐊᓄᑦ ᐱᔪᒥᓇᑦᑎᐊᕈᑖᓄᓪᓗ. ᑭᖑᓪᓕᖅᐹᒥᒃ, 
ᐊᑐᓂ ᖃᐅᔨᓵᔅᓴᖅ ᐃᓗᐃᑦᑐᕈᖅᑕᐅᒃᑲᓐᓂᖅᖢᓂ 
ᓇᓗᓇᐃᕆᔭᐅᓪᓗᑎᒃ ᑎᒥᐅᔪᑦ ᐃᓄᐃᓪᓘᓐᓃᑦ 
ᐃᓚᐅᕙᒌᖅᑐᑦ ᖃᐅᔨᓵᕆᔭᐅᔪᒪᔪᒥᒃ ᐱᑕᖃᓐᓂᖏᑕᓗ 
ᑮᓇᐅᔭᖅᑎᑦᑎᔾᔪᑕᐅᔪᓐᓇᖅᑐᑦ ᑕᒪᒃᑯᓄᖓ 
ᖃᐅᔨᓵᖑᔪᒪᔪᓄᑦ.

ᑕᐃᒪᓐᓇ ᐊᑐᕋᓱᐊᖅᖢᑎᒃ, ᖃᐅᔨᓴᖅᑏᑦ 
ᑎᒍᓯᖃᓯᐅᑎᓪᓗᑎᒃ ᓄᓇᓕᐅᑉ ᓄᓇᔾᔪᐊᖓᑕ ᐊᕙᑎᐊᑕ 
ᐃᓱᒫᓘᑎᒋᔭᖏᓐᓂᒃ ᕿᓂᖅᖢᑎᒃ ᐊᔾᔨᒌᓐᓂᖃᕈᑎᖏᓐᓂᒃ 
ᖃᐅᔨᓴᕈᑖᑕ ᑐᕌᒐᖓᓐᓄᑦ ᖃᐅᔨᒪᓂᕆᔭᒥᓄᓪᓗ 
ᐊᒻᒪᑦᑕᐅᖅ ᓴᖅᑮᓇᓱᐊᕋᓱᒃᖢᑎᒃ ᐊᑐᕆᔭᖃᓐᓂᓐᓂᒃ 
ᓴᓇᕐᕈᑎᓂᓪᓗ ᓵᙵᔾᔪᑕᐅᑦᑎᐊᕈᓐᓇᖅᑐᑦ ᐃᑲᔫᑎᖃᓪᓗᑎᒃ 
ᓄᓇᓕᐅᔪᓂᒃ ᖃᐅᔨᓴᖅᑎᐅᔪᓂᓪᓗ. ᑕᒪᓐᓇ ᑐᙵᕕᖃᒻᒪᑦ 
ᑕᑎᖃᓐᓂᒻᒥᒃ ᐊᒃᑐᐊᖃᑎᒌᒍᑎᒃᑯᑦ ᓲᖃᐃᒻᒪ 
ᐃᓄᖏᑦ ᑐᓴᕆᐊᕝᕕᐅᓂᑰᒐᒥᒃ ᓈᓚᒃᑕᐅᓪᓗᑎᓪᓗ 
ᐱᓕᕆᐊᖃᖃᑕᐅᓇᓱᓕᖅᖢᑎᒃ ᑲᑐᑎᔭᒧᑦ−ᓴᓇᖃᑎᒌᓐᓂᐅᑉ 
ᑕᐅᑦᑐᒐᕆᓲᖏᓐᓄᑦ. 

ᐅᕙᓂ ᐅᓂᒃᑳᖑᔪᒥᒃ, ᓴᖅᑮᓇᓱᐊᖅᑐᒍᑦ ᐃᓗᓕᖃᐅᖅᖢᒋᑦ 
ᖃᐅᔨᓴᐃᔾᔪᓯᕆᔭᐅᔪᓄᑦ ᐊᑐᓚᐅᖅᑕᕗᑦ, ᓴᖅᑭᑦᑕᐅᔪᕕᓃᑦ 
ᓯᕗᓂᐊᒍᑦ ᑐᓴᕋᓱᐊᕈᑎᑦᑕ ᑎᒥᖁᑎᒋᔭᐅᔪᓂᒃ 
ᑲᒪᒋᔭᖃᓲᑦ, ᐊᒻᒪᑦᑕᐅᖅ ᐊᑐᓕᕈᒥᒋᔭᕗᑦ ᑭᖑᓂᐊᒍᑦ 
ᑐᓴᕋᓱᐊᕈᑎᐅᓂᐊᖅᑐᓂᒃ. ᐃᓱᐊᒍᑦ ᑎᑭᓐᓇᓱᐊᖅᑕᕗᑦ 
ᑐᓴᕋᓱᐊᕈᑎᑦᑎᒍᑦ ᑭᒡᓕᓯᓂᐊᕆᓗᑕ ᓯᕗᓂᐊᓂ 
ᐊᖅᑯᑎᒋᔭᐅᓂᐊᖅᑐᒥᒃ ᖃᐅᔨᓴᕈᑎᓄᑦ ᒪᓕᒐᔅᓴᒥᒃ 
ᐸᓐᓇᐆᑎᒥᓪᓗ ᐊᐅᓚᔾᔭᐃᒋᐊᕆᔪᒥᒃ ᑲᒪᒋᔭᖃᓐᓂᒻᒧᑦ, 
ᑲᑐᔾᔨᔪᐃᓐᓇᐅᓗᑕ, ᐊᕙᑎᒧᑦ ᐃᓱᒪᒋᔭᕆᐊᓕᕗᑦ 
ᐊᑑᑎᖃᓛᑦ ᐅᑭᐅᖅᑕᖅᑐᒥᐅᓄᑦ ᑲᔪᓰᓐᓇᕈᓐᓇᖅᑐᒃᑯᑦ. 

ᖃᐅᔨᓴᐃᔾᔪᓯᕆᔭᕗᑦ

ᐊᑐᖅᑕᕗᑦ, ᐃᓚᐅᖃᑕᐅᔪᑦ ᐊᒻᒪᑦᑕᐅᖅ ᐊᑐᕋᓱᐊᕈᒪᔭᑦᑎᓐᓄᑦ ᐸᓐᓇᐅᑏᑦ

ᔪᓴᐃ ᒋᐅᕆᓐ−ᓚᔪᐊᐃ ᑲᒪᒋᔭᖃᓚᐅᖅᑐᖅ ᐸᓐᓈᕆᔭᖃᓐᓂᒻᒥᒃ ᓯᕗᓕᐅᕆᓂᒻᒥᓪᓗ ᑕᒪᐃᓐᓂᒃ 
ᐊᐅᓚᑕᐅᒋᐊᖅᑐᒥᒃ ᑲᑐᔾᔨᖃᑎᖃᖅᖢᓂ ᒪᕐᕉᓐᓂᒃ ᐊᕐᕌᒍᒐᓵᓗᓐᓄᑦ−ᖃᐅᔨᓴᖅᑎᐅᔫᓐᓄᑦ ᑲᖑᓕᕆᕝᕕᐅᑉ 
ᑕᒻᒫᕝᕕᐊᓂᒃ, ᔨᐅᓪᔅ ᒐᐅᑎᔭᐃ ᓯᓚᑦᑐᖅᓴᕝᕕᔾᔪᐊᖓᑕ ᓚᕚᓪ ᐊᒻᒪᓗ ᔫᐃᐅᓪ ᐱᐊᑎ ᓯᓚᑦᑐᖅᓴᕝᕕᔾᔪᐊᖓᑕ ᑯᐸᒃ 
ᐃᓂᓕᒃ ᕆᒨᔅᑭᒥᑦ. ᑖᓐᓇ ᐊᑐᕆᐊᕆᓂᖅ ᓂᕈᐊᕆᔭᖅ ᐃᓱᒪᓕᐊᖑᓂᑯ ᖃᐅᔨᔭᐅᓂᐊᓄᑦ ᐃᓚᐅᑎᑦᑎᓂᒻᒧᑦ 
ᐊᐅᓚᔾᔭᒋᐊᕈᑎᑦ ᖃᐅᔨᓴᓐᓂᖓ (PAR) (ᓯᕚᓕᔭᐃ ᐊᒻᒪ ᐸᑯᓪᔅ 2013; ᓯᕚᓕᔭᐃ, ᐸᑯᓪᔅ ᐊᒻᒪ ᐳᕋᓵ 
2013) ᐊᒻᒪᓗ ᓄᓇᔾᔪᐊᑉ ᑳᕕᑐᕝᕕᐊ (ᑖᓐᓇ ᓄᓇᔾᔪᐊᑉ ᑳᕕᑐᕝᕕᐊ ᓄᓇᓕᒻᒧᑦ ᑐᙵᕕᖓ 2013) 
ᒪᓕᒐᕆᔭᖏᓄᑦ ᖃᐅᔨᓵᖃᕈᑖᓄᓪᓗ. ᓯᕗᓂᐊᑕ ᑖᔅᓱᒪᐅᑉ ᑐᓴᕆᐊᕋᓱᓐᓂᐅᑉ, ᔪ. ᒋᐅᕆᓐ−ᓚᔪᐊᐃ ᐅᐸᒍᑎᓪᓗᓂ 
ᐃᓕᓐᓂᐊᕈᑎᒧᑦ PAR ᐊᑐᐃᓐᓇᕈᖅᑕᖓᓂᒃ ᐃᓕᓴᑲᐃᓐᓇᖅᖢᓂ ᑯᐸᒃ ᓄᓇᓕᖅᐸᐅᔭᖓᓂ ᑎᓯᐱᕆ 2017−ᒥ 
ᑐᓴᕆᐊᕝᕕᒋᓪᓗᓂᐅᒃ ᔮᒃ ᓯᕚᓕᔭᐃ ᐅᖃᐅᓯᖃᖅᖢᑎᒃ ᖃᐅᔨᓴᐃᔾᔪᑖᑕ ᒥᒃᓵᓄᑦ ᐊᑐᕋᔅᓴᖓ ᐱᓕᕆᐊᖑᔪᒪᔪᒧᑦ. 
ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ ᑐᓐᓂᕆᖃᓯᐅᔾᔨᓪᓗᑎᒃ ᑲᔪᓯᑦᑎᐊᕈᑖᓄᑦ ᑲᑎᒪᓂᐅᑉ ᐊᑭᓕᖅᖢᒋᑦ ᐃᓐᓇᕆᔭᑦ 
ᑎᒥᖁᑖᓄᑦ ᐊᒃᑐᐊᓂᖃᖅᑐᑦ ᐱᖃᓯᐅᔾᔨᓪᓗᑎᒃ ᐊᑐᖅᑕᐅᔪᔅᓴᓂᒃ ᐊᑐᐃᓐᓇᖃᓐᓂᒻᒥᒃ (ᓄᓇᙳᐊᑦ, ᑐᓵᔨᑦ 
ᐅᖃᓪᓚᒍᑎᖏᑦ, ᐃᒡᓗᕈᓯᐅᑉ ᐊᑭᓕᖅᓱᕈᑖ) ᐊᒻᒪᓗ ᐃᖅᑲᓇᐃᔭᖅᑎᒥᓂᒃ (ᑎᑎᕋᖅᑎᑦ, ᐸᓐᓈᖃᖅᑎᖏᑦ).

ᐊᔾᔨᒌᙱᕈᓘᔭᖅᑐᓂᒃ ᐅᑭᐅᖅᑕᖅᑑᑉ ᑎᒥᖁᑎᖏᓐᓂᒃ 
ᑲᑎᙵᖃᑎᒌᓪᓗ ᑐᙵᓵᕆᔭᐅᓪᓗᑎᒃ 
ᑐᓴᕋᓱᐊᓐᓂᑦᑎᓐᓄᑦ ᐊᔾᔨᒌᖏᑦᑐᓂᒃ ᐃᓱᒪᖃᐅᓯᓂᒃ 
ᑐᓴᕈᒪᓪᓗᑕ (ᑕᑯᓗᒍ ᐅᐃᒍᖓ 1 ᐊᑎᖏᓄᑦ 
ᖃᐃᖁᔭᑦᑕ ᐃᓚᒌᖏᓄᑦ). ᖃᐃᖁᔨᔾᔪᑏᑦ 
ᓇᔅᓯᐅᑎᔭᐅᓪᓗᑎᒃ ᐅᒃᑐᐱᕆ 2017−ᒥ ᑭᖑᓂᐊᒍᑦ 
ᐅᖄᓚᔭᐅᑦᑕᖅᖢᑎᒃ ᐱᓇᓱᐊᕈᓯᖏᑕ ᐃᓗᐊᒍᑦ. 
ᑲᑐᔾᔨᖃᑎᒌᖑᔪᑦ ᐃᓚᐅᔪᕕᓃᑦ ᐅᑯᓂᖓ 
ᐃᓚᖃᖅᖢᑎᒃ: ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ (ᐊᖑᓇᓱᒃᑐᓕᕆᔨᑦ), 
Hᐋᒻᒪᓚᒃᑯᑦ ᓄᓇᓕᐅᑉ ᒐᕙᒫᑕ ᑲᑎᒪᔨᖏᑦ, 
ᒪᒃᑯᒃᑐᑦ ᑲᑐᔾᔨᖃᑎᒌᖏᑦ, ᐃᑳᕝᕕᒃ, ᐃᓐᓇᑐᖃᐃᑦ, 
ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ, ᐃᓚᐅᖃᑕᐅᓪᓗᑎᒃ 
ᐃᓄᐃᑦ ᖃᐅᔨᒪᓂᖏᓄᑦ ᐱᓕᕆᔪᑦ ᑲᑎᙵᔨᖏᑦ 
ᐊᒻᒪᓗ ᑲᑐᔾᔭᖅ ᒥᕐᖑᐃᖅᓯᕝᕕᐅᑉ ᑲᒪᔨᖏᑦ 
ᑲᑎᒪᔨᕋᓛᑦ ᒥᑦᑎᒪᑕᓕᒻᒥ ᐃᑉᐱᐊᔾᔪᒻᒥᓗ, ᑲᓇᑕᒥ 
ᐆᒪᔪᓕᕆᓂᒻᒧᑦ ᐱᔨᑦᑎᖅᑎᖏᑦ ᐃᓚᐅᓪᓗᑎᒃ 
ᑎᒻᒥᐊᓕᕆᓂᒻᒧᑦ ᑲᑎᒪᔨᕋᓛᖏᓪᓗ ᑲᑐᔾᔭᐅᔪᒥᒃ, 
ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ ᑲᓇᑕᒥ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
(ᕿᑭᖅᑕᓂ). ᑖᒃᑯᐊ ᑎᒥᐅᔪᑦ ᐊᓱᐃᓛᒃ ᓂᕈᐊᖅᖢᑎᒃ 
ᑭᒡᒐᖅᑐᐃᔪᔅᓴᓂᒃ ᐃᓚᐅᓂᐊᖅᑐᑦ ᐃᓗᐊᒍᑦ 
ᑐᓴᕋᓱᐊᓐᓂᑦᑕ.

ᐱᓕᕆᒋᐊᓐᓂᕗᑦ ᐃᓂᖃᓚᐅᖅᖢᓂ ᓄᓇᓕᐊᓂ 
ᒥᑦᑎᒪᑕᓕᒃ, ᓄᓇᕗᑦ. ᔪ. ᒋᐅᕆᓐ−ᓚᔪᐊᐃ 
ᓄᓇᓕᒻᒥᑦ ᑎᑭᐅᑎᓪᓗᓂ ᐱᒋᐊᖅᖢᒍ ᔮᓐᓄᐊᕆ 23 
ᑎᑭᓐᓇᓱᒃᖢᒍ 9 ᕕᕝᕗᐊᕆ ᑐᑭᒧᐊᕆᓇᓱᒃᖢᓂᐅᒃ 
ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᓐᓂᕗᑦ ᑎᒥᐅᔪᓂᒃ 
ᒪᕐᕉᓐᓄᓪᓗ ᐅᓪᓘᓐᓄᑦ ᑲᑎᒪᓂᖓ ᐊᒻᒪ ᔨ. ᒐᐅᑦᑎᔭᐃ 
ᐊᒻᒪ ᔪ. ᐱᐋᑎ ᑎᑭᒃᑭᓪᓗᑎᒃ ᕕᕝᕗᐊᕆ 5−ᒥ 9−ᒧᑦ. 
ᐱᖓᓱᑦ ᐊᔾᔨᒌᖏᑦᑐᑦ ᐊᑐᕋᓱᐊᓐᓃᑦ ᐊᑐᓚᐅᖅᑕᕗᑦ 
ᐱᓕᕆᓇᓱᐊᖅᑕᑦᑎᓐᓄᑦ ᐃᓚᐅᖃᑕᐅᔪᕕᓃᓪᓗ 
ᑕᐃᒍᖅᓯᒪᐅᖅᖢᑎᒃ ᐃᓗᐊᒍᑦ ᕿᒥᕐᕈᔾᔪᑎᐅᑉ 1 
ᐃᓗᐊᓂ. ᑲᑎᖢᒋᑦ, 50 ᐃᓄᐃᑦ ᐃᓚᐅᖃᑕᐅᓚᐅᖅᑐᑦ 
ᑐᓴᕋᓱᐊᓐᓂᑦᑕ ᐊᐅᓚᓂᖓᓐᓂᒃ. 44 ᐃᓚᐅᓪᓗᑎᒃ, 
ᐱᖓᓱᑦ ᑐᓵᔨᖏᑦ ᐱᖓᓱᓪᓗ ᑐᑭᒧᐊᕆᔩᑦ1 
ᐊᒡᒍᖅᓯᒪᓂᖏᑦ ᐊᖑᑎᓄᑦ/ᐊᓐᓇᓄᑦ ᐃᒪᐃᑦᑑᓪᓗᓂ 
33/17 ᐊᕐᕌᒍᖏᓪᓗ ᐃᓚᐅᔪᑦ ᐊᑯᓐᓂᐋᓃᖅᖢᑎᒃ 
16 ᐃᓱᖃᖅᖢᓂ 80ish ᐊᕐᕌᒍᓄᑦ. ᑕᒪᐃᓐᓂᒃ 
ᐃᓚᐅᓂᖃᖅᑐᑦ ᑲᑎᒪᓂᐅᑉ ᓯᕗᓂᐊᒍᑦ 
ᑐᓴᕋᓱᐊᓐᓂᑦᑎᓐᓄᑦ ᐊᑎᓕᐅᕆᔭᕆᐊᖃᖅᖢᑎᒃ 
ᐊᖏᖅᓯᒪᐅᑎᓂᒃ ᐸᐃᑉᐹᓂᒃ ᐊᑎᖓ ᐊᔾᔨᙳᐊᖓᓗ 
ᐱᔪᓐᓇᖅᑎᒻᒪᖔᖏᑦ ᐋᒃᑲᓘᓐᓃᑦ ᐱᓕᕆᔭᑦᑎᒍᑦ 
ᑖᒃᑯᐊᓗ ᑲᑎᒪᖃᑕᐅᔪᑦ ᐊᑭᓕᖅᓱᖅᑕᐅᓪᓗᑎᒃ 
ᑲᑎᒪᔾᔪᓯᐊᖏᓐᓂᒃ.

1 ᑕᑯᓗᒍ ᐅᐃᒍᖓ 2 ᐊᑎᖏᓐᓄᑦ ᐃᓚᐅᔪᕕᓃᑦ

ᕿᒥᕐᕈᔾᔪᑎ 1. ᐃᓚᐅᖃᑕᐅᔪᕕᓃᑦ ᐱᖓᓲᔪᓂᒃ ᐊᑐᕋᔅᓴᓕᐊᑦᑎᒍᑦ ᐊᑐᖅᑕᐅᓚᖅᑐᑦ ᑐᓴᕋᓱᐊᓐᓂᑦᑎᓐᓄᑦ ᐆᒪᔪᑦ 
ᐊᐅᓚᓂᖏᓄᑦ ᐅᔾᔨᖅᓴᐅᑎᔅᓴᓄᑦ ᓄᓇᓕᐊᑕ ᒥᑦᑎᒪᑕᓕᒃ, ᓄᓇᕗᑦ.

ᐊᑐᖅᑐᔅᓴᓕᐊᖅ 1: ᑎᒥᐅᔪᓂᒃ ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᓐᓂᕗᑦ

ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᓐᓂᕗᑦ ᐊᑐᓛᖑᖃᑕᐅᓪᓗᓂ ᐊᓪᓗᕆᐊᖃᑦᑕᑦᑕ ᐃᓗᐊᒍᑦ ᐊᐅᓚᓂᑦᑕ 
ᐱᓪᓗᒍ ᐃᓚᐅᔪᑦ ᐊᒥᓲᓇᑎᒃ ᐅᖃᐅᓯᖃᑎᖃᕈᓐᓇᖅᖢᑎᒃ ᐋᓪᓚᒋᙱᑕᒥᓂᒃ, ᑖᓐᓇᓗ ᐃᓕᖅᑯᓯᖓ 
ᐃᓚᒋᔭᐅᔪᓂᒃ ᑲᙳᓱᓐᓇᑎᒃ ᐅᖃᖃᑕᐅᔪᓐᓇᖅᖢᑎᒃ. ᑕᐃᒪᓕ ᑲᑐᔾᔨᖃᑎᒌᖑᔪᑦ ᑐᓴᖅᑎᑕᐅᓯᒪᓂᑰᓪᓗᑎᒃ 
ᓯᕗᓂᐋᓗᐊᒍᑦ ᐱᓕᕆᓂᕗᑦ ᐅᓂᒃᑳᕆᓪᓗᒍ ᑕᑯᔅᓴᕈᕋᓱᑦᑕᕗᓪᓗ, ᑖᓐᓇ ᑐᓴᕋᓱᐊᓐᓂᕗᑦ ᖃᕆᓴᐅᔭᐅᑉ 
ᐃᑭᐊᖅᑭᕕᐊᒍᑦ ᑕᑯᔅᓴᐅᑎᑕᐅᒋᓪᓗᓂ. ᐃᓱᒪᓕᐅᕆᖃᑎᒌᓐᓂᖅ ᐊᒡᒍᖅᓯᕆᓂᒻᒧᓪᓗ ᐊᐅᓚᔾᔪᓯᖏᑦ 
ᐊᑐᖅᖢᑎᒍᑦ ᐱᔪᓐᓇᖅᑎᓐᓇᓱᒃᖢᒋᑦ ᐃᓚᐅᔪᑦ ᐃᓄᖏᑦ ᐅᖃᐅᓯᖃᖁᓪᓗᒋᑦ ᐊᕙᑎᒧᑦ ᐃᓱᒫᓘᑎᒥᓂᒃ 
ᐊᒃᑐᐊᔪᑦ ᓄᓇᐅᑉ ᐆᒪᔪᓄᑦ ᐊᐅᓚᓂᕆᓲᖏᒍᑦ (ᓄᓇᒧᑦ , ᐃᒥᑦᑎᐊᕙᒃ, ᓂᔾᔪᑎᓕᒫᑦ, ᑭᒃᑯᑐᐃᓐᓇᓐᓄᑦ 
ᐱᓕᕆᐋᖑᔪᑦ) ᓄᓇᓕᐊᒍᑦ ᐊᒡᒍᖅᓯᒪᓂᐊᒍᓪᓗ. ᑕᒪᐃᓐᓂᒃ ᑲᑎᒪᔨᐅᔪᓂᒃ, ᑐᓵᔨᒥᒃ ᐊᑐᐃᓐᓇᖅᑕᖃᖅᖢᓂ 
ᐊᑐᓂ ᑭᒡᒐᖅᑐᐃᔪᖅ ᐃᓗᐊᕆᔭᒥᓐᓂᒃ ᐅᖃᐅᓯᖃᓪᓗᑎᒃ ᐅᓂᒃᑳᖁᒧᑦ ᑐᑭᓯᖁᓪᓗᒋᓪᓗ 
ᐅᖃᐅᓯᐅᕙᓪᓕᐊᔪᓄᑦ ᓇᓪᓕᐊᒃ ᐅᖃᐅᓯᐅᑉ ᐊᑐᖅᑕᐅᔪᒧᑦ. ᐱᓕᕆᓂᕗᑦ ᐃᓗᐊᒍᑦ ᑐᓴᕋᓱᐊᓐᓂᕆᔭᑦᑕ 
ᐃᒪᓐᓇ ᐋᖅᑭᐅᒪᓪᓗᑎᒃ ᑕᐃᒍᖅᓯᒪᔪᒃᑯᑦ ᐅᕘᓇ:

1. ᐃᓱᒪᒋᓗᒋᑦ ᐊᕙᑎᐅᑉ ᐃᓱᒫᓘᑎᔅᓴᖏᓐᓂᒃ ᐱᓯᒪᔭᖃᕈᕕᑦ ᐊᒃᑐᐃᑐᐃᓐᓇᕆᐊᓕᓐᓂᒃ ᓵᙵᔭᔅᓴᑦ 
ᑲᑐᔾᔨᖃᑎᒋᓗᒋᑦ ᖃᐅᔨᓴᖅᑎᐅᔪᑦ.

2. ᓇᐃᓕᒋᐊᓪᓗᒋᑦ ᐃᓱᒪᒋᔭᑎᑦ ᐸᐃᑉᐹᕋᓛᒃᑯᑦ, ᐊᑐᕋᓱᓪᓗᑎᑦ ᐊᑑᑎᖃᓛᑦ ᐅᖃᐅᓯᖏᓐᓂᒃ (WHAT−ᑭᓱ) 
ᑎᑎᕋᓪᓗᒍᓗ ᖃᓄᐃᒻᒪᑦ ᐊᑑᑎᖃᒻᒪᖔᑦ ᐃᓕᓐᓄᑦ (WHY−ᖃᓄᐃᒻᒪᑦ).

ᑎᒥᐅᔪᓂᒃ 
ᓯᕗᓂᐊᑕ−ᑲᑎᒪᓂᐅᑉ 

ᑐᓴᕋᓱᐊᓐᓂᑦᑕ

ᐃᓗᐃᑦᑑᓪᓗᑎᒃ 
ᑲᑎᙵᔪᑦ 

ᓯᕗᓂᐊᑕ−ᑲᑎᒪᓂᐅᑉ 
ᑐᓴᕋᓱᐊᓐᓂᕗᑦ

ᑲᑐᔾᔭᐅᔪᖅ 
ᑲᑎᒪᑎᑦᑎᓂᕗᑦ

ᐅᓪᓗᖓ ᔮᓐᓄᐊᕆ 26 ᕕᕗᐊᕆ 
2−ᒧᑦ 2018 ᕕᕝᕗᐊᕆ 5 2018 ᕕᕝᕗᐊᕆ 7 ᐊᒻᒪ 8 

2018

ᐊᑯᓂᐅᓂᖓ 2.5 ᐃᑲᕐᕋᑦ 1 ᐅᓪᓗᖅ 2 ᐅᓪᓗᖅ

ᑐᓴᕆᐊᕝᕕᐅᔪᑦ 
ᑲᑎᙵᖃᑎᒌᑦ 

ᐊᖑᓇᓱᒃᑐᓕᕆᔨᑦ, 
Hᐋᒻᒪᓚᒃᑯᑦ, ᒪᒃᑯᒃᑐᑦ, 
ᐃᑳᕝᕕᒃ, ᐃᓐᓇᑐᖃᐃᑦ

ᒥᕐᖑᐃᖅᓯᕝᕕᓕᕆᔨᒃᑯᑦ 
ᑲᓇᑕᒥ, ᑲᓇᑕᒥ 
ᐆᒪᔪᓕᕆᓂᒻᒧᑦ 

ᐱᔨᑦᑎᖅᑎᖏᑦ, ᐃᓄᐃᑦ 
ᖃᐅᔨᒪᔭᖏᓂᒃ ᑲᑐᔾᔨᔪᑦ, 
ᑲᑐᔾᔭᖅ ᒥᕐᖑᐃᖅᓯᕝᑯᐅᑉ 
ᑲᒪᔨᖏᑦ ᑲᑎᒪᔨᕋᓛᑦ 
ᐊᒻᒪᓗ ᑲᑐᔾᔨᔪᑦ 
ᐊᐅᓚᑦᑎᖃᑎᒌᑦ 
ᑲᑎᒪᔨᕋᓛᖏᑦ. 

ᑭᒡᒐᖅᑐᐃᔨᖏᑦ ᑕᒪᐃᑕ 
ᑲᑐᔾᔨᖃᑎᒋᒃᑐᑦ ᑎᒥᖏᑦ 

ᐊᒻᒪ ᕿᑭᖅᑕᓂᒃᑯᑦ 

ᐊᒥᓲᓂᖏᑦ 
ᐃᓚᐅᖃᑕᐅᔪᑦ

24 (ᐊᖑᓇᓱᒃᑐᓕᕆᔨᑦ: 
5, Hᐋᒻᒪᓚᒃᑯᑦ: 7, 

ᒪᒃᑯᒃᑐᑦ: 7, ᐃᑳᕝᕕᒃ: 2, 
ᐃᓐᓇᑐᖃᑦ: 3)

14 26

ᐊᒥᓲᓂᖏᑦ ᑐᑭᒧᐊᕆᔪᑦ 1 3 3

ᑐᓵᔨᖏᑦ 1 2 2

ᑲᑎᓕᒫᖅᖢᑎᒃ 
ᐃᓚᐅᓂᖃᖅᑐᑦ 26 19 31

3.	ᐊᑐᓂ ᐃᓄᒃ ᐅᓂᒃᑳᓕᖅᖢᑎᒃ ᐃᓱᒫᓘᑎᒋᔭᒥᓐᓂᒃ ᑲᑎᙵᖃᑎᒋᔭᒥᓐᓄᑦ ᐊᓱᐃᓛᒃ ᑖᒃᑯᐊ ᑎᑎᕋᕝᕕᒋᔭᓂ 
ᐃᓕᓪᓗᒋᑦ ᓄᓇᕘᑉ ᓄᓇᙳᐊᖁᑖᑕ ᖄᖓᓄᑦ.

4.	ᐊᐱᖅᓱᖅᑕᑦ ᑲᑐᔾᔨᖃᑎᒌᓕᖅᖢᑎᒃ ᓄᓇᙳᐊᒃᑯᑦ ᐊᒡᒍᖅᑐᖅᖢᒋᑦ ᐊᔾᔨᒌᓐᓂᖏᑦ ᑎᓴᒪᓄᑦ ᐊᒡᒍᖅᓯᒪᓂᓐᓄᑦ 
ᐃᓕᓪᓗᒋᑦ ᐃᓚᖃᖅᖢᑎᒃ ᑐᑭᒧᐊᕆᔨᒥᒃ ᑐᓵᔨᒥᓪᓗ.  

5.	 ᑲᑎᙵᓂᓖᑦ ᓴᓇᐅᒐᖃᖅᖢᑎᒃ ᐊᑭᙵᒦᑦᑐᔅᓴᒥᒃ ᐅᖃᓕᒫᒐᒥᒃ ᓴᖅᑮᓪᓗᑎᒃ ᐃᓱᒪᒋᔭᒥᒍᑦ ᑖᒃᑯᐊ 
ᓂᕈᐊᒐᖏᑕ ᐊᒡᒍᖅᑖᒍᑦ.  

ᐅᔾᔨᖅᓴᐅᑦ: ᐊᒡᒍᖅᓯᒪᔪᖅ ᖃᐅᔨᓵᖑᓲᑦ ᐅᓪᓗᒥ ᐅᑭᐅᖅᑕᖅᑐᒥ ᐊᑕᐅᑦᑎᒃᑯᑦ ᐅᖃᐅᓯᐆᓪᓗᓂ ᖃᔅᓯᒐᓚᓐᓄᑦ ᑲᑎᙵᖃᑎᒌᒃᑐᓂᒃ.

ᐊᑐᖅᑐᔅᓴᓕᐊᖅ 2: ᐃᓗᐃᑦᑑᔪᒥᒃ ᓯᕗᓂᐊᑕ−ᑲᑎᒪᓂᐅᑉ ᑐᓴᕋᓱᐊᓐᓂᕗᑦ

ᐊᑕᐅᓯᖅ ᐃᓗᐃᑦᑑᔪᒥᒃ ᑲᑎᒪᑎᑕᐅᓂᖓ ᑐᓴᕋᓱᐊᓐᓂᑦᑎᒍᑦ ᑐᑭᒧᐊᒃᑕᐅᓪᓗᓂ ᑲᑎᒪᓂᐅᑉ ᓯᕗᓂᐊᒍᑦ 
ᐃᓄᓕᒫᖏᑦ ᐊᒃᑐᐊᓂᓖᑦ ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒧᑦ ᐊᒻᒪᓗ ᑲᓇᑕᒥ ᐆᒪᔪᓕᕆᓂᒻᒧᑦ ᐱᔨᑦᑎᖅᑎᖏᑕ. 
ᐃᓱᒪᓕᐅᕆᖃᑎᒌᓐᓂᖅ ᐊᒡᒍᖅᓯᕆᓂᒻᒧᓪᓗ ᐊᐅᓚᔾᔪᓯᖏᑦ ᐊᑐᖅᑕᐅᓪᓗᑎᒃ, ᑭᖑᓂᐊᒍᑦ ᑲᑎᖅᓱᖅᖢᑎᒍᑦ 
ᐃᓱᒪᓕᐅᕆᔾᔪᑎᕗᑦ ᐊᑐᕋᔅᓴᓕᐊᖅ (ᐊᑐᓂ ᑭᐳᒦᑦᑐᑦ ᐅᐸᑲᑕᒃᖢᒋᑦ ᐃᓱᒪᓕᐊᓂᒃ ᑕᐅᖅᓰᑦᑕᖅᖢᑎᒃ)1 
ᐱᔾᔪᑎᖃᖅᖢᑕ ᐃᓄᒋᐅᐊᓐᓂᖏᓐᓄᑦ ᑲᑎᙵᑎᑕᕗᑦ.

ᐊᓪᓗᒐᕗᑦ 1 ᐊᒻᒪᓗ 2 ᐊᑐᖅᑐᔅᓴᓕᐊᑦᑎᓐᓄᑦ 1 ᐊᔪᕆᑦᑕᓕᖅᖢᑎᒍᑦ ᑭᖑᓂᐊᒍᓪᓗ ᐱᓕᕆᐋᓂᒃ ᐅᑯᓂᖓ ᐊᑐᓕᖅᖢᑕ: 

3. ᐱᓱᑲᑕᖁᓪᓗᒋᑦ ᐸᐃᑉᐹᕋᓛᖏᑦ ᐱᓯᒪᓗᒋᑦ ᐊᑐᓛᑦ ᐅᖃᐅᓯᖅᑕᑦ ᑕᑯᔅᓴᐅᓗᑎᒃ ᓴᓇᔮᖃᓪᓗᑎᒃ 
ᖃᑕᙳᑎᓕᐊᖑᔪᓂᑦ ᐸᐃᑉᐹᕋᓛᖏᑦ ᐊᔾᔨᒌᐸᓗᑦᑐᑦ ᑲᑎᑕᐅᓗᑎᒃ. ᐃᒻᒥᒃᑰᖓᔪᒥᒃ ᐃᓱᒪᓕᐅᖃᖅᑐᖃᕈᓂ, 
ᐊᑕᐅᓯᖅ ᖃᑕᙳᑎᓕᐊᖑᔪᖅ ᑎᒍᐊᕆᔭᖃᕈᓐᓇᖅᖢᓂ ᐃᒻᒥᒃᑰᖅᑐᒥᒃ.

4. ᐃᓚᒋᔭᐅᓕᖅᑐᑦ ᐊᑐᓂ ᖃᑕᙳᑎᓕᐊᒧᑦ ᑭᐳᒨᓪᓗᑎᒃ ᐊᑕᐅᓯᒻᒧᑦ. ᐊᑦᑎᖅᓯᓇᓱᒃᖢᑎᒃ ᐃᓱᒪᓕᐊᖓᓐᓂᒃ 
ᐊᑯᖅᓯᔪᒥᒃ ᓴᓇᔭᖃᓕᓪᓗᑎᒃ ᖃᐅᔨᓵᕆᔪᒥᒋᔭᒥᓐᓂᒃ ᓄᓇᓕᒻᒥᒃ ᖃᐅᔨᓴᖅᑎᓂᓪᓗ ᐃᓚᐅᑎᑦᑎᔪᒥᒃ. ᐊᑐᓂ 
ᖃᑕᙳᑎᒌᖑᔪᑦ ᑎᑎᕋᖅᑎᒥᓂᒃ ᓂᕈᐊᓪᓗᑎᒃ ᐅᓂᒃᑳᖅᑎᒥᓂᓪᓗ.  

5. ᐃᓚᒋᔭᑦ ᐊᑐᓂ ᖃᑕᙳᑎᖓᓂ ᐳᓚᕋᓪᓗᑎᒃ ᖃᑕᙳᑎᐅᔪᓄᑦ ᑖᒃᑯᐊᒃ ᑎᑎᕋᖅᑎᖓ ᐅᓂᒃᑳᖅᑎᖓᓗ 
ᑭᐳᒦᓪᓗᑎᒃ ᐅᓂᒃᑳᕆᔭᖃᓪᓗᑎᒃ ᐊᓯᖏᓐᓄᑦ ᐅᐸᒍᑎᔪᓄᑦ ᖃᐅᔨᓵᕆᔪᒪᔭᖏᑕ ᒥᒃᓵᓄᑦ 
ᖃᑕᙳᑎᓕᐊᖑᔪᓂᒃ. ᐳᓛᕆᐊᖅᑐᑦ ᐊᐱᖅᓱᓪᓗᑎᒃ ᑐᓴᖅᑕᒥᓄᑦ ᐅᖃᐅᓯᖃᓪᓗᑎᒃ ᐃᓱᒪᒋᔭᒥᓂᓪᓗ, 
ᑎᑎᕋᖅᑕᐅᖃᑦᑕᓪᓗᑎᒃ ᑎᑎᕋᖅᑎᒋᔭᐅᔪᒧᑦ ᑭᐳᒥ. 

6. ᐊᔾᔨᒋᓪᓗᓂᐅᒃ ᖁᓪᓕᐅᑉ 5 ᑎᑎᕋᖅᓯᒪᔭᖏᑦ ᐊᓯᖏᓄᑦ ᑭᐳᒦᑦᑐᓂᒃ ᐅᐸᑲᑕᓪᓗᑎᒃ. 

7. ᑲᑎᒪᖃᑕᐅᔪᑦ ᐅᑎᒻᒥᓗᑎᒃ ᑖᔅᓱᒧᖓ ᖃᑕᙳᑎᖓᑕ ᑭᐳᖓᓄᑦ ᐋᖅᑭᒋᐊᓕᓪᓗᒍ ᖃᐅᔨᓵᕆᔪᒪᔭᖓ 
ᒪᓕᓪᓗᒋᑦ ᐅᖃᐅᓰᑦ ᐅᐸᒍᑎᔪᓄᑦ ᖃᓄᓪᓗ ᓂᒃᓯᒍᓐᓇᒻᒪᖔᖏᓐᓂᒃ ᐃᓱᒪᓕᐊᖑᔪᓄᑦ ᑐᓴᖅᑕᒥᓄᑦ 
ᑭᐴᖃᑎᒋᔭᒥᑕ. ᑕᕝᕘᓇ ᐱᓕᕆᓂᒃᑯᑦ, ᐊᑐᓂ ᖃᑕᙳᑎᒌᑦ ᐸᓐᓇᕆᔭᖃᓕᖅᖢᑎᒃ ᐊᑭᙵᒦᑦᑐᔅᓴᖅ 
ᐅᖃᓕᒫᒐᖓᓂᒃ ᐅᓂᒃᑳᕈᑎᔅᓴᒥᓄᑦ ᑲᑎᒪᔪᓕᒫᓄᑦ. 

8. ᖃᑕᙳᑎᓕᐊᖑᔪᑦ ᐸᓐᓈᕆᔭᖃᖅᖢᑎᒃ ᐊᑭᙵᒦᑦᑐᔅᓴᖅ ᐅᖃᓕᒫᒐᒥᓂᒃ ᐅᓂᒃᑳᕆᓕᖅᖢᒍ ᐅᑯᐊ 
ᑭᒡᓕᒋᔭᐅᓪᓗᑎᒃ: 

ᐃ) ᖃᑕᙳᑎᖓᑕ ᐊᑎᖓ
ᐅ) ᐃᓱᒪᓕᐊᖓ/ᐅᒃᑑᑎᒋᔪᒪᔭᖓᑦ
ᐊ) ᖃᓄᐃᒻᒪᑦ ᐊᑑᑎᖃᕆᔭᐅᕙ?
ᐱ) ᖃᓄᓪᓕ ᑲᑐᔾᔭᐅᔪᓐᓇᖅᐸ ᐱᓕᕆᐋᖑᔪᒪᔪᖅ? 

ᑖᓐᓇ ᐊᑭᙵᒦᑦᑐᔅᓴᖅ ᐅᖃᓕᒫᒐᖅ ᑕᑯᔅᓴᐅᑎᑕᐅᓗᓂ ᒪᕐᕉᒃ−ᐅᓪᓘᒃ ᑲᑎᒪᔾᔪᐊᕈᑖᒍᑦ ᐊᑐᖅᑕᐅᓗᑎᓪᓗ 
ᑲᑎᖅᓱᖓᔪᓂᒃ ᓴᓇᓕᕈᑎᒃ ᓯᕗᓂᐊᑕ−ᑲᑎᒪᓂᐅᑉ ᑐᓴᕋᓱᐊᓐᓂᕆᔭᑦᑕ.

1 ᓯᕚᓕᔭᐃ, ᐸᑯᓪᔅ ᐊᒻᒪ ᐳᕋᓵ 2013

ᑲᑎᖅᓱᖓᔭᐅᓂᖏᑦ ᓯᕗᓂᐊᑕ−ᑲᑎᒪᓂᐅᑉ ᑐᓴᕋᓱᐊᓐᓂᑦᑕ

ᐊᑐᖅᑐᔅᓴᓕᐊᖅ 3: ᑲᑐᔾᔭᖅ ᑲᑎᒪᑎᑦᑎᓂᖅ

ᐅᓪᓗᖓ 1

ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᓐᓂᕗᑦ 
ᓴᖅᑮᓚᐅᖅᐳᖅ ᓴᓇᔭᐅᓂᖏᓄᑦ ᑎᓴᒪᐅᔪᖅᑐᑦ 
(8) ᐊᑭᙵᒦᑦᑐᔅᓴᖅ ᐅᖃᓕᒫᒐᓂᒃ. ᐊᓱᐃᓛᒃ, 
ᐱᓕᕆᖃᑎᒌᒃᖢᑎᒃ ᑲᑎᖅᓱᒐᐅᓇᓱᒃᖢᑎᒃ 
ᐃᓱᒪᓕᐊᕆᔭᐅᓂᑯᑦ ᓴᖅᑭᑕᐅᔪᑦ. ᑎᓴᒪᓂᒃ 
ᐊᒃᑐᐊᖃᑎᒌᒃᑐᓂᒃ ᐃᓱᒪᓕᐅᕈᑎᓂᒃ ᓂᕆᐊᖅᖢᑎᒃ 
ᑖᒃᑯᓇᙵᑦ ᐊᑭᙵᒦᑦᑐᔅᓴᖅ ᐅᖃᓕᒫᒐᓂᒃ: 

1) ᓄᓇᒧᑦ; 
2) ᐃᖃᓗᐃᑦ;

 

ᐃᓱᒪᓕᐊᓕᒫᑦ ᐅᒃᑑᑎᓕᐊᓪᓗ ᓴᖅᑭᓐᓂᑯᑦ 
ᐊᒡᒍᖅᑐᖅᑕᐅᓪᓗᑎᒃ ᐊᒡᒍᖅᑕᐅᓯᒪᔪᑦ ᐃᓗᓕᖏᓐᓄᑦ 
ᐊᑖᒍᑦ ᑖᒃᑯᐊ ᐃᓱᒪᖃᐅᓰᑦ ᑎᓴᒪᓂᓪᓗ ᑲᑎᖅᓱᖓᔪᓂᒃ 
ᐊᑭᙵᒦᑦᑐᔅᓴᖅ ᐅᖃᓕᒫᒐᖏᓐᓂᒃ ᐸᓐᓈᖃᖅᖢᑎᒃ 
ᐅᓂᒃᑳᕆᓇᓱᐊᖅᑐᑦ ᓴᖅᑭᑉᐸᓪᓕᐊᔪᓄᑦ 
ᐃᓱᒪᓕᐊᓄᑦ  ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᓐᓂᑦᑕ 
ᐃᓄᒋᐋᓐᓂᖅᓴᒧᑦ ᑲᑎᒪᖃᑎᒌᒃᑐᓄᑦ ᑕᒪᒃᑮᔪᒥᒃ.

ᐅᓇ ᐅᓪᓗᓄᑦ ᒪᕐᕉᓐᓄᑦ ᑲᑎᒪᑎᑦᑎᓂᖅ 
ᑐᕌᖓᖃᓚᐅᖅᑐᖅ ᐅᖓᓯᓐᓂᖅᓴᒧᑦ 
ᐃᓱᒪᓕᐊᖃᓐᓂᒻᒥᒃ ᓴᖅᑮᔪᒪᓪᓗᑕ ᐃᓗᐃᑦᑐᓂᒃ 
ᑲᑐᔾᔭᐅᓂᖃᖅᑐᓂᒃ ᖃᐅᔨᓴᐃᓂᓐᓂᒃ 
ᓴᓇᕐᕈᑎᔅᓴᖏᑕᓗ ᐊᑐᕈᒥᒋᔭᖏᓄᑦ ᐅᒃᑑᑎᖃᓐᓂᒻᒥᒃ, 
ᓴᓇᔭᐅᓂᐊᓄᑦ ᐸᓐᓇᐆᑎᒥᒃ ᐊᒻᒪᓗ 
ᖃᓄᖅᑑᕆᔭᕆᐊᓕᐊᓄᑦ ᑐᕌᒐᖓᓂᒃ (HOW−
ᖃᓄᖅ). ᑖᓐᓇ ᑲᑎᒪᑎᑦᑎᓂᕗᑦ ᐅᓪᓘᓐᓄᑦ ᒪᕐᕉᓐᓄᑦ 
ᐃᓂᖃᖅᖢᓂ ᓴᐅᓂᖅ ᑐᔪᒻᒥᕕᐅᑉ ᑲᑎᒪᕝᕕᐊᓂᒃ. 
ᐊᒃᑐᐊᖃᑎᒌᓐᓂᖏᑦ ᐃᓱᒪᒋᔭᐅᑦᑎᐊᖅᖢᑎᒃ 
ᐋᖅᑭᒃᓱᖅᑕᐅᓪᓗᓂ ᑲᑎᒪᕝᕕᒋᔭᖓ 
ᑐᓐᓂᐊᓱᓐᓇᖁᓇᒍ ᐅᖃᖃᑎᒌᓐᓂᒻᒧᓪᓗ ᓴᓇᓪᓗᒍ 
ᑕᐅᖅᓰᖃᑎᒌᓐᓂᒻᒧᓪᓗ, ᐊᑐᖁᔭᐅᓂᖓ ᒪᓕᒃᖢᒍ 
ᓄᓇᔾᔪᐊᑉ ᑳᕕᑐᕝᕕᐊᑕ ᐊᑐᕋᓱᖁᓯᒪᔭᖏᓐᓄᑦ. 
ᑎᓴᒪᑦ ᑭᐳᐃᑦ ᖄᖃᖅᖢᑎᒃ ᐊᒻᒪᓗ ᖃᐅᒻᒪᓲᑦ 
ᐸᑎᐅᔭᙳᐊᑦ ᑎᕿᖅᑯᖏᓄᐊᖅᖢᑎᒍᑦ ᒪᑐᐃᖓᔪᒥᒃ 

ᐱᖃᕋᓱᒃᖢᒍ ᑭᒃᑯᑐᐃᓐᓇᐃᑦ ᐅᑎᖅᑕᕋᕈᓐᓇᖁᓪᓗᒋᑦ 
ᐊᒻᒪᓗ ᕿᑎᖓ ᓇᑎᐅᑉ ᑲᑎᖅᓱᖓᕝᕕᓕᐊᕆᓪᓗᒍ. 
ᐊᑐᓂ ᑭᐳᕗᑦ ᐱᑕᖃᖅᑎᑕᐅᓪᓗᑎᒃ ᓯᒻᒥᓕᐅᑉ 
ᒥᕐᖑᐃᖅᓯᕝᕕᐊᑕ ᓄᓇᙳᐊᖓᓂᒃ ᐊᕙᑖᓗ 
ᐃᓄᒃᑎᑐᑦ ᐊᑎᖃᐅᖅᖢᑎᒃ ᐸᐃᑉᐹᓕᒫᓪᓗ 
ᐊᑐᕆᐊᓕᖏᑦ ᑎᑎᕋᖅᑎᐊᑕ ᑎᑎᕋᕈᑎᖏᓄᑦ ᐊᒻᒪᓗ 
ᐸᓐᓈᖃᓐᓂᒻᒧᑦ ᐊᑭᙵᒦᑦᑐᔅᓴᑦ ᐅᖃᓕᒫᒐᖏᓂᑦ. 
ᒪᕐᕉᓐᓂᒃ ᑐᓵᔨᓂᒃ ᐊᑐᐃᓐᓇᐅᑎᑦᑎᓪᓗᑕ 
ᑐᓵᔨᐅᓂᐊᖅᑐᑦ ᖃᓪᓗᓈᑎᑐᑦ−ᐃᓄᒃᑎᑐᑦ 
ᐅᖃᐅᓯᖏᓐᓄᑦ ᐅᐋᔭᖃᖏᑦᑐᑦ ᑐᓵᔾᔪᑎᑦ 
ᐊᑐᖅᖢᑎᒍᑦ. ᐅᖃᖃᑎᒌᓐᓃᑦ ᑲᑎᓕᓵᖅᑐᓄᑦ 
ᐃᓗᐊᓂ, ᑐᓵᔨᕗᑦ ᓅᑦᑕᖅᖢᑎᒃ ᑭᐱᒥᒃ ᑭᐳᒧᑦ, 
ᒪᓕᒃᖢᒍ ᖃᔅᓯᑦ ᐃᓚᐅᔪᑦ ᑐᓵᔨᖃᕆᐊᖃᓐᓂᖏᓐᓄᑦ, 
ᐃᓚᖓᒍᓪᓗ ᒪᒃᑯᓛᑦ ᐃᒻᒥᓂᒃ ᑐᓵᔨᐅᑦᑕᖅᖢᑎᒃ 
ᐱᑕᖃᖏᑦᑕᕌᖓᑦ.

ᑕᒪᒻᒥᒃ ᐊᑭᙵᒦᑦᑐᔅᓴᑦ ᐅᖃᓕᒫᒐᖏᑦ ᓴᓇᔭᐅᓂᑯᑦ 
ᐃᓗᐊᒍᑦ ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᓐᓂᑦᑕ 
ᐊᑭᙵᒧᑦ ᐃᓕᔭᐅᓪᓗᑎᒃ ᑲᑎᒪᑎᓪᓗᒋᑦ ᐊᒻᒪᓗ 
ᑕᑯᓇᒃᑕᐅᔪᓐᓇᖅᖢᑎᒃ ᑕᒪᐃᓐᓄᑦ ᑲᑎᒪᖃᑕᐅᔪᓕᒫᓄᑦ. 
ᑐᙵᓴᐃᓚᐅᖅᖢᑎᒃ ᑲᑎᒪᔭᖅᑐᖅᑐᓄᑦ, 
ᑲᑎᒪᓂᖅ ᐱᒋᐊᖅᑎᑕᐅᓪᓗᓂ ᑐᒃᓯᐊᓐᓂᒃᑯᑦ 
ᑕᒪᐃᓐᓂᓪᓗ ᑲᑎᒪᔭᖅᑐᖅᓯᒪᔪᑦ ᑭᓇᒃᑰᓂᒻᒥᓂᒃ 
ᓇᓗᓇᐃᖅᖢᑎᒃ. ᑲᑎᒪᓂᖅ ᐃᒃᓯᕙᐅᑕᖃᖅᖢᓂ 
ᖃᐅᔨᓴᖅᑎᐅᔪᓂᒃ ᓄᓇᓕᒻᒥᐅᑕᒥᓪᓗ. ᑖᒃᑯᐊ 
ᖃᐅᔨᓴᖅᑏᑦ ᐅᓂᒃᑳᕆᔭᖃᖅᖢᑎᒃ ᓯᕗᓂᐊᒍᑦ 
ᖃᐅᔨᓵᕆᓯᒪᔭᖏᓐᓂᒃ ᒥᑦᑎᒪᑕᓕᐅᑉ ᐊᕙᑖᓂ 
ᓯᕗᓂᐊᒍᓪᓗ ᑐᕌᒐᔅᓴᖏᓐᓂᒃ ᐅᓂᒃᑳᕆᔭᐅᓕᖅᖢᑎᒃ 
ᑖᒃᑯᐊ ᑲᑎᒪᑎᑦᑎᓂᐅᑉ ᑎᑭᓐᓇᓱᐊᖅᑕᖏᑕ. 
ᖃᐅᔨᓴᖅᑏᑦ ᐊᓱᐃᓛᒃ ᐅᓂᒃᑳᓕᕆᓪᓗᑎᒃ 

ᐃᓅᓂᒻᒥᓂᑦᑕᐅᖅ ᐊᒃᓱᕈᐋᖃᖅᖢᑎᒃ, ᑕᒪᐃᑎᒍᑦ 
ᓴᓇᖃᑦᑕᖅᑕᒥᓄᑦ ᐊᒻᒪᑦᑕᐅᖅ ᐃᓅᓯᕆᔭᒥᒍᑦ. 
ᐅᓂᒃᑳᕆᔭᖏᑦ ᐱᓕᕆᔭᐅᔪᕕᓃᑦ ᑲᑎᒪᖃᑕᐅᔪᓂᒃ 
ᑕᕝᕘᓇ ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᓐᓂᕗᑦ 
ᐅᓂᒃᑳᕆᔭᐅᓕᕆᓪᓗᑎᒃ ᑲᑎᒪᔭᖅᑐᖅᑐᓄᑦ, 
ᑖᒃᑯᐊᓗ ᑎᓴᒪᐅᔪᑦ ᐃᓱᒪᓕᐊᓪᓗᐊᕕᓃᑦ 
ᖃᐅᔨᓴᖅᑎᓄᑦ ᑲᑎᖅᓱᒐᐅᓂᑯᑦ ᑐᓴᕋᓱᐊᖅᑖᑕ 
ᐃᓗᓕᖏᓄᑦ. ᑎᓴᒪᐅᔪᖅᑐᑦ ᓂᐱᑦᑕᓲᑦ 
ᑐᓐᓂᖅᓴᖅᑕᐅᓪᓗᑎᒃ ᐊᑐᓂ ᑲᑎᒪᖃᑕᐅᔪᓄᑦ, 
ᐊᓱᐃᓛᒃ ᑲᑎᒪᔭᖅᑐᖅᓯᒪᔪᑦ ᓂᐱᑦᑕᖅᑎᑦᑎᖁᔭᐅᓪᓗᑎᒃ 
ᐃᓱᒪᓕᐊᕆᔭᐅᔪᓄᑦ ᐃᓱᒫᓘᑎᖃᕝᕕᒋᓛᒥᓄᑦ 
ᑎᓴᒪᑎᒍᑦ ᐃᓱᒪᓕᐊᕆᔭᐅᓂᑯᓄᑦ ᐊᑭᙵᒦᑦᑐᔅᓴᑦ 
ᐅᖃᓕᒫᒐᖏᓄᑦ.

3) ᓂᔾᔪᑏᑦ ᓄᓇᒦᓲᑦ;
4) ᑭᒃᑯᑐᐃᓐᓇᓐᓄᑦ ᐱᓕᕆᐋᖑᔪᑦ. 

ᑖᒃᑯᐊ ᑎᓴᒪᓄᑦ ᐃᓱᒪᓕᐊᓄᑦ ᐊᑭᙵᒦᑦᑐᔅᓴᑦ 
ᐅᖃᓕᒫᒐᑦ ᐊᓱᐃᓛᒃ ᐲᖅᑕᐅᓪᓗᒃᑎ ᐊᑭᙵᓂᒃ 
ᐃᓕᔭᐅᓪᓗᑎᒃ ᐊᓯᖏᓄᑦ ᑭᐳᓄᑦ. ᐃᓄᐃᑦ ᕿᓂᓕᖅᖢᑎᒃ 
ᐃᓱᒪᓕᐅᕆᔾᔪᑎᓄᑦ ᓴᓇᕝᕕᒋᔪᒪᓇᒻᒥᓄᑦ ᑭᐳᓂᓪᓗ 
ᓂᕈᐊᓪᓗᑎᒃ ᐃᓚᒋᖃᓯᐅᑎᔪᒪᔭᒥᓂᒃ. ᐊᑐᓂ ᑲᑎᑦᑐᑦ 
ᐃᓱᒪᓕᐊᒥᓂᒃ ᑲᑎᖅᓱᐃᓪᓗᑎᒃ ᓴᖅᑮᔾᔪᑎᔅᓴᒥᓂᒃ 
ᐊᑕᐅᓯᒻᒥᒃ ᒪᕐᕉᓐᓂᓪᓘᓐᓃᑦ ᖃᐅᔨᓴᕈᑎᓂᒃ ᑎᑎᕋᖅᑎᖓᓗ 
ᑎᑎᕋᖅᐸᓪᓕᐊᓪᓗᑎᒃ ᐅᖃᐅᓯᐅᕙᓪᓕᐊᔪᓄᑦ 
ᐃᓱᒪᓕᐊᕆᔭᐅᔪᓂᓪᓗ. ᑲᑐᔾᔨᓪᓗᑎᒃ, ᐃᓚᒋᔭᐅᓕᖅᑐᑦ 
ᑲᑎᙵᖃᑎᒌᒃᑐᓂᒃ ᓴᓇᔭᕆᐊᖃᓕᕆᓪᓗᑎᒃ ᑖᒃᑯᓂᖓ 
ᐊᑭᙵᒦᑦᑐᔅᓴᖅ ᐅᖃᓕᒫᒑᓂᒃ ᐊᑐᓂ ᖃᐅᔨᓵᕆᔪᒪᔭᒥᓄᑦ, 
ᐊᑐᖅᖢᒋᑦ ᓄᓇᙳᐊᑦ ᐊᑐᐃᓐᓇᐅᑎᑕᑦ 
ᓇᓗᓇᐃᕈᑕᐅᓪᓗᑎᒃ ᐃᓂᖏᓂᒃ.

ᑕᒪᒻᒥᒃ ᑲᑎᒪᔭᖅᑐᖅᑐᓕᒫᑦ ᑲᑎᒪᑎᑦᑎᔪᑦ ᑐᑭᒧᐊᕆᔨᖏᑕ 
ᓂᖅᖠᐊᖏᓐᓂᒃ ᐅᓪᓗᕈᒥᑕᖅᑎᑕᐅᓪᓗᑎᒃ. 
ᑖᓐᓇ ᓂᕿᑐᓐᓂᖓ ᑐᒃᑑᔭᖅ ᐊᒻᒪᓗ ᑐᒃᑐᕙᒻᒥ 
ᐊᒡᒍᐊᓕᕿᓵᓕᐊᖑᔪᖅ ᑖᓐᓇᓗ ᓂᕿᒋᔭᖓᓐ ᐃᓚᖓᑕ 
ᖃᐅᔨᓴᖅᑎᐅᑉ ᐊᖑᓇᓱᓐᓂᑯᒋᓪᓗᓂᐅᒃ ᓇᒃᓴᖅᖢᓂᐅᒃ 
ᒥᑦᑎᒪᑕᓕᒻᒧᑦ ᓂᖅᖠᐅᕆᔭᒥᓄᑦ ᐃᓚᓂᐊᕋᒥᐅᒃ. ᑖᓐᓇ 
ᖁᕕᐊᒋᔭᐅᒻᒪᕆᓚᐅᖅᑐᖅ ᐅᓪᓗᕈᒻᒥᖅᑎᑕᐅᔾᔪᑎᖏᑦ 
ᑲᑎᒪᔭᖅᑐᖅᑐᑦ ᒪᒪᕆᔭᖃᖅᖢᑎᒃ.

ᐱᒋᐊᓕᓵᖅᑎᓪᓗᒍ ᐅᓐᓄᓴᖓ ᐃᑲᕐᕌᒍᑦ, ᓴᖅᑮᓪᓗᑕ 
ᑐᑭᓕᐅᑎᔅᓴᓂᒃ ᓄᓇᓕᒻᒧᑦ−ᑐᙵᔪᒥᒃ ᖃᐅᔨᓴᕈᑕᐅᔪᓂᒃ 
ᓴᓇᕐᕈᑎᔅᓴᐅᔪᓂᓪᓗ (ᓲᓪᓗ SIKU-ᓯᑯ, eBird-
ᖃᕆᓴᐅᔭᒃᑯᑦ ᐅᖃᓕᒫᒐᑦ, SmartIce − ᑐᕙᒻᒧᑦ 
ᓯᓚᑐᔪᑦ, Northern Biodiversity − ᐅᑭᐅᖅᑕᖅᑑᑉ 
ᐆᒪᔪᖏᑕ ᐊᔾᔨᒌᖏᔾᔪᓯᕆᔭᖏᑦ), ᐱᖃᓯᐅᑎᓪᓗᒋᑦ 
ᑲᑐᔾᔨᖃᑎᖃᓐᓂᒃᑯᑦ ᐱᓕᕆᐊᖑᔪᑦ ᐊᓯᖏᓐᓄᑦ ᐃᓄᐄᑦ 
ᓄᓇᓕᖏᓐᓂᒃ ᑎᒥᒋᔭᖏᑕᓗ (ᓲᓪᓗ ᐃᒪᓕᕆᔪᑦ 
ᐱᓕᕆᐊᖓ ᑲᖏᖅᓱᐋᓗᔅᔪᐊᖅ, ᓄᓇᕕᒃ ᐊᒻᒪᓗ 
ᐊᕙᑎᕗᑦ ᐃᓚᒋᓪᓗᒍ ᑲᑎᕕᒃ ᐃᓕᓴᓐᓂᓕᕆᓂᖅ, 
ᓯᕗᓂᐊᒍᑦ ᐊᑎᖃᓐᓂᑯ ᑲᑎᕕᒃ ᐃᓕᓴᕝᕕᓄᑦ ᑲᑎᒪᔨᖏᑦ) 
ᑲᑎᒪᖃᑕᐅᔪᑦ ᐃᑲᔪᕋᓱᒃᖢᒋᑦ ᐸᓐᓈᖃᓯᒋᐊᕈᑎᒃ 
ᖃᐅᔨᓴᐃᔾᔪᓯᕆᔪᒪᔭᒥᓂᒃ. ᐊᑐᓂᑦ ᑲᑎᙵᖃᑎᒌᒃᑐᑦ 
ᐱᓕᕆᖃᑎᒌᓕᖅᖢᑎᒃ ᐃᓗᓪᓕᖅᓱᐃᓇᓱᒃᖢᒍ 
ᖃᐅᔨᓵᕆᔪᒪᔭᖓ ᐊᒻᒪᓗ ᑖᓐᓇ ᐊᑭᙵᒦᑦᑐᔅᓴᖅ 
ᐅᖃᓕᒫᒐᖓᓄᑦ ᑭᓯᐊᓂ ᐃᓱᒪᖅᓱᖅᑎᑕᐅᓪᓗᑎᒃ ᑲᑎᒪᔪᑦ 
ᓅᑦᑕᕈᒪᒍᑎᒃ ᐊᓯᖏᓐᓄᑦ ᑭᐴᔪᓄᑦ ᐅᖃᐅᓯᔅᓴᒥᓐᓂᒃ 
ᓴᖅᑮᓗᑎᒃ ᐊᒻᒪᓗ ᑐᓴᕆᐊᒃᑲᓐᓂᕋᔅᓴᓂᒃ ᐊᕝᕗᓇᓪᓗᑎᒃ 
ᖃᐅᔨᓴᕈᑎᖏᓐᓄᑦ.

ᒪᑐᐃᙵᐅᑎᒥᓂᒃ ᐱᒋᐊᕈᑎᖃᓚᐅᖅᖢᑎᒃ 
ᑐᔅᓯᐊᓐᓂᒃᑯᑦ ᒪᑐᐃᖅᑕᐅᓪᓗᓂ, ᐊᑐᓂ ᑎᓴᒪᐅᔪᑦ 
ᑲᑎᙵᖃᑎᒌᒃᑐᑦ ᑎᒃᑯᐊᖅᓯᓪᓗᑎᒃ ᒪᕐᕉᓐᓂᒃ 
ᐃᓅᔪᓐᓂᒃ ᓄᓇᓕᐊᓂ ᐅᓂᒃᑳᕆᓂᐊᖅᑐᓂᒃ 
ᐅᑎᖅᑐᐃᓐᓈᓘᒍᑎᒃ ᑲᑎᒪᔾᔪᐊᓕᒻᒥᒍᑎᒃ. ᑖᒃᑯᐊ 
ᐊᑐᖅᑕᐅᓪᓗᑎᒃ ᐸᓐᓈᕆᔭᖏᑦ ᐊᑭᙵᒦᑦᑐᔅᓴᖅ 
ᐅᖃᓕᒫᒐᒥᓂᑦ ᓄᓇᙳᐊᓂᓪᓗ, ᐋᔩᕋᕈᑎᒋᓕᖅᖢᒍ 
ᑭᓲᓂᖏᑕ ᐃᓱᒫᓘᑎᓪᓗᐊᕆᔭᐅᔪᑦ ᓵᓐᖓᔭᑦ 
ᖃᐅᔨᓵᕆᔪᒪᔭᖏᑕ, ᐆᒃᑐᕋᐅᑎᓕᐊᕆᔭᖏᑦ ᐊᒻᒪᓗ 
ᖃᓄᐃᒻᒪᑦ ᑕᒪᓐᓇ ᐊᑑᑎᖃᒻᒪᖔᑦ ᑕᒪᐃᓐᓄᑦ. 
ᐊᑐᓂ ᐅᓂᒃᑳᖅᑐᖃᓚᐅᖅᑎᓪᓗᒍ, ᐅᖃᖃᑎᒌᒃᖢᑎᒃ 
ᓇᓗᓇᐃᖅᓯᒪᔪᒧᑦ ᐊᓱᐃᓛᒃ ᐊᐱᖅᓱᕈᑕᐅᓪᓗᑎᒃ ᐊᑐᓂ 
ᖃᐅᔨᓵᕆᔭᐅᔪᒪᔪᑦ. ᐊᑐᓂ ᐊᐱᖅᓱᐊᕆᔭᖏᓄᑦ, 
ᑕᒪᐃᓐᓂᒃ ᑲᑎᒪᔭᖅᑐᖃᑕᐅᓯᒪᔪᑦ ᐱᑖᖅᑎᑕᐅᓪᓗᑎᒃ 
ᑭᓱᐊᔾᔪᒻᒥ (ᑭᒡᒐᖅᑐᐃᔪᖅ ᐅᕿᐅᖅᑕᖅᑑᑉ 
ᓂᔾᔪᑎᖏᓂᒃ ᑕᖅᓴᑯᓗᒻᒥᓪᓘᓐᓃᑦ) ᓇᓗᓇᐃᕆᔪᖅ 

ᐃᓱᒪᒋᔭᕆᔭᖓᓄᑦ. ᐃᓚᐅᔪᑦ ᐊᓱᐃᓛᒃ ᑐᓐᓂᕆᔭᐅᔪᒥᒃ 
ᐃᓕᓯᔭᕆᐊᖃᓕᖅᖢᑎᒃ ᑎᓴᒪᐅᔪᑦ ᐊᒡᒍᖅᓯᒪᓂᐅᔪᓄᑦ 
ᐊᕙᓗᙳᐊᓕᐊᑉ ᓂᐱᑦᑕᐅᑎᒨᖅᖢᑎᒃ ᐊᕗᑎᓯᒪᔪᑦ. 
ᐊᑕᐅᓯᖅ ᐊᕗᑎᓯᒪᓂᖓ (ᐊᖅᐸᓯᑦᑐᖅ ᖁᑦᑎᒃᑐᒧᑦ) 
ᑭᒡᒐᖅᑐᐃᓪᓗᓂ ᐃᑲᔫᑎᔅᓴᖏᑕ ᐱᓕᕆᐊᑉ ᓄᓇᓕᐅᔪᒧᑦ 
ᑖᓐᓇᓗ ᐊᓯᒋᔭᖓ ᐊᕗᑎᓯᒪᓂᖓ ᑐᕌᒐᕆᔭᖃᖅᖢᓂ 
ᖃᓄᑎᒋ ᐱᔪᒥᓇᖅᑎᒋᒻᒪᖔᑦ ᖃᐅᔨᓴᖅᑕᐅᔪᒪᔪᖅ 
(ᑕᑯᓯᐅᒃ ᐊᓪᓕᒻᒦᑦᑐᖅ). ᑕᐃᒫᓪᓕᑕᕝᕙ 
ᑎᓴᒪᐅᔪᓐᓇᖅᖢᑎᒃ ᑲᑎᖅᓱᖓᓂᕆᔭᖏᑦ, ᐊᑕᐅᓯᒃ 
ᑖᒃᑯᓇᓂ ᑎᓴᒪᐅᓕᖓᔪᓂᒃ ᐊᕙᓗᙳᐊᑉ:

I) ᖁᒃᑎᒃᑐᑦ ᐃᑲᔫᑎᖏᑦ/ᖁᒃᑎᒃᑐᖅ ᐱᔪᒥᓇᓐᓂᖓ;
II) ᖁᒃᑎᒃᑐᑦ ᐃᑲᔫᑎᖏᑦ/ᐊᖅᐸᓯᑦᑐᖅ ᐱᔪᒥᓇᓐᓂᖓ;
III) ᐊᖅᐸᓯᑦᑐᖅ ᐃᑲᔫᑎᖏᑦ/ᐊᖅᐸᓯᑦᑐᖅ ᐱᔪᒥᓇᓐᓂᖓ;
IV) ᐊᖅᐸᓯᑦᑐᖅ ᐃᑲᔫᑎᖏᑦ/ᖁᒃᑎᒃᑐᖅ ᐱᔪᒥᓇᓐᓂᖓ.

ᐃᑲᔫᑎᑦ ᐃᑲᔫᑎᑦ

ᐱ
ᔪᒥ

ᓇ
ᓐᓂ

ᖓ
ᐱ
ᔪᒥ

ᓇ
ᓐᓂ

ᖓ

IV

III

I

II

ᖁᒃᑎᒃᑐᖅ

ᖁᒃᑎᒃᑐᖅᐊᖅᐸᓯᑦᑐᖅ

ᐊᖅᐸᓯᑦᑐᖅ

ᐅᓪᓗᕈᒥᑕᓚᐅᖅᑎᓐᓇᒋᑦ, ᕿᒥᕐᕈᐃᔾᔪᑏᑦ ᑎᑎᕋᕝᕕᖏᑦ ᑐᓐᓂᖅᓴᖅᑕᐅᓪᓗᑎᒃ ᑕᒪᐃᓐᓄᑦ ᐃᓚᐅᖃᑕᐅᔪᓕᒫᓄᑦ 
ᐃᓱᒪᓕᐅᕆᔪᓐᓇᓪᓗᑎᒃ ᐅᖃᐅᓯᔅᓴᒥᓐᓂᒃ ᑲᑎᒪᑎᑕᐅᓂᐊᓄᑦ ᐃᓕᓯᔪᓐᓇᖁᓪᓗᒋᓪᓗ ᑖᔅᓱᒧᖓᓗ 
ᐊᑐᕋᓱᑦᑕᐅᓂᑰᔪᒧᑦ ᖃᐅᔨᓴᖅᑐᓕᕆᓂᒻᒨᖓᔪᖅ ᑖᒃᑯᓄᖓ ᑐᑭᒧᐊᕆᔪᓄᑦ ᐊᑐᖅᑕᐅᓚᐅᖅᑐᑦ ᑐᓴᕋᓱᐊᖅᑎᓪᓗᒋᑦ. 

ᐅᓪᓗᕈᒥᑕᕇᖅᓯᒪᓕᕋᒥᒃ, ᖃᐅᔨᓴᖅᑏᑦ ᐱᒋᐊᖅᑎᑦᑎᓗᑎᒃ ᒪᑐᐃᖓᔪᒥᒃ ᐅᖃᐅᓯᖃᑎᒌᓐᓂᒻᒥᒃ ᐃᓱᒫᓘᑕᐅᔪᓄᑦ 
ᓄᓇᓕᐅᑉ ᑖᒃᑯᓄᖓ ᖃᐅᔨᓴᕈᑕᐅᓲᓄᑦ ᐱᓕᕆᐊᕆᔭᖏᓄᓪᓗ ᐊᐱᖅᑯᑕᐅᔪᓂᒃ ᑭᐅᖃᑦᑕᑲᐃᓐᓇᖅᖢᑎᒃ 
ᖃᐅᔨᓴᖅᑎᐅᔪᑦ ᑲᑎᒪᔭᖅᑐᖃᑕᐅᔪᓂᒃ. ᑖᒃᑯᐊ ᑲᑎᒪᑎᑕᑦ ᑕᒪᒃᑭᖅᖢᑎᒃ ᕿᒥᕐᕈᐃᔭᖃᓕᖅᖢᑎᒃ 
ᐅᓂᒃᑳᕆᔭᐅᔪᓂᒃ ᖃᐅᔨᓴᕈᒥᒋᔭᓐᓂᒃ ᐅᓪᓛᖓᒍᑦ ᓴᖅᑭᑕᐅᖃᑦᑕᖅᑲᐅᔪᓂᒃ ᐅᑯᐊ ᐊᑐᖅᖢᓂᒋᑦ ᐊᐱᖅᑯᑏᑦ: 
1) ᑭᓇᒃᑯᑦ ᐱᓕᕆᐊᖃᕇᖅᐸᑦ ᐃᓱᒪᒋᖁᔭᐅᔪᓂᒃ ᑕᒫᓂ, ᓄᓇᓕᐅᑉ ᖃᓂᒋᔮᒍᑦ, ᐊᒡᒍᖅᓯᒪᔪᒃᑯᑦ ᑲᓇᑕᒥᓪᓗ; 
2) ᑭᓇ ᓄᓇᓕᐊᓂ ᐃᓚᐅᖃᑕᐅᔪᒪᒐᔭᖅᐸ ᑖᒃᑯᓇᓂ ᖃᐅᔨᓵᖑᔪᒪᔪᓂᒃ ᓄᓇᓕᒻᒥ; ᐊᒻᒪᓗ 3) ᑭᓲᕙᑦᑕᐃᒪ 
ᑮᓇᐅᔭᖃᕝᕕᔅᓴᐅᔪᑦ ᓴᖅᑭᔮᖅᑎᑕᐅᔪᓪᓘᓐᓃᑦ ᐊᑐᐃᓐᓇᐅᕙᒌᖅᑐᑦ ᐃᑲᔪᐃᔾᔪᑎᔅᓴᑦ ᖃᐅᔨᓵᖑᔪᒪᔪᓄᑦ, 
ᖃᓄᐃᑦᑑᕙᓪᓗ ᐃᓱᖃᕝᕕᖏᑦ ᐅᓪᓗᖏᑦ ᐱᖃᕈᑎᒃ. 

ᐊᒧᓯᓚᐅᕆᓪᓗᑎᒃ ᑖᒃᑯᓇᓂ ᐊᒡᒍᐊᓕᕿᓵᓕᐊᖏᑕ ᐊᒥᐊᒃᑯᖏᓐᓂᒃ, ᐃᓚᖏᑕ ᐊᒥᐊᒃᑯᓯᒪᔪᑦ ᐃᓄᐃᑦ 
ᖃᐅᔨᒪᓂᖏᓐᓄᑦ ᐊᑭᙵᒦᑦᑐᔅᓴᖅ ᐅᖃᓕᒫᒐᖏᓂᑦ, ᐊᒻᒪᓗ ᐅᑉᐱᔾᔪᐊᙳᐊᖅ ᓴᓇᐅᒐᖅ. ᑭᖑᓪᓕᖅᐹᖑᓪᓗᑎᒃ 
ᐅᖃᐅᓯᙵᐅᑎᖏᑦ ᐃᓱᓕᑦᑎᓂᒻᒧᑦ ᐱᔭᕇᒻᒪᑕᓗ ᐃᓱᐊ ᑲᑎᒪᑎᑕᐅᓂᖏᑕ.

ᓴᖅᑭᓯᒪᔪᑦ

ᓯᕗᓂᐊᑕ−ᑲᑎᒪᓂᐅᑉ ᑐᓴᕋᓱᐊᓐᓂᑦᑕ

1. ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᓪᓗ ᑎᒥᖁᑖ (ᐊᖑᓇᓱᒃᑐᓕᕆᔨᑦ)

ᑖᓐᓇ ᑐᓴᕋᓱᐊᓐᓂᖅ ᒥᑦᑎᒪᑕᓕᐅᒃ ᐊᖑᓇᓱᒃᑐᓕᕆᔨᑦ 
ᒥᑭᒋᐊᓐᓂᐊᖅᑎᓪᓗ ᑎᒥᖁᑖᓂᒃ ᐱᒋᐊᓚᐅᖅᑐᖅ 
ᔮᓐᓄᐊᕆ 26, 2018−ᒥ ᑕᐃᑲᓂ ᐊᖑᓇᓱᒃᑐᓕᕆᔨᒃᑯᑦ 
ᑎᑎᕋᕝᕕᖓᓂ. ᐅᑯᐊ ᐃᓚᐅᓪᓗᑎᒃ ᑕᓪᓕᒪᐅᔪᑦ (ᓃᓇ 
ᑲᐅᑐᖅ, ᑕᐃᓯ ᑯᓄ, ᑕᐃᓇ ᐃᓄᑯᓗᒃ, ᔭᐃᑯᓛᓯ 
ᕿᓂᖅᑎ ᐊᒻᒪᓗ ᐸᓄᐃᓕ ᐃᓄᐊᒐᒃ), ᐃᓚᖃᖅᖢᑎᒃ 
ᑐᑭᒧᐊᕆᔨᖓᓂᒃ (ᔭ. ᔨᐅᕆᓐ−ᓚᔪᐊᐃ) ᐊᒻᒪᑦᑕᐅᖅ 
ᑐᓵᔨᒥᒃ (ᓴᐃᓕᓯ ᑕᖃᐅᒐᖅ). 

ᐃᓱᒪᓕᐅᕆᕈᓘᔭᓚᐅᖅᖢᑕ, ᐅᑯᓂᖓ ᐃᓱᒪᒋᖁᔭᓂᒃ 
ᑕᓪᓕᒪᓂᒃ ᑎᒍᓯᓪᓗᑕ: 1) ᖃᓄᐃᖏᑦᑎᐊᓐᓂᒻᒧᑦ 
ᐃᓱᒫᓘᑎᑦ ᓵᓂᐊᒍᑦ ᕿᒻᒪᒃᑯᑯᒋᔭᐃᑦ/
ᓱᕈᐃᕙᓪᓕᐊᔪᓪᓗ; 2) ᑎᓲᖅᑐᑦ ᖄᖏᑦ ᒪᕋᕈᒻᒪᑦ 

ᐊᑖ/ᐃᑭᐊᖓ ᖁᐊᖑᓲᖅ ᐊᐅᒍᑎᓕᓐᓂᖓ; 3) 
ᓴᐳᒻᒥᔭᐅᓂᖏᑦ ᐃᓄᐃᑦ ᐃᑦᑕᓐᓂᓴᖃᕝᕕᖏᑦ (ᑐᓃᑦ); 
4) ᓯᓚᐅᑉ ᐊᔾᔨᒋᔪᓐᓃᓐᓂᖓᓄᑦ ᐊᒃᑐᐃᓂᖃᓕᖅᑐᖅ 
ᑰᖏᓂᒃ ᓯᒡᔭᖁᑎᑦᑎᓐᓂᓪᓗ;  ᐊᒻᒪᓗ 5) ᑐᒃᑐᑦ 
ᐊᒥᓲᓂᖏᑦ ᐊᒃᑐᖅᑕᐅᓯᒪᓕᖅᑐᑦ ᐅᔭᕋᓐᓂᐊᕝᕕᐅᑉ 
ᐊᐅᓚᔾᔭᒋᐊᕈᑖᓄᑦ. ᑖᒃᑯᐊ ᐊᒡᒍᖅᑐᖅᖢᑎᒍᑦ 
ᐃᓱᒪᓕᐊᖑᔪᑦ ᒪᕐᕉᓐᓄᑦ ᐃᓱᒪᓕᐊᔅᓴᓄᑦ: ᓯᓚᒨᖓᔪᑦ 
ᐊᒻᒪᓗ ᓄᓇᒨᖓᔪᑦ . ᑭᓯᐊᓂᓕ, ᐃᓱᒪᓕᐅᕆᖃᑎᒌᒃᖢᑕ 
ᓴᐳᒻᒥᔭᐅᓂᖏᑦ ᐃᓄᐃᑦ ᓄᓇᖏᓃᑦᑐᑦ ᐃᑦᑕᓐᓂᓴᐅᔪᑦ 
ᑲᒪᒋᔭᐅᓂᖏᓄᑦ ᐊᓯᖏᑕ ᑎᒥᐅᔪᓄᑦ (ᕿᑭᖅᑕᓂᒃᑯᑦ, 
ᐃᓄᐃᑦ ᐸᐸᑦᑎᔨᖏᑦ ᐸᖅᑭᔨᑦ) ᐊᒻᒪᓗ ᐅᖓᑖᓅᖓᓂᖓ 
ᑕᒪᓐᓇ ᑐᓴᕋᓱᐊᓐᓂᑦᑎᓐᓄᑦ, ᐱᔾᔪᑎᖃᓐᓂᐊᓄᑦ ᐆᒪᔪᑦ 
ᐊᐅᓚᓂᖏᓄᑦ ᐃᓱᒪᒋᔭᐅᔪᔅᓴᓂᒃ.

10



2. ᒥᑦᑎᒪᑕᓕᐅᑉ ᒪᒃᑯᒃᑐᑦ ᑲᑐᔾᔨᖃᑎᒌᖏᑦ

ᑭᖑᓂᐊᑕ ᐅᖃᖃᑎᖃᓐᓂᖏᓐᓂᒃ ᑭᒡᒐᖅᑐᐃᔨᖏᓐᓂᒃ ᒥᑦᑎᒪᑕᓕᐅᑉ ᐊᖑᓇᓱᒃᑐᓕᕆᔨᖏᓐᓂᒃ 
ᓇᒡᒐᔾᔭᐅᖑᓂᐊᖅᑐᒥᒃ, ᐅᑯᐊ ᐃᓱᒪᒋᔭᔅᓴᑦ ᑲᒪᒋᓕᖅᖢᑎᒍᑦ ᒪᓕᒃᖢᒋ ᐱᖓᓲᔪᑦ ᑭᖑᓪᓕᖅᐹᑦ ᐃᓱᒪᓕᐅᕆᔾᔪᑏᑦ:

1. ᐊᒃᑐᐃᓂᖃᓐᓂᖏᑦ ᑭᒃᑯᑐᐃᓐᓇᓐᓄᑦ ᐱᓕᕆᐋᖑᔪᑦ 
ᐃᓄᖏᑕ ᓂᔾᔪᑎᖏᑕᓗ ᖃᓄᐃᖏᓐᓂᖏᓐᓂᒃ
•	ᐱᑕᖃᓕᓐᓂᖏᑕ ᐊᓘᒥᓇ/ᐊᐅᒃᑕᒨᓪᓗ 
ᓄᓇᐃᓐᓇᒻᒦᑉᐸᓕᖅᑐᑦ;

• ᐊᓇᓪᓗᑯᖏᑦ ᕿᒻᒦᑦ ᓯᑯᒦᑎᑕᐅᓲᑦ;
• ᐊᒃᑐᖅᓯᓯᒪᓕᓐᓂᖏᑕ ᐅᔭᕋᓐᓂᐊᖅᑐᑦ 
ᐱᓕᕆᓂᖏᑦ ᑐᒃᑐᑦ ᐊᒥᓲᓂᖏᓐᓄᑦ.

2. ᐊᒃᑐᐃᓂᖃᓐᓂᖓ ᓯᓚᐅᑉ ᐊᔾᔨᒋᔪᓐᓃᓐᓂᖓ 
• ᐱᑕᖃᓕᓐᓂᖏᑕ ᑎᓲᖅᑐᑦ ᐃᑭᐊᖓ 
ᒪᕐᕋᕈᕌᖓᑦ; 

•	ᓯᒡᔭᖁᑎᑦᑕ ᓄᖑᑕᐅᓕᓐᓂᖓ;
•	ᐊᐅᓗᐊᓕᓐᓂᖏᓄᑦ ᓯᒻᒦᑦ ᐅᓗᕆᐊᓇᖅᓯᔪᑦ 
ᓄᓇᖁᑎᑦᑎᓐᓄᑦ ᑰᒋᔭᖏᓪᓗ ᐊᒃᑐᖅᑕᐅᒋᓪᓗᑎᒃ.

3. ᐃᖃᓗᐃᑦ
• ᐃᖃᓗᖁᑎᕗᑦ ᑰᖏᑕ ᐊᑯᐊᖏᓐᓂᒃ 
ᐃᖃᓗᓲᕗᑦ ᒥᑦᑎᒪᑕᓕᐅᑉ ᐊᑭᐊᖓᓐᓂ: 
ᓇᓪᓕᐊᓐᓂᒃ ᑕᓯᖓᓂ ᑎᓱᓲᖑᒻᒪᑕ?

ᑖᓐᓇ ᑐᓴᕋᓱᐊᓐᓂᖅ ᒥᑦᑎᒪᑕᓕᒃ ᒪᒃᑯᒃᑐᑦ ᑲᑐᔾᔨᖃᑎᒌᖏᓂᒃ ᐱᒋᐊᓚᐅᖅᖢᓂ ᔭᓐᓄᐊᕆ 31, 2018−ᒥ 
Hᐋᒻᒪᓚᒃᑯᑦ ᑲᑎᒪᕕᐊᓂ. ᐃᓚᖃᖅᖢᑎᒃ ᐱᖓᓲᔪᖅᑐᑦ ᐊᑕᐅᓯᓪᓗ ᒪᒃᑯᒃᑐᓂᒃ, ᐅᓄᖅᑑᓪᓗᑎᒃ ᒫᓐᓇ ᐊᖑᓇᓱᐃᓐᓇᓲᑦ 
(ᐃᒫᓐᓄᐊᓪ ᒪᒃᑕᖅ, ᔮᓯ ᓴᐃᒨᓂ, ᔭᐃᒥᓯ ᓴᐃᒨᓂ, ᒨᓯᓯ ᐊᒪᕈᐊᓕᒃ, ᐊᐃᕗᕆ ᐋᕆᐊᒃ, ᓕᓄ ᑯᑉᓗ ᓄᑲᖅᖠᖅ, 
ᐊᒻᒪᓗ ᐃᐊᓚᓄᐊ ᐱᑦᑎᐅᓛᖅ), ᐃᓚᖃᖅᖢᑎᒃ ᑐᑭᒧᐊᕆᔪᒥᒃ (ᔭ. ᔨᐅᕆᓐ−ᓚᔪᐊᐃ).

1. ᓂᔾᔪᑏᑦ ᐊᒻᒪ ᐱᕈᖅᑐᑦ (ᐆᒪᔪᓕᒫᑦ)
• ᐃᖃᓗᐃᑦ: ᐃᖃᓗᖃᖅᑐᑦ ᑰᖏᑦ 
ᐅᔾᔨᖅᓵᕆᔭᐅᓗᑎᒃ ᐊᒻᒪᑦᑕᐅᖅ ᐅᑦᑑᒃ ᑕᓯᖓ;

• ᒥᖅᑯᓖᑦ: ᐅᓄᖅᓯᓗᐊᓕᖅᑐᑦ ᓇᓄᐃᑦ ᐊᒥᓲᓂᖏᑦ 
ᑕᖕᒫᕋᓱᒃᑐᑦ ᐅᓗᕆᐊᓇᖅᑐᒦᓕᖅᖢᑎᒃ; ᓄᖑᓕᖅᑐᑦ 
ᑐᒃᑐᑦ ᐊᒥᓲᓂᖏᓄᑦ ᐊᑐᖏᓐᓂᖅᓴᐅᓕᓐᓂᕗᑦ 
ᑐᒃᑑᑉ ᐊᒥᖏᓐᓂᒃ ᐊᓐᓄᕌᔅᓴᓄᑦ ᓴᓇᕐᕈᑎᓄᓪᓗ;

• ᑎᖕᒥᐊᑦ: ᐅᓄᖏᓐᓂᖅᓴᐅᓕᖅᑐᑦ ᐃᕙᓲᑦ 
ᒪᓐᓂᑭᓐᓂᖅᓴᐅᓕᒻᒪᑦ ᐊᑭᐊᖓ;  

• ᐱᕈᖅᑐᑦ: ᓄᖑᒪᔭᐅᓂᖅᓴᐅᓂᖏᑦ ᑭᒍᑕᖏᕐᓇᐃᑦ 
ᑲᖑᓐᓄᑦ ᓂᖃᐅᖃᑦᑕᓐᓂᖏᓄᑦ.

2. ᓄᓇᖏᑕ
• ᐃᑭᐊᖓ ᖁᐊᖑᐃᓐᓇᓲᖅ ᐊᐅᓕᓐᓂᐊᓄᑦ 
ᑎᓲᖃᑦᑕᓕᖅᑐᑦ ᐊᑯᓐᓂᐊ ᒪᕋᐅᒍᓂ ᐊᒻᒪᓗ 
ᐃᒥᑦᑎᐊᕙᐅᓂᖓᑕ.

3. ᑭᒃᑯᑐᐃᓐᓇᓐᓄᑦ ᐱᓕᕆᐋᖑᔪᑦ
• ᐊᒃᑕᑯᑦ ᐊᒻᒪᓗ ᐃᒋᑕᐅᓲᑦ ᑲᒪᒋᔭᐅᑦᑎᐊᓐᓂᖓ;
• ᐅᓯᑲᖅᑕᐃᔪᑦ: ᐅᓄᓗᐋᓕᖅᑐᑦ ᐅᒥᐊᔾᔪᐊᑦ 
ᓴᖅᑮᔪᓐᓇᖅᑐᑦ ᐅᖅᓱᐋᓗᒻᒥᒃ ᑯᕕᑎᑦᑎᓂᒻᒥᒃ;

• ᐃᒡᓗᕋᓛᑦ: ᐅᓄᓐᓂᖅᓴᓂᒃ 
ᐃᒡᓗᕋᓛᖃᕆᐊᖃᓕᖅᑐᑦ 
ᓄᓇᑦᑎᓐᓂ 
(ᕿᒫᕕᔅᓴᐅᔪᓐᓇᖅᑐᓂᒃ 
ᐃᖅᓯᓇᖅᑐᓂᒃ).

ᐅᓄᖅᑐᓂᒃ ᐃᓱᒪᒋᔭᔅᓴᓂᒃ ᐃᓱᒫᓘᑎᓂᓪᓗ ᐅᖃᐅᓯᖃᖅᖢᑎᒃ ᑲᑎᙵᖃᑎᒌᒃᑐᑦ ᐃᓱᐊᒍᓪᓗ ᑖᒃᑯᐊ 
ᓇᓗᓇᐃᖅᑕᐅᔪᑦ ᐅᑯᓄᖓ ᐱᖓᓱᓄᑦ ᐃᓱᒪᓕᐅᔅᓴᓄᑦ ᐃᓕᔭᐅᓪᓗᑎᒃ: 

ᑲᑐᔾᔨᖃᑎᒌᒃᑐᑦ ᓇᓗᓇᐃᖅᓯᒋᓪᓗᑎᒃ ᐱᑕᖃᕆᐊᖃᓐᓂᖓᓂᒃ ᓄᓇᓕᒻᒧᑦ−ᑐᙵᔪᒥᒃ ᐅᔾᔨᖅᓵᕆᔾᔪᑎᓂᒃ 
ᐊᕙᑎᒧᑦ ᐃᓱᒪᒋᔭᔅᓴᓄᑦ ᐊᒻᒪᑦᑕᐅᖅ ᓈᒪᔪᒥᒃ ᐃᓕᓐᓂᐊᖅᑎᑕᐅᓂᖏᑦ ᒪᒃᑯᒃᑐᑦ ᖃᐅᔨᓴᑦᑎᐊᕈᓐᓇᖁᓪᓗᒋᑦ.

1) ᕿᒻᒪᒃᑯᑯᕕᓃᑦ ᓱᕈᐃᕙᑦᑐᑦ 
• ᐃᓱᖅᑕᕈᑎᖏᑦ ᐊᖏᓂᖅᓴᐅᓕᖅᑐᑦ ᑕᓯᓐᓂᒃ 
ᑰᖏᓂᓪᓗ;

• ᐃᒪᑦᑎᐊᕙᐅᓂᖓ ᐃᒥᖅᑕᕝᕕᖓᓂ (ᐅᑦᑑᒃ 
ᑕᓯᖓ);

• ᐊᒃᑐᐃᓂᖃᓐᓂᖓ ᐊᒃᑕᕝᕕᒃ.

2) ᓂᔾᔪᑎᓄᑦ
• ᐊᔾᔨᒋᔪᓐᓃᓐᓂᖏᑦ ᐊᒥᓲᓂᖏᑕ 
ᓇᔪᓲᕆᔭᖏᑕᓗ ᑲᖑᐃᑦ; 

• ᐅᓄᖅᓯᓂᖏᑦ ᑐᓗᒐᐃᑦ 
ᐊᒃᑐᐃᓂᖃᓕᓐᓂᖏᑕᓗ;

•	ᓄᖑᑕᐅᓕᓐᓂᖏᑦ ᖁᐸᓄᐊᑯᓗᐃᑦ 
ᓯᒡᔭᕆᐊᑯᓗᐃᓪᓗ (ᒪᓐᓂᖏᓪᓗ 
ᓴᕝᕙᐅᕙᓕᖅᖢᑎᒃ ᒪᓪᓕᒐᔪᓐᓂᐊᓄᑦ 
ᓄᖑᓕᓐᓂᐊᓄᓪᓗ ᓯᓇᔾᔪᖏᑦ);

•	ᓄᑖᑦ ᑯᒪᕈᓗᐃᑦ.

3) ᓯᓚᖓᓅᖓᔪᑦ 
• ᒪᖁᒐᔪᔅᓯᓗᐊᓕᓐᓂᐊᓄᑦ ᓄᓇᐅᑉ 
ᐃᑭᐊᖓ ᐊᐅᒍᑎᕙᓪᓕᐊᓕᖅᑐᖅ ᓄᓇᓗ 
ᑎᓲᖃᑦᑕᓕᖅᖢᓂ ᓯᕕᖓᔪᒃᑯᑦ;

• ᐊᓄᕌᓐᓂᖅᓴᐅᓲᖑᓕᒻᒪᑦ ᑕᕆᐅᑉ ᓯᒡᔭᖓ 
ᓄᖑᑉᐹᓪᓕᖅᑐᖅ ᐊᒻᒪᑦᑕᐅᖅ ᑕᓰᑦ ᓯᓇᔾᔪᖏᒍᑦ.

ᑐᓴᕋᓱᐊᓐᓂᕗᑦ ᒥᑦᑎᒪᑕᓕᒃ Hᐋᒻᒪᓚᒃᑯᑦ ᒐᕙᒪᖏᑕ ᑲᑎᒪᔨᖏᓐᓂᒃ ᐱᒋᐊᖅᖢᓂ ᕕᕝᕗᐊᕆ 1, 2018−ᒥ 
ᑕᑉᐱᑲᓂ Hᐋᒻᒪᓚᒃᑯᑦ ᑲᑎᒪᕕᐊᓂ. ᐃᓚᖃᖅᖢᑎᒃ 7−ᓂᒃ ᑲᑎᒪᖃᑕᐅᔪᓂᒃ (ᐊᐅᕗᓚᕼᐋ ᑯᑉᓗ, ᐊᐃᓴᑭ 
ᐊᒃᐸᓕᐊᐱᒃ, ᔫᓱᐊ ᑲᔅᓴᒃ, ᑖᓂ ᒪᒃᑖᖅ, ᔨᐅᕈᑦ ᑯᓐᓇᒃ, ᒫᓖᓐ ᐊᓂᕕᐊᐱᒃ, ᐊᒻᒪᓗ ᑎᒻ ᐊᓇᕕᐊᐱᒃ ᓲᓯ) 
ᐱᖃᓯᐅᑎᓪᓗᒍ ᑐᑭᒧᐊᕆᔨᖓ (ᔭ. ᔨᐅᕆᓐ−ᓚᔪᐊᐃ) ᑐᓵᔨᖓᓗ (ᓴ. ᑕᖃᐅᒐᖅ).

ᐅᑯᐊ ᐃᓱᒫᓘᒋᔭᐅᔪᑦ ᐅᓄᖅᑑᓪᓗᑎᒃ ᐅᖃᐅᓯᒐᓗᐊᖅᖢᑎᒃ ᐊᒡᒍᖅᑕᐅᓕᓚᐅᖅᑐᑦ ᐱᖓᓱᓄᑦ ᑲᑎᙵᔪᓄᑦ 
ᐃᓱᒪᓕᐊᔅᓴᓄᑦ:

3. ᒥᑦᑎᒪᑕᓕᒃ Hᐋᒻᒪᓚᒃᑯᑦ ᒐᕙᒪᖏᑕ ᑲᑎᒪᔨᖏᑦ

ᑖᓐᓇ ᑐᓴᕋᓱᐊᓐᓂᖅ ᐃᑳᕝᕕᒻᒥᒃ ᑲᔪᓯᓪᓗᓂ ᕕᕝᕗᐊᕆ 1-ᒥ 
ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ ᑲᓇᑕᐅᑉ ᐃᒡᓗᖁᑖᓂ. 
ᒪᕐᕉᓐᓂᒃ ᐃᓚᖃᓚᐅᖅᖢᑎᒃ (ᐊᓐᑐᕉ ᐋᕆᐊᒃ ᐊᒻᒪᓗ ᓯᐅᓪᕕᐊ 
ᐱᐅᒐᑦᑐᐋᓗᒃ), ᐊᒻᒪᓗ ᑐᑭᒧᐊᒃᑎᖓ (ᔭ. ᔨᐅᕆᓐ−ᓚᔪᐊᐃ).  

ᑖᒃᑯᐊ ᐃᓱᒫᓘᑎᒋᔭᖏᑦ ᒪᕐᕉᓐᓄᑦ ᐃᓱᒪᓕᐅᕆᔾᔪᑎᓄᑦ 
ᐊᒡᒍᖅᑕᐅᓕᖅᖢᑎᒃ: 

1. ᑭᒃᑯᑐᐃᓐᓇᓐᓄᑦ ᐱᓕᕆᐋᖑᔪᑦ 
• ᐃᓄᖏᑕ ᖃᓄᐃᖏᓐᓂᖏᑦ: ᐊᒃᓱᕈᕆᐊᖃᓲᑦ 

ᓄᓇᒦᒃᑯᑎᒃ ᓴᓂᕌᒍᑦ ᓄᓇᓕᒻᒥᑐᐃᓐᓇᖅ; ᓂᕿᒋᔭᖏᑦ 
ᓂᐅᕕᕝᕕᒻᒥ ᓴᓂᕌᒍᑦ ᐊᖑᓂᒃᑕᐅᓯᒪᔪᓂᒃ;

• ᓄᓇᐅᑉ ᐊᑐᖅᑕᐅᓂᖓ: ᓱᕋᓇᓕᓐᓂᖓ ᓄᓇᐃᓐᓇᕗᑦ 
ᐊᑐᖅᑕᐅᓂᖏᓄᑦ ᐊᐅᓚᐅᑎᓖᑦ; ᐳᓚᕋᑎᑦ 
ᐊᒃᑐᐃᓂᖃᓐᓂᖏᑦ ᓂᔾᔪᑎᓕᒫᓂᒃ ᓯᓈᖓᓂ 
ᐳᓚᕋᑎᑕᐅᖃᑦᑕᖅᑎᓪᓗᒋᑦ; 

•	ᕿᒻᒪᒃᑯᑯᕕᓃᑦ ᓱᕈᐃᓲᑦ: ᐊᒃᑕᑯᕕᓃᑦ 
ᕿᒪᒃᑕᐅᑐᐃᓐᓇᖅᑐᓪᓗ ᓴᖅᑭᑉᐸᓪᓕᐊᔪᒥᒃ 
ᐊᒃᑐᐃᓂᖃᓐᓂᖏᑕ ᐊᕙᑎᑦᑎᓐᓄᑦ; ᓄᓇᓯᐅᑏᑦ 
ᓱᕈᐃᖏᓐᓇᓕᖅᑐᑦ ᓯᓚᐃᓐᓇᐅᑉ ᓴᓗᒪᓂᖓᓐᓂᒃ; 
ᖃᓂᒻᒪᓯᖃᓕᓐᓂᖏᑕ ᓂᔾᔪᑎᕗᑦ ᐊᒃᑐᐃᓂᖃᓕᖅᑐᖅ 
ᐃᓄᑦᑎᓐᓂᒃ.

2. ᓯᓚᖓᓅᖓᔪᑦ 
• 	ᐊᕙᑎᖁᑎᑦᑎᓐᓂᒃ ᐊᒃᑐᐃᓂᖃᓐᓂᕆᔭᖓ ᓄᓇᔾᔪᐊᑉ 

ᐅᖅᑰᓯᓕᓐᓂᖓᓄᑦ: ᐊᐅᒍᑎᔪᑦ ᓯᒻᒦᑦ ᐊᒻᒪ ᓄᓇᐅᑉ 
ᐃᑭᐊᖓ ᖁᐊᖑᐃᓐᓇᓲᖅ ᐊᐅᖃᑦᑕᓕᓐᓂᖓ;  

•	ᐱᑕᖃᒃᑲᓐᓂᕆᐊᓕᒃ ᐅᑭᐅᒃᑯᑦ ᖃᐅᔨᓵᖑᔭᐅᓲᓂᒃ. 

4. ᐃᑳᕝᕕᒃ

ᓯᕗᓪᓕᖅᐹᖅ ᑲᑎᒪᓂᕗᑦ ᐃᓐᓇᑐᖃᓐᓂᖅ ᐱᒋᐊᖅᖢᓂ ᔭᓐᓄᐊᕆ 31, 2018−ᒥ ᐅᓂᒃᑳᕆᓪᓗᒍ ᖃᐅᔨᓴᖅᑕᕗᑦ 
ᐅᐸᒍᒪᔪᓪᓗ ᕿᓂᖅᖢᒋᑦ. ᑖᓐᓇ ᑐᓴᕋᓱᐊᓐᓂᓪᓚᑦᑖᕗᑦ ᐱᒋᐊᕈᑎᖃᖅᖢᓂ ᕕᕝᕗᐊᕆ 2−ᒥᒃ ᓇᑦᑎᓐᓇᒻᒥ. ᑕᓪᓕᒪᑦ 
ᐃᓐᓇᑐᖃᐃᑦ ᐊᑎᒻᒥᓂᒃ ᖃᐃᑦᑎᒐᓗᐊᖅᖢᑎᒃ ᐱᖓᓱᐃᓐᓇᑐᐊᑦ ᐅᐸᒍᑎᓚᐅᖅᖢᑎᒃ (ᔭᐃᑯ ᐋᓗᓗ, ᒥᐊᕆ 
ᕿᒻᒥᔾᔪᐊᖅ, ᐊᒻᒪ ᒥᐊᕆ ᐊᒪᕈᐊᓕᒃ) ᐊᒻᒪ ᑐᓵᔨᖓᓗ (ᓴ. ᑕᖃᐅᒐᖅ) ᑐᑭᒧᐊᕆᔨᑯᓗᐊᓗ (ᔭ. ᔨᐅᕆᓐ−ᓚᔪᐊᐃ). 

ᐃᓱᒪᓕᐊᕆᔭᐅᔪᑦ ᓇᓗᓇᐃᖅᑕᐅᔪᑦ ᑖᒃᑯᓄᖓ ᐊᒡᒍᖅᑕᐅᓪᓗᑎᒃ ᐱᖓᓱᓪᓗᐊᑕᓄᑦ ᐃᓱᒪᓕᐅᕆᔭᔅᓴᐅᔪᓄᑦ:

1) ᓯᓚᐅᑉ ᐊᔾᔨᒋᔪᓐᓃᓐᓂᖓ 
• ᓄᓇᐅᑉ ᐃᑭᐊᖓᑕ ᖁᐊᖑᐃᓐᓇᓲᖓ ᐊᐅᓕᕋᒥ 
ᓱᕋᐃᖃᑦᑕᓕᖅᑐᖅ ᐃᒡᓗᒋᔭᓂᒃ, ᓄᓇᒃᑯᑦ ᑎᓲᖢᓂ 
ᐊᒻᒪᓗ ᒪᕐᕋᕈᖅᑐᒧᑦ ᑎᓲᕆᔪᑦ; 

• ᓯᒻᒦᑦ ᐊᐅᒍᑎᕙᓪᓕᐊᔭᖏᑦ ᓄᑖᒥᒃ 
ᓄᓇᖃᓲᖑᓕᖅᑐᑦ ᐊᔾᔨᖃᐅᔭᖅᑐᖅ ᑭᕕᓇᖅᑐᒥᒃ 
ᐃᒪᓕᒃ ᓯᐅᕋᒻᒧᑦ; 

• ᓴᔪᒃᐸᓪᓚᒃᑐᖃᓚᐅᓐᓂᖓ ᐊᑯᓐᓂᐊᒍᑦ 
ᒥᑦᑎᒪᑕᓕᐅᑉ ᑲᖏᖅᖢᒑᐱᐅᓪᓗ;

• ᓴᙱᓂᖅ ᓵᓗ ᒻ ᒥ ᒃ  ᐊᓄ ᕌᖃ ᑦ ᑕᓕ ᖅᑐ ᖅ .

2) ᕿᒻᒪᒃᑯᑯᕕᓃᑦ ᓱᕈᐃᔭᑦᑐᖅ ᓂᕿᓪᓚᑦᑖᑦᑎᓐᓂ 
ᓇᔪᓕᖅᑐᑦ 
• ᐃᖃᓗᐃᑦ; 
• ᑎᖕᒥᐊᑦ ᒪᓐᓂᖏᓪᓗ;
• ᐳᐃᔩᑦ;
• ᓄᓇᐅᑉ ᒥᖅᑯᓕᖏᑦ (ᐅᑲᓖᑦ);
• ᓂᕿᔅᓴᐅᔪᑦ ᐱᕈᖅᑐᖏᑦ (ᑭᒍᑕᖏᓐᓇᑦ, 
ᖁᐊᔭᐅᑎᑦ).

3) ᓄᖑᑎᑕᐅᑦᑕᐃᓕᒪᓂᖏᑦ 
• ᓴᐳᒻᒥᔭᐅᓂᖓ ᐊᑯᐊᖓᑕ ᑰᖓ ᐊᒻᒪᓗ ᐅᑦᑑᒃ 
ᑕᓯᖓ ᓄᖑᑦᑕᐃᓕᒪᑎᓐᓇᓱᓪᓗᒋᑦ ᐃᖃᓗᖏᑦ 
(ᕿᔪᒃᓴᓕᕆᕝᕕᒃ); 

•	ᐳᓚᕋᑏᑦ ᐅᐸᖃᑦᑕᓕᓐᓂᖏᑦ ᒥᑦᑎᒪᑕᓕᐅᑉ 
ᐊᑭᐊᖓᓄᑦ (ᑎᖕᒥᐊᓄᑦ ᕿᒫᕝᕕᒃ).

5. ᐃᓐᓇᑐᖃᐃᑦ

15



ᑖᓐᓇ ᑐᓴᕋᓱᐊᓐᓂᕗᑦ ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ ᑖᒃᑯᐊᓗ ᑲᓇᑕᒥ ᐆᒪᔪᓕᕆᓂᒻᒧᑦ ᐱᔨᑦᑎᖅᑎᖏᓂᒃ 
ᑲᔪᓯᓚᐅᖅᑐᑦ ᐅᓪᓗᐊᓂ ᕕᕝᕗᐊᕆ 5 ᓇᑦᑎᓐᓇᒃ ᐅᐸᒐᖃᕝᕕᐊᓂᒃ. ᐃᓚᖃᖅᖢᑎᒃ 14−ᓂᒃ ᑲᑎᒪᔪᓂᒃ ᐱᖓᓱᓪᓗ 
ᑐᑭᒧᐊᕆᔨᖏᑦ ᐊᒻᒪᓗ ᒪᕐᕉᒃ ᑐᓵᔩᒃ. ᐱᖓᓱᑦ ᑲᑎᒪᔨᐅᔪᑦ ᐃᒃᐱᐊᔾᔫᑉ ᐃᓄᐃᑦ ᖃᐅᔨᒪᓂᖏᓄᑦ ᐱᓕᕆᖃᑕᐅᔪᑦ 
ᑲᑐᔾᔨᔪᑦ (IKWG) ᐅᐸᒍᑎᔪᓐᓇᓚᐅᕋᑎᒃ ᑖᔅᓱᒧᖓ ᑐᓴᕋᓱᐊᓐᓂᒻᒧᑦ ᓯᓚᕈᔫᓂᖓᓐᓄᑦ ᑎᑭᑎᑕᐅᓚᐅᖏᒻᒪᑕ 
ᑲᑎᒪᓂᑦᑎᓐᓄᑦ.

*ᐅᑯᐊ ᓇᓗᓇᐃᕆᔭᑦ ᑎᑦᑕᑯᓗᒻᒧᑦ ᐃᓚᒋᔭᐅᒋᕗᑦ ᐃᓄᐃᑦ ᖃᐅᔨᒪᓂᖏᓄᑦ ᐱᓕᕆᖃᑕᐅᔪᑦ ᑲᑐᔾᔨᔪᑦ of ᒥᑦᑎᒪᑕᓕᒃ  ᑲᓇᑕᒥ ᐆᒪᔪᓕᕆᓂᒻᒧᑦ 
ᐱᔨᑦᑎᖅᑎᖏᑦ ᓴᐳᒻᒥᔭᒧᑦ ᑲᑐᔾᔭᖅ−ᑲᒪᒋᔭᐅᓂᖓᓄᑦ ᑲᑎᒪᔨᕋᓛᑦ .

ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ ᓴᓇᔨᑦ 
(ᒥᑦᑎᒪᑕᓕᒃ) ᑭᐅᕆ ᐃᐅᓪᕗᕋᒻ, ᐳᕋᐃᔭᓐ ᑯᓄ, ᑎᐅᕆ ᑲᓪᓗᒃ 

ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ ᓴᓇᔨᑦ (ᐃᖃᓗᐃᑦ) ᒪᕇᔅ ᒫᕼᐃ, ᑲᓖᓐ ᒧᑦᓱᓴᓐ, ᕉᓯ ᓯᒥᑦ 

ᐃᓄᐃᑦ ᖃᐅᔨᒪᓂᖏᓄᑦ ᐱᓕᕆᖃᑕᐅᔪᑦ ᑲᑐᔾᔨᔪᑦ 
of ᒥᑦᑎᒪᑕᓕᒃ ᐃᓕᓴᐱ ᖁᐊᓴ*, ᐸᓂᓗ ᓴᖑᔭ*, ᐃᓚᐃᔾᔭ ᐸᓂᒃᐸᑯᑦᑐᒃ*

ᑲᑐᔾᔭᖅ ᒥᕐᖑᐃᖅᓯᕝᕕᐅᑉ ᑲᒪᔨᒋᔭᐅᓂᐊᓄᑦ 
ᑲᑎᒪᔨᕋᓛᑦ of ᒥᑦᑎᒪᑕᓕᒃ ᐊᐃᕗᓚᕼᐋ ᑯᑉᓗ 

ᑲᑐᔾᔭᖅ ᒥᕐᖑᐃᖅᓯᕝᕕᐅᑉ ᑲᒪᔨᒋᔭᐅᓂᐊᓄᑦ 
ᑲᑎᒪᔨᕋᓛᑦ of ᐃᒃᐱᐊᔾᔫᑉ ᑖᒥ ᑕᑦᑕᑐᐊᐱᒃ

ᑲᓇᑕᒥ ᐆᒪᔪᓕᕆᓂᒻᒧᑦ ᐱᔨᑦᑎᖅᑎᖏᑦ ᑲᐅᓚ ᐋᐸᑦ 

ᑲᓇᑕᒥ ᐆᒪᔪᓕᕆᓂᒻᒧᑦ ᐱᔨᑦᑎᖅᑎᖏᑦ  
ᓴᐳᒻᒥᔭᒧᑦ ᑲᑐᔾᔭᖅ−ᑲᒪᒋᔭᐅᓂᖓᓄᑦ ᑲᑎᒪᔨᕋᓛᑦ

ᔨᒥ (ᐊᐃᑐᕆᔭᓐ) ᐱᑦᑎᐅᓛᖅ, ᐃᓕᓴᐱ ᖁᐊᓴ*, ᐸᓂᓗ 
ᓴᖑᔭ*, ᐃᓚᐃᔾᔭ ᐸᓂᒃᐸᑯᑦᑐᒃ*

ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ ᑲᓇᑕᒥ ᓯᑏᕙᓐ ᐋᓚᓐ 

6. ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑲᓇᑕᒥ ᐆᒪᔪᓕᕆᓂᒻᒧᑦ ᐱᔨᑦᑎᖅᑎᖏᑦ

ᐃᖃᓗᓐᓄᑦ ᐃᓱᒪᓕᐊᖅ

1. ᐃᖃᓗᐃᑦ 
•	ᖃᐅᔨᓵᖑᓗᑎᒃ ᐊᒥᓲᓂᕆᔭᖏᑦ, 
ᓇᒧᙵᖅᑕᓐᓂᖏᑦ ᐊᒻᒪᓗ ᒪᔪᖅᑕᓐᓂᕆᓲᖏᑦ 
ᓇᓗᓇᐃᒃᑯᓯᖅᑕᐅᓗᑎᒃ;

•	ᕿᒥᕐᕈᔭᐅᓗᑎᒃ ᕿᒻᒪᒃᑯᑯᕕᓃᑦ 
ᓱᕈᐃᔭᑐᑦᖃᓐᓂᖏᑕ;

•	ᖃᐅᔨᓵᖑᓗᑎᒃ ᑰᕈᕕᓃᑦ ᐃᒪᐃᖅᑐᑦ 
(ᑰᖃᑦᑕᓐᓂᐊᑕ);

•	ᖃᐅᔨᓴᖅᑕᐅᓗᑎᒃ ᓴᖅᑭᑉᐸᓪᓕᐊᓂᖏᑕ ᓄᑖᖑᔪᑦ 
ᐆᒪᔪᖁᑎᒋᔭᖏᑦ;

•	ᕿᒥᕐᕈᔭᐅᑦᑎᐊᓪᓗᑎᒃ ᐊᒃᑐᐃᓂᖃᓐᓂᖏᑕ ᐅᒥᐊᑦ 
ᐅᔭᕋᓐᓂᐊᖅᑐᓪᓗ;

•	ᓇᓗᓇᐃᓪᓗᒋᑦ ᓱᕚᕿᑦᑕᕝᕕᐅᓲᑦ ᐃᖃᓗᓐᓄᑦ 
ᓄᓕᐊᓕᕌᖓᑕ ᐃᒃᑲᓐᓂᖏᑦ;

•	ᖃᐅᔨᓵᖑᒻᒥᓗᑎᒃ ᓂᕿᖃᓐᓂᕆᔭᖏᑦ (ᐊᕿᐊᕈᖏ 
ᕿᒥᕐᕈᔭᐅᖃᑦᑕᓪᓗᑎᒃ).

2. ᓄᓇᐅᑉ ᐃᑭᐊᖓ ᖁᐊᖑᐃᓐᓇᓲᖅ 
• ᐅᔾᔨᖅᓵᕆᔭᐅᓗᓂ ᐃᑭᐊᖓ ᖁᐊᖑᐃᓐᓇᓲᖅ 
ᖃᓄᑎᒋ ᐊᐅᑉᐸᓪᓕᐊᓂᖓᓄᑦ 
ᓄᖑᓕᓐᓂᐊᓄᓪᓗ;

•	ᓴᓂᓕᕇᓪᓗᑎᒃ ᕿᒥᕐᕈᔭᐅᖃᑦᑕᓪᓗᑎᒃ ᐃᒻᒪᑐᖃᖅ 
ᐊᔾᔨᓕᐅᒐᑦ ᒫᓐᓇᐅᔪᓪᓗ ᖁᒻᒧᑦᑎᑕᐅᓯᒪᔪᒧᑦ 
ᐊᔾᔨᙳᐊᑦ; 

•	ᓇᓗᓇᐃᓪᓗᒋᑦ ᐅᓗᕆᐊᓇᕈᓐᓇᓲᑦ ᐊᕙᑖᒍᑦ;
•	ᐊᒃᑐᐃᔭᐅᓕᓐᓂᖏᑦ ᐃᒪᖃᕝᕕᐅᓲᑦ ᑕᕆᐅᓪᓗ;
•	ᐱᕈᖅᑐᑦ ᓱᕋᑦᑕᐅᓕᓐᓂᖏᑦ;
•	ᐊᒃᑐᖅᑕᐅᓂᖏᑦ ᐊᖅᑯᑎᕕᓂᑐᖄᓗᐃᑦ 
ᐅᓗᕆᐊᓇᕈᑎᔪᓐᓇᖅᑐᓄᓪᓗ ᐃᓱᒫᓘᑎᖏᑦ;

•	ᐱᖁᑎᔾᔪᐊᑦ ᓱᕋᒃᑕᐅᕙᓪᓕᐊᓂᖏᑦ.

3. ᑕᑯᔅᓴᐅᔪᑦ ᐊᒻᒪᓗ ᓴᖅᑭᔮᖏᓐᓂᖅᓴᑦ 
ᐊᒃᑐᐃᓂᖃᓐᓂᖏᑦ ᓯᓚᐅᑉ ᐊᔾᔨᒋᔪᓐᓃᓐᓂᖓᓄᑦ 
• ᐊᖏᔫᓪᓗᑎᒃ ᓯᓚᕈᔫᑯᑖᒃᑐᑦ ᓴᖅᑭᓲᖑᓕᓐᓂᖏᑦ: 
ᑕᑯᔅᓴᕈᒐᔪᓐᓂᖏᑦ ᐅᓪᓗᖏᓪᓗ 
ᓴᖅᑭᓐᓂᕆᓲᕆᓕᖅᑕᖏᑦ, ᐊᒃᑐᐃᓂᖃᓲᖑᒻᒪᑕ 
ᑎᖕᒥᐊᑦ ᐃᕙᑦᑎᐊᕈᓐᓇᓐᓂᐊᓄᑦ ᑐᒃᑐᐃᓪᓗ 
ᓂᖅᐸᔪᒐᓱᓐᓂᖏᓐᓄᑦ, ᐊᐱᔭᕌᖓᑦ ᓱᓕ ᓄᓇ 
ᖁᐊᓚᐅᖅᑎᓐᓇᒍ;

•	ᐊᒥᓲᓕᖅᐸᓪᓕᐊᓂᖏᑦ ᓇᓄᐃᑦ ᐊᓯᖏᓪᓗ 
ᓂᕿᑐᖅᑏᑦ: ᓂᖃᐅᖃᑦᑕᓕᓐᓂᖏᑕ ᑲᖑᐃᑦ 
ᐃᓴᐅᑎᓪᓗᒋᑦ; 

•	ᐊᓯᔾᔨᓐᓂᖓ ᓄᓇᐅᑉ ᐃᑭᐊᖓ ᖁᐊᖑᐃᓐᓇᓲᖅ;
•	ᐊᐅᓕᖅᑐᑦ ᓯᒻᒦᑦ: ᐊᐅᓕᓐᓂᖏᓄᑦ 
ᓄᑖᓂᒃ ᖁᐱᕐᕈᓂᒃ ᓴᖅᑮᓕᖅᑐᑦ ᓯᒻᒥᓃᓲᑦ, 
ᐊᔾᔨᒋᔪᓐᓃᓕᖅᑐᑦ ᐃᒪᐅᑉ ᐊᐅᓚᓂᕆᓲᖏᑦ 
(ᓅᑕᑦ ᑰᑦ ᐊᒻᒪ ᓄᖑᓕᖅᑐᑦ), ᐊᒃᑐᐃᓂᖃᓐᓂᖏᑦ 
ᐃᖃᓗᑦᑎᓐᓄᑦ ᐃᖃᓗᒐᓱᓐᓂᒻᒧᓪᓗ, ᐊᒃᑐᐃᓂᖏᑦ 
ᐱᕈᖅᑐᓄᑦ;

•	ᓄᖑᑉᐸᓪᓕᐊᓂᖅ: ᐊᓯᔾᔩᔪᖅ ᐱᐅᓂᕆᔭᖏᑕ 
ᐃᕙᕝᕕᖏᑦ ᖃᖅᑲᓃᓲᑦ ᓯᕕᖓᔪᓂᒃ ᑎᖕᒥᐊᑦ;

•	ᓯᒡᔭᕆᐊ: ᐃᕙᑎᓪᓗᒋᑦ ᓂᖃᐅᓲᖑᓕᖅᑐᑦ 
ᓇᓄᓐᓄᑦ, ᐅᓪᓗᖏᓂᒃ ᐊᙳᑎᓇᑎᒃ ᖁᐱᕐᕈᑦ 
ᐊᓂᐊᒋᐊᕈᑖᒍᑦ (ᓂᕿᖏᑦ) ᐊᒻᒪᓗ ᑎᖕᒥᐊᑦ 
ᐊᐃᑦᑕᐅᓯᓕᓐᓂᖏᑕ;

•	ᓄᑖᑦ ᐆᒪᔪᐃᑦ: ᓂᕿᑐᖅᑏᑦ, ᐃᓵᖅᓯᒪᓕᖅᑐᑦ 
ᐆᒪᔪᕆᔭᐅᔪᑦ ᐊᓯᖏᓄᑦ;

•	 ᐊᓯᔾᔨᓕᖅᑐᑦ ᐱᕈᖅᑐᑦ: ᐊᒃᑐᐃᓂᖃᓐᓂᖏᑦ 
ᑐᒃᑐᓄᑦ ᐊᒻᒪᓗ ᐊᖑᓇᓱᒍᓐᓇᓐᓂᑦᑎᓐᓄᑦ;

•	 ᐊᒥᓲᓂᖅᓴᑦ ᖁᐱᕐᕈᐃᑦ: ᐊᐅᒃᑐᖅᑏᑦ ᐊᓯᖏᓂᓪᓗ, 
ᐊᒃᑐᐃᔭᖃᓐᓂᖏᑦ ᑐᒃᑐᓂᒃ ᐸᕝᕕᓵᖃᓲᑦ 
ᖁᐱᕐᕈᐃᑦ.

ᐅᓄᖅᑐᐋᓗᓐᓂᒃ ᐃᓱᒪᓕᐅᕆᔭᓂᒃ ᓴᖅᑮᔪᖃᓚᐅᖅᑐᖅ ᑕᕝᕘᓇ ᐊᖏᔫᔪᒥᒃ ᑐᓴᕋᓱᐊᓐᓂᕆᔭᑦᑎᓐᓂᒃ ᐃᓱᐋᒍᓪᓗ, 
ᐱᖓᓲᔪᓂᒃ ᐃᓱᒪᓕᐅᕆᔭᔅᓴᓂᒃ ᓴᖅᑭᑦᑐᖃᖅᖢᓂ:

ᓄᓇᐅᑉ ᐃᑭᐊᖓᑕ ᖁᐊᖑᓂᖓ ᐃᓱᒪᓕᐊᖅ

ᓯᓚᐅᑉ ᐊᔾᔨᒋᔪᓐᓃᕈᑖᓄᑦ ᐃᓱᒪᓕᐊᖅ

ᑲᑎᖅᓱᒐᐅᓂᖏᑦ ᓯᕗᓂᐊᑕ−ᑲᑎᒪᓂᐅᑉ ᑐᓴᕋᓱᐊᓐᓂᑦᑕ

ᖃᐅᔨᓴᖅᑎᐅᑉ ᑲᑎᖅᓱᒐᐃᓂᕆᔭᖏᑦ

ᑐᙵᕕᒋᓪᓗᒋᑦ ᑖᒃᑯᐊ ᐃᓱᒪᓕᐊᔅᓴᖏᑦ ᐊᒻᒪᓗ ᐃᓱᒪᒋᔭᐅᓂᑰᔪᑦ ᓴᖅᑭᓚᐅᖅᑐᑦ ᐊᕝᕕᓂᓕᐅᔪᓂᒃ (6) 
ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᓐᓂᑦᑎᒍᑦ ᐅᓂᒃᑳᕆᔭᐅᔪᑦ ᖁᓛᒍᑦ, ᖃᐅᔨᓴᖅᑏᑦ ᑲᑎᖅᓱᒐᐃᓂᖃᓚᐅᖅᑐᑦ 
ᑕᒪᐃᓐᓂᒃ ᑐᓴᖅᑎᕆᔭᒥᓂᒃ ᐅᖃᐅᓯᐅᔪᓂᒃ. ᑖᒃᑯᐊ ᐊᒡᒍᖅᓗᒋᑦ ᐃᓱᒪᓕᐊᕆᔭᑦ ᑎᓴᒪᐅᔪᓄᑦ 
ᐊᖏᓛᓄᑦ ᐃᓱᒪᓕᐊᔅᓴᓄᑦ ᓴᖅᑮᓪᓗᑎᓪᓗ ᐃᓱᒪᓕᐅᕈᑎᔅᓴᒧᑦ ᐊᑭᙵᒦᑦᑐᔅᓴᖅ ᐅᖃᓕᒫᒐᒻᒥᒃ ᐊᑐᓂᑦ 
ᑐᕌᖅᑎᑦᑎᓇᓱᓐᓂᐊᖅᑐᒥᒃ ᑲᑎᒪᔾᔪᐊᓕᕈᑎᒃ. ᑖᒃᑯᐊ ᐃᓱᒪᓕᐊᔅᓴᕆᔭᐅᔪᑦ ᐅᑯᐊᖑᓪᓗᑎᒃ:

ᐃᓱᒪᓕᐊᔅᓴᖅ 1: ᓄᓇᒨᖓᔪᑦ

ᐊᐅᓚᓂᖓ/ᐊᓯᔾᔨᓐᓂᖓ ᐊᒃᑐᐃᓂᖓ

ᖁᐊᖑᐃᓐᓇᓲᖑᓂᐊ 
ᐊᐅᖃᑦᑕᓕᖅᑐᖅ

ᐅᓗᕆᐊᓇᕈᑏᑦ

ᐃᒥᑦᑎᐊᕙᐅᑉ ᐱᐅᓂᖓ

ᓄᓇ/ᒪᕐᕋᖅ 
ᑎᓲᖃᑦᑕᓐᓂᖓ

ᐱᖁᑎᔾᔪᐊᕗᑦ

ᓄᑖᑦ ᖃᓂᒻᒪᓯᕆᔭᔅᓴᑦ 

ᓯᒻᒦᑦ ᐊᐅᓕᓐᓂᖏᑦ
ᑰᕗᑦ/ᑰᕈᕗᓪᓗ

ᐱᕈᖅᑐᑦ

ᓯᒡᔭᖁᑎᑦᑕ 
ᓄᖑᑕᐅᓕᓐᓂᖓ ᐃᓐᓈᕈᒥᒃ ᐃᕙᓲᑦ/ᑎᓯᖃᓲᑦ

ᐃᓱᒪᓕᐊᔅᓴᖅ 3: ᐃᒥᑦᑎᐊᕙᒃ ᐃᖃᓗᐃᑦ

ᐊᔾᔨᒋᔪᓐᓃᓐᓂᖏᑦ ᓇᒧᙵᖅᑕᓐᓂᖏᑦ

ᓇᓗᓇᐃᕋᓪᓗᒋᑦ ᐊᑐᓛᖑᔪᑦ ᓄᓇᐃᑦ

ᐊᔾᔨᒋᔪᓐᓃᓐᓂᖓ ᐊᒥᓲᓂᕆᓲᖏᓄᑦ

ᑎᑭᕋᓕᓐᓂᖏᑦ ᐋᓪᓚᒋᔭᑦ ᓂᔾᔪᑏᑦ ᐆᒪᔪᓪᓗ

ᐊᓯᔾᔨᓕᓐᓂᖏᑦ ᓂᕿᒋᓲᖏᑕ ᓂᔾᔪᑎᑦᑕ

ᖃᐅᔨᓵᖑᓗᑎᒃ ᓇᕈᑦᑕᓐᓂᖏᑦ/ᐊᐅᓪᓛᓐᓂᕆᓲᖏᓪᓗ 

ᐊᓯᔾᔨᓐᓂᕆᔭᖓ ᓇᔪᓲᖏᑕ ᐱᐅᑦᑎᐊᓂᖓ (ᑰᑉ 
ᐃᒪᖅᑐᓂᐊ, ᐃᒥᑦᑎᐊᕙᐅᓂᖓᓗ)

ᐃᓱᒪᓕᐊᔅᓴᖅ 2: ᑭᒃᑯᑐᐃᓐᓇᓐᓄᑦ
ᐱᓕᕆᐋᖏᓄᑦ ᓄᓇ ᐊᒃᑐᖅᑕᐅᓕᓐᓂᖓ

ᐱᓕᕆᐊᖑᔪᖅ ᐊᒃᑐᐃᓂᖓ

ᐅᔭᕋᓐᓂᐊᖅᑐᑦ

ᓱᕈᓐᓇᖅᑐᖃᓐᓂᖏᑦ 
ᓂᕿᖁᑎᕗᑦ

ᐃᒥᑦᑎᐊᕙᐅᓂᖓ ᐃᒥᖅ 
ᐃᓄᓐᓄᑦ ᐃᖃᓗᓐᓄᓪᓗ 

ᐳᓚᕋᑏᑦ ᓂᐱᖃᓐᓂᖓ

ᓄᓇᒃᑯᑦ ᐃᖏᕐᕋᔭᒍᑎᐅᓲᑦ ᓯᓚᐃᓐᓇᐅᑉ ᐱᐅᓂᖓ

ᐊᒃᑕᑯᓂᒃ ᑲᒪᑦᑎᐊᕈᑏᑦ 
(ᐃᒋᑕᐅᓲᓄᑦ)

ᓂᔾᔪᑎᓕᒫᑦ 
ᐸᒡᕕᓵᕆᔭᐅᓂᖏᑦ

ᖃᐅᔨᓴᐃᓃᑦ ᐅᖅᓱᐋᓗᒻᒥᒃ ᑯᕕᔪᖃᓐᓃᑦ

ᐃᓱᒪᓕᐊᔅᓴᖅ 4: ᐆᒪᔪᓕᒫᑦ ᓄᓇᑦᑎᓐᓂ

ᑲᑎᙵᓂᖏᑦ ᐃᓱᒪᒋᔭᕆᐊᓕᑦ

ᑎ
ᖕᒥ

ᐊ
ᑦ

ᓯᒡᔭᕆᐊᑦ ᐊᓯᔾᔨᕈᑎᓂᖏᑦ 
ᓇᒧᙵᓲᖑᓂᖏᑕᑲᖑᐃᑦ

ᓂᕿᑐᖅᑏᑦ ᑎᖕᒥᐊᑦ
ᐊᓯᔾᔨᕈᑎᓂᖏᑦ ᐊᒥᓲᓂᖏᓄᑦ

ᖁᐸᓄᐊᑦ

ᑐᓗᒐᐃᑦ ᑎᑭᕋᓐᓂᖏᑦ ᓄᑖᑦ ᓂᔾᔪᑎᑦ 
ᐆᒪᔪᖏᑦ

ᒥᖅ
ᑯᓖ

ᑦ

ᑐᒃᑐᑦ ᑎᑭᕋᓐᓂᖏᑦ ᓄᑖᑦ 
ᖃᓂᒻᒪᓰᑦ/ᐊᐅᒃᑐᖅᑏᑦ

ᐊᕕᙵᑦ ᓂᔾᔪᑎᑦᑕ 
ᖃᓄᐃᖏᑦᑎᐊᓐᓂᖏᑦ

ᓂᕿᑐᖅᑎᑦ 
(ᑎᕆᒐᓂᐊᑦ/ᑲᔪᖅᑐᑦ, 

ᑎᕆᐊᑦ) 

ᓇᔪᖃᑦᑕᓲᖏᑦ 
ᐊᓯᔾᔨᕈᑎᒋᔭᖏᑦ

ᐱ
ᕈᖅ

ᑐ
ᑦ

ᑭᒍᑕᖏᓐᓇᑦ ᐊᒃᑐᐃᓂᖃᓐᓂᖏᑦ ᓇᓄᐃᑦ 
ᓂᔾᔪᑎᓕᒫᓄᑦ

ᖃᓄᐃᒻᒪᑦ ᐊᑑᑎᖃᖅᐸ ᑕᒪᓐᓇ ᐃᓄᖁᑎᖏᓐᓄᑦ?

ᐊᐱᖅᓱᓕᕋᑦᑎᒍᑦ ᐃᓄᖏᑦ ᐅᖃᐅᓯᒻᒥᒍᑦ ᓇᓗᓇᐃᒃᑲᓐᓂᖁᓪᓗᒋᑦ ᐊᕙᑎᒥᑕ ᐃᓱᒫᓘᑎᖏᓐᓂᒃ 
ᖃᓄᖅᑑᖃᑎᒌᒐᓱᓐᓂᑦᑎᒍᑦ, ᑖᒃᑯᐊ ᑎᑎᕋᖁᓪᓗᑎᒍᑦ ᐃᓱᒪᒋᔭᖏᑦ ᐃᒡᓗᐊᒍᑦ ᐸᐃᑉᐹᖑᔫᑉ ᐊᑐᓪᓗᒋᑦ 
ᐅᖃᐅᓯᖅᑐᙱᑦᑐᑦ ᐅᖃᐅᓯᖏᓄᑦ (ᑭᓱᒧᑦ ᐊᐱᖅᑯᑖ). ᐃᓗᐊᒍᑦ ᐊᑐᖅᑕᖓᒍᑦ, ᐊᐱᕆᖁᓪᓗᑎᒍᑦ ᑭᐆᔪᓐᓇᒻᒪᖔᑕ 
ᐊᐱᖅᑯᑎᒧᑦ ᖃᓄᐃᒻᒪᑦ ᐃᓕᓐᓄᑦ ᐊᑑᑎᖃᖅᐹ ᐃᒡᓗᐊᒍᑦ ᐸᐃᑉᐹᕆᔭᖓᑕ. ᑖᒃᑯᐊ ᑎᑎᕋᖅᓯᒪᔭᓕᒫᖏᑦ 
ᑲᑎᖅᓱᐊᕆᓪᓗᑎᒍᑦ ᑭᒡᒍᑎᑦᑎᓐᓄᑦ ᐃᓗᐊᒍᑦ ᐃᓱᒪᓕᐊᔅᓴᒨᖓᔪᖅ ᑎᑎᕋᖅᖢᑎᒍᑦ ᐊᓪᓕᒃᑯᑦ.

ᓄᓇᒨᖓᔪᑦ ᓂᔾᔪᑎᓕᒫᓄᓪᓗ
• ᓴᐳᒻᒥᔪᒪᓪᓗᑎᒍᑦ ᐆᒪᔪᑦᑕ ᐊᐅᓚᓂᕆᔭᖏᑦ ᑐᓵᖏᓐᓇᖃᑦᑕᕈᒪᓪᓗᑎᒍᓪᓗ ᖁᐸᓄᐊᑯᓗᐃᑦ ᐅᖃᓗᕋᐅᔭᓕᕌᖓᑕ;
• ᐃᒪᖁᑎᑦᑎᓐᓄᑦ ᓇᒥᑐᐃᓐᓴᖅ, ᑕᓰᑦ ᑰᒋᔭᖏᓪᓗ;
• ᐱᔾᔪᑎᒋᓪᓗᑎᒍᑦ ᓯᒻᒦᑦ ᐊᐅᓕᓐᓂᖏᑦ ᓄᓇᐅᓪᓗ ᐃᑭᐊᖓ ᖁᐊᖑᐃᓐᓇᐅᔭᖅᑑᒐᓗᐊᖅ ᐊᐅᒍᑎᖃᑦᓕᒻᒪᑦ;
• ᐱᔾᔪᑎᒋᓪᓗᒍ ᓯᒡᔭᑦᑕ ᓄᖑᑕᐅᓕᓐᓂᖓ ᓄᓇᐅᓪᓗ ᐃᑭᐊᖓ ᐊᐅᒍᑎᔭᕌᖓ ᑎᓲᔭᓕᓐᓂᖏᑦ;
• ᐱᓯᒪᐃᓐᓇᕈᒪᓪᓗᒍ ᐃᓗᐃᑦᑑᓂᖓ ᑲᔾᔮᓐᓇᕈᑖᓗ ᓄᓇᖁᑎᑦᑕ;
• ᓴᐳᒻᒥᕆᔪᒪᓪᓗᑎᒍᑦ ᓄᓇᖁᑎᕗᑦ ᐅᔭᕋᓐᓂᐊᖅᑎᓂᒃ ᓄᖑᓴᖅᑕᐅᑐᐃᓐᓇᓐᓂᖓᑕᓗ;
• ᓴᐳᒻᒥᔪᒪᓪᓗᒋᑦ ᐅᔾᔨᖅᓵᕆᔭᐅᖁᓪᓗᒋᓪᓗ ᓂᔾᔪᑎᖁᑎᑦᑕ ᐊᒥᓲᓂᕆᓲᖏᑦ;
• ᐱᔾᔪᑎᒋᓪᓗᒍ ᐋᓪᓚᒋᔭᑦᑎᓐᓂᒃ ᓂᔾᔪᑎᓂᒃ ᐆᒪᔪᕋᓛᓂᓪᓗ ᑎᑭᑦᑐᖃᓲᖑᓕᒻᒪᑦ;
• ᐱᔾᔪᑎᒋᓪᓗᒍ ᓄᑖᑦ ᖃᓂᒻᒪᓰᑦ ᓂᔾᔪᑎᑦᑎᓐᓂᓪᓗ ᐊᐅᒃᑐᓲᑦ ᐊᑐᓲᓪᓗ;
• ᐱᐅᓂᖅᓴᒥᒃ ᐅᔾᔨᖅᓵᖑᖁᓪᓗᒋᑦ ᓂᔾᔪᑎᑦᑕ ᑎᑭᑦᑕᓐᓂᖏᑦ ᐊᐅᓪᓛᖅᐸᓪᓕᐊᓂᖏᓪᓗ;
• ᐋᖅᑭᒋᐊᕈᒪᓪᓗᒍ ᓄᓇᑦᑎᓐᓂ ᓂᔾᔪᑎᓕᕆᓂᕗᑦ ᑲᒪᒋᔭᖃᖅᖢᑕ.

ᓂᔾᔪᑏᑦ ᐃᓄᐃᓪᓗ ᖃᓄᐃᖏᑦᑎᐊᓐᓂᖏᑦ
• ᒥᐊᓂᕆᓗᒋᑦ ᐸᖅᑭᔮᕆᓗᒋᑦ ᐱᐅᓂᖃᓐᓂᖏᑦ ᓂᕿᖁᑎᑦᑕ, ᓯᓚᖁᑎᑦᑕ ᐊᒻᒪᓗ ᐃᒥᕆᓲᕆᔭᑦᑕ;
• ᐃᓄᖁᑎᑦᑕ ᓂᔾᔪᑎᑦᑕᓗ ᖃᓄᐃᖏᑦᑎᐊᕈᑎᖏᓄᑦ ᐃᓱᒫᓘᑎᖃᓐᓂᒻᒧᑦ.

ᓂᕿᖃᑦᑎᐊᓐᓂᖅ ᐃᓅᑦᑎᐊᕈᓐᓇᓐᓂᓪᓗ ᓂᕿᑐᐃᓐᓇᒻᒧᑦ
• ᐱᔾᔪᑎᒋᓪᓗᒍ ᐅᓄᓐᓂᖅᓴᑦ ᐃᓄᐃᑦ ᓄᓇᓕᑦᑎᓐᓂ ᓂᖀᓐᓇᒻᒥᒃ ᑐᙵᕕᖃᒻᒪᑕ ᓱᓕ ᓂᕿᓪᓗᐊᑕᕆᓪᓗᓂᔾᔪᒃ;
• ᓂᕿᑦᑎᐊᕙᖃᕈᓐᓇᓐᓂᑦᑎᓐᓄᑦ;
• ᐅᓗᕆᐊᓇᖅᑐᒦᖁᓇᑎᒍᑦ.

ᐱᖁᑎᔾᔪᐊᑦ
• ᐱᔾᔪᑎᒋᓪᓗᒍ ᐱᖁᑎᔾᔪᐊᑦ ᓱᕋᑦᑎᖅᐸᓪᓕᐊᓕᓐᓂᖏᓐᓄᑦ.

ᑭᒃᑯᑐᐃᓐᓇᓐᓄᑦ ᐱᓕᕆᐋᖑᔪᑦ
• ᐱᔾᔪᑎᒋᓪᓗᒍ ᐊᓯᔾᔨᕆᐊᖃᓕᓐᓂᖏᓐᓄᑦ ᐊᖅᑯᑎᒋᓲᕗᑦ ᓄᓇᒃᑯᑦ;
• ᓴᐳᒻᒥᔭᐅᖁᓪᓗᑎᒍᑦ ᐃᑦᑕᓐᓂᓴᖃᕝᕕᕗᑦ ᓄᓇᐃᑦ;
• ᐱᔾᔪᑎᒋᓪᓗᒍ ᐱᓕᒻᒪᔅᓴᐅᑎᓂᒃ ᐱᒃᑲᓐᓂᕆᐊᖃᓐᓂᕗᑦ;
• ᐅᔾᔨᖅᓵᕆᔭᐅᒃᑲᓐᓂᖁᓪᓗᒍ ᓄᓇᔾᔪᐊᑉ ᐊᓯᔾᔨᓐᓂᕆᓕᖅᑕᖓ;
• ᓴᖅᑮᓇᓱᐊᓪᓗᑕ ᑲᑐᔾᔨᖃᑎᒌᓐᓂᐅᔪᓂᒃ ᖃᐅᔨᓴᖅᑎᐅᔪᓂᒃ ᑮᓇᐅᔭᖅᑖᖃᑦᑕᖁᓪᓗᑕ;
• ᐱᔾᔪᑎᒋᓪᓗᒍ ᐃᓄᐃᑦ ᖃᐅᔨᒪᓂᕆᔭᖓ ᐃᑲᔪᐃᔾᔪᐊᕈᓐᓇᒻᒪᑦ ᖃᐅᔨᓴᖅᑎᐅᔪᑦ ᖃᐅᔨᓴᐃᔾᔪᑎᒋᓲᖏᓐᓄᑦ;
• ᐱᔾᔪᑎᒋᓪᓗᒍ ᐅᒥᐊᔾᔪᐊᑦ ᐅᑭᐅᖅᑕᖅᑐᒃᑰᕈᑖ ᐊᑐᕆᐊᖅ ᒪᑐᐃᓕᒻᒪᑦ ᐅᓄᖅᓯᓗᐊᓕᒻᒪᑕ ᐅᒥᐊᔾᔪᐊᑦ ᑎᑭᖃᑦᑕᓕᖅᑐᑦ;
• ᐱᐅᓯᕚᓪᓕᕋᓱᓪᓗᒍ ᖃᓄᖅ ᖃᐅᔨᓴᖅᑕᐅᓲᖑᒻᒪᖔᑦ ᓄᓇᑦᑕ ᖃᓂᒋᔮᓂ;
• ᖃᐅᔨᔪᒪᓂᑦᑎᓐᓄᑦᑕᐅᖅ, ᐱᔾᔪᑎᖃᖅᖢᑕ ᑐᑭᓯᔪᒻᒫᓘᒻᒥᒐᑦᑕ.

ᓯᕗᓂᒃᓴᒧᑦ
• ᑭᖑᕚᔅᓴᑦᑎᓐᓄᑦ ᐃᓅᓛᖅᑐᓄᑦ.

ᑲᑐᔾᔭᐅᔪᖅ ᑲᑎᒪᔾᔪᐊᖅᑎᑦᑎᓂᖅ
 
ᑕᕝᕘᓇ ᑲᑎᒪᔾᔪᐊᖅᑎᑕᐅᓂᐊᒍᑦ, ᑲᑎᒪᖃᑕᐅᔪᑦ ᐱᓕᕆᐊᖃᓚᐅᖅᑐᑦ ᑎᓴᐅᒪᔪᓂᒃ ᐃᓱᒪᓕᐅᕆᔭᐅᔪᓂᒃ 
ᓴᖅᑭᑦᑐᕕᓃᑦ ᐃᓗᐊᒍᑦ ᑖᔅᓱᒪ ᓯᕗᓂᐊᑕ−ᑲᑎᒪᓂᐅᑉ ᑐᓴᕋᓱᐊᓐᓂᖓᒍᑦ ᐅᓂᒃᑳᕆᔭᐅᓯᒪᔪᑦ ᓯᕗᓂᐊᒍᑦ 
ᑎᑎᕋᖅᓯᒪᔭᑦᑕ. ᐅᓂᒃᑳᕆᔭᐅᔪᑦ ᐊᓪᓕᒻᒥ ᑖᒃᑯᐊ ᖃᐅᔨᓴᕈᑎᓕᐊᖑᔪᒪᓚᐅᖅᑐᑦ ᐱᓕᕆᐊᖑᓚᐅᖅᑐᑦ 
ᐅᒃᑑᑎᒋᔭᐅᔪᒪᔪᓪᓗ ᐊᒡᒍᖅᓯᒪᔪᓄᑦ ᑲᑎᒪᔭᖅᑐᖅᑐᑦ ᐃᓚᒌᖅᓱᕈᑎᐊᒍᑦ ᑲᑎᑦᑐᑦ ᐃᓱᒪᓕᐊᒥᓄᑦ, ᐅᖃᐅᓯᐅᔪᑦ 
ᓴᓇᔭᐅᔪᕕᓃᑦ ᖃᐅᔨᓴᕈᑎᔅᓴᓄᑦ ᓴᖅᑭᓚᐅᖅᑐᓪᓗ ᑖᒃᑯᓇᙵᑦ ᐊᐱᖅᓲᑎᖃᓐᓂᑦᑕ ᐱᔪᒥᓇᓐᓂᖏᓄᑦ ᐊᒻᒪᓗ 
ᐃᑲᔫᑎᖃᕈᓐᓇᓐᓂᖏᓄᑦ ᓄᓇᓕᐊᓄᑦ.    

ᐃᓱᒪᓕᐊᔅᓴᖅ 1: ᓄᓇᒨᖓᔪᑦ

ᓯᕗᓕᐅᕆᔭᖏᑦ 
ᒪᕋᕈᔪᐃᑦ ᑎᓲᖅᑐᑦ, ᐃᑭᐊᖓ ᖁᐊᖑᐃᓐᓇᓲᖅ ᐊᐅᓕᓐᓂᖓ ᓯᒡᔭᑦᑕᓗ ᓄᖑᑕᐅᓕᓐᓂᖓ; ᐊᒃᑐᐋᔪᐃᓐᓇᑦ 
ᑰᓐᓄᑦ, ᐱᕈᖅᑐᓄᑦ ᐊᒻᒪᓗ ᐅᓗᕆᐊᓇᕈᓐᓇᐅᑎᔪᓄᑦ.

ᐅᒃᑑᑎᓕᐊᖓ  
ᖃᐅᔨᓴᖅᑕᐅᓂᖏᑦ ᐱᕈᖅᑐᑦ ᐅᔾᔨᕆᒋᐊᓪᓗᒋᑦ ᐊᑐᓛᖑᓲᑦ ᓄᓂᖏᑦ.
• ᑐᒃᑑᑉ ᓂᕿᖃᕝᕕᖏᑦ ᓄᓇᖏᑦ;
• ᑭᒍᑕᖏᓐᓇᓂᒃ ᐊᕝᕗᕆᐊᖅᕕᑦ ᓄᓇᖏᑦ;
• ᐊᓯᖏᑦ ᓂᕿᒋᔭᔅᓴᐅᓲᑦ ᐱᕈᖅᑐᑦ (ᓲᓪᓗ, ᖁᖑᓖᑦ).

ᓄᓇᖏᑕ ᓵᙵᔭᕆᔭᖓ  
ᐃᓗᐊᒍᑦ ᖃᓂᒋᔮᒍᓪᓗ ᒥᑦᑎᒪᑕᓕᐅᑉ ᐊᒻᒪᓗ ᐃᒃᐱᐊᔾᔫᑉ. ᑖᒃᑯᐊ ᖃᐅᔨᓴᕈᒪᓂᓖᑦ ᐅᔾᔨᕆᔭᖃᖅᖢᑎᒃ ᓄᓇᖏᑕ 
ᕿᒥᕐᕈᔪᒪᔭᖏᓄᑦ ᐱᕈᖅᑐᖏᓄᑦ ᖃᓂᒋᔮᒍᑦ ᐃᒃᐱᐊᔾᔫᑉ ᓇᓗᓇᐃᖅᑕᐅᓯᒪᖏᓐᓂᐊᑕ ᕿᒥᕐᕈᔭᐅᑎᓪᓗᒍ 
ᓄᓇᙳᐊᖅ ᐃᓱᖃᓗᐊᓐᓂᖓᓄᑦ, ᑭᓯᐊᓂ ᐃᓐᓇᖏᑦ ᐱᔪᒪᓂᖃᓚᐅᖅᑐᑦ ᓄᓇᖏᑕ ᐃᓚᖏᓂᒃ 
ᐱᕈᖅᑐᖃᓛᖑᓂᐅᔪᓂᒃ. 

ᓄᓇᓖᑦ ᐃᓚᐅᑎᑕᐅᓂᖏᑦ 
• ᓄᓇᓕᒻᒥᐅᑦ ᐃᓄᖁᑎᖏᑦ ᐃᓚᐅᑦᑎᐊᕆᐊᖃᖅᑐᑦ
	 ᖃᐅᔨᓵᖑᔪᒪᔪᒧᑦ ᐆᒧᖓ;
• Hᐋᒻᒪᓚᒃᑯᑦ/ᓄᓇᓕᒻᒥᐅᑦ ᐃᓄᖏᑦ ᐃᑲᔪᖅᑕᐅᔭᕆᐊᓖᑦ ᑮᓇᐅᔭᓂᒃ ᕿᓂᖁᓪᓗᒋᑦ ᐊᑐᖅᑕᐅᔪᔅᓴᓂᓪᓗ 
ᖃᐅᔨᓵᖃᐅᑎᓂᒃ;

• ᒪᒃᑯᒃᑐᑦ ᐃᓚᐅᖃᑕᐅᑦᑎᐋᕆᐊᖃᖅᑐᑦ;
• ᐱᓕᕆᐊᔅᓴᐃᑦ ᑎᓕᔭᐅᔪᓐᓇᖅᑐᑦ ᑲᒪᒋᔭᐅᖃᑦᑕᓪᓗᑎᒃ ᓄᓇᓕᒻᒥᐅᓄᑦ ᓴᓇᑲᐃᓐᓇᖃᑦᑕᕈᓐᓇᖁᓪᓗᒋᑦ;
• ᐱᒋᐊᕈᑎᒥᒃ ᐊᐅᓚᔾᔭᐃᓗᑎᒃ ᐊᑯᓐᓂᐊᖑᑦ ᐃᒃᐱᐊᔾᔫᑉ ᒥᑦᑎᒪᑕᓕᐅᓪᓗ ᐱᖃᓯᐅᑎᓗᒋᑦ ᑖᒃᑯᐊ ᒪᕐᕉᒃ ᐃᓄᐃᑦ 
ᖃᐅᔨᒪᓂᖏᓄᑦ ᐱᓕᕆᖃᑕᐅᔪᑦ ᑲᑐᔾᔨᔪᑦ ᒥᕐᖑᐃᖅᓯᕝᕕᓕᕆᔨᒃᑯᓪᓗ ᑲᓇᑕᒥ.

ᓴᓇᕐᕈᑎᔅᓴᖏᑦ
• ᐃᒻᒥᒃᑯᑦ ᐊᔾᔨᓕᐅᕆᓲᖅ ᒪᓕᓪᓗᒍ ᐅᐊᔅᓯᖓ;
• ᐊᔾᔨᓕᐅᖅᑕᐅᖃᑦᑕᓪᓗᑎᒃ ᐃᓄᓐᓄᑦ ᐊᑕᐅᓯᐊᖅᑕᐅᓗᑎᒃ ᐊᕐᕌᒍᒥ;
• ᐃᓄᒃᓱᐃᑦ (ᐅᔭᕋᑦ ᓇᓗᓇᐃᒃᑯᑕᐅᓲᑦ) ᐊᑐᖅᑕᐅᔪᑐᖄᓘᕙᒻᒪᑕ ᐃᓄᓐᓄᑦ ᖃᓄᐃᑦᑑᔪᓂᒃ ᓄᓇᒥᒃ 
ᐊᑑᑎᓂᖃᐅᖅᑐᖃᒻᒪᖔᑦ, ᓲᓪᓗ ᒪᕐᕌᐃᑦ ᑭᕕᓇᖅᑐᑦ, ᐃᖃᓗᖓᓱᕝᕖᑦ, ᐊᓯᒐᓚᖏᓪᓗ;
• ᓄᓇᙳᐊᑎᒍᑦ ᓇᓗᓇᐃᖅᑕᐅᑲᑕᓪᓗᑎᒃ ᐅᓗᕆᐊᓇᖅᓯᕙᓪᓕᐊᔪᑦ;
• ᖃᖓᑕᔪᕋᓛᑦ ᐊᔾᔨᓕᐅᕇᓐᓇᖅᑐᑦ ᐊᑐᓪᓗᒋᑦ;
• ᕙᐃᔅᐳᒃ (ᐃᑭᐊᖅᑭᕕᐅᑉ ᑲᑎᖅᓱᖓᕝᕕᖓ).

ᐊᐱᖅᓲᑎᖓ (n = 21)
I: ᖁᒃᑎᒃᑐᖅ ᐃᑲᔫᑎᖏᑦs/ᖁᒃᑎᒃᑐᖅ ᐱᔪᒥᓇᓐᓂᖓ: 19
II: ᖁᒃᑎᒃᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ ᐱᔪᒥᓇᓐᓂᖓ: 0
III: ᐊᖅᐸᓯᑦᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ ᐱᔪᒥᓇᓐᓂᖓ: 0
IV: ᐊᖅᐸᓯᑦᑐᖅ ᐃᑲᔫᑎᖏᑦs/ᖁᒃᑎᒃᑐᖅ ᐱᔪᒥᓇᓐᓂᖓ: 2
ᖃᐅᔨᒪᖏᑦᑐᑦ: 0  

ᑎᒥᐅᔪᑦ ᐃᓚᐅᕙᒌᖅᑐᑦ ᐊᒻᒪᓘᓐᓃᑦ ᐃᓚᐅᓕᕈᓐᓇᖅᑐᑦ
• ᐃᒃᐱᐊᔾᔫᑉ ᐃᓄᐃᑦ ᖃᐅᔨᒪᓂᖏᓐᓄᑦ ᑲᑐᔾᔨᔨᖏᑦ; ᐱᒋᐊᕈᑎᖃᖅᑐᑦ ᐊᔾᔨᓕᐅᕆᖃᑦᑕᓐᓂᒻᒥᒃ ᓄᓇᒥᒃ, 
ᐱᒋᐋᓕᓵᖅᑐᖅ;

• ᓄᓇᕘᑉ ᒐᕙᒪᒃᑯᖏᑦ, ᐊᕙᑎᓕᕆᔨᒃᑯᑦ ᐱᓕᕆᕝᕕᖓ (ᐃᖃᓗᐃᑦ);
• ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ: ᐊᕐᕌᒍᒐᓴᓐᓄᑦ ᖃᐅᔨᓵᖑᓂᖏᑦ ᒥᑦᑎᒪᑕᓕᐅᑉ ᐊᑭᐊᖓᓂ ᐊᒻᒪ ᒪᓚᐆᑉ ᑰᖁᑖᓂ; 
• ᓯᒻᒥᖓᑕ ᖃᐅᔨᓵᖑᔅᓱᔭᓐᓂᐊᓂ ᐊᒃᑎᓐᓂᖅ ᓯᒻᒥᐊᑕ ᐆᒧᖓ ᐳᕋᐃᔭᓐ ᒧᐊᒪᓐ, ᑳᒍᕆᐅᑉ ᓯᓚᑦᑐᖅᓴᕝᕕᔾᔪᐊᖓ;
• Hᐋᒻᒪᓚᒃᑯᑦ ᐊᒻᒪᓗ ᓇᕘᑉ ᒐᕙᒪᒃᑯᖏᑦ: ᐃᓗᕕᖃᕝᕖᑦ ᐊᒻᒪᓗ ᓄᓇᐅᑉ ᖁᐊᖑᐃᓐᓇᓲᖓᓄᑦ.

ᐃᓄᐃᑦ ᐱᔪᒪᓂᖃᖅᑐᑦ 
• ᐃᒪᓄᐃ ᒪᒃᑖᖅ;
• ᐃᓕᓴᐱ ᖁᐊᓴ;
• ᓵᒥᐅᓪ ᐋᕆᐊᒃ.

ᑮᓇᐅᔭᖁᑎᔅᓴᓖᑦ ᓴᖅᑭᔮᖅᑐᑦ (ᐅᓪᓗᖁᑎᖏᑦ)
• ᓄᓇᙳᐊᓕᐅᖅᑎᒃᑯᑦ ᖃᐅᔨᓴᖅᑎᖏᑦ ᑲᓇᑕᒥ (2020);
• ᓄᓇᖃᖅᑳᖅᑐᓄᑦ ᓄᓇᓕᒻᒧᑦ−ᑐᙵᔪᖅ ᐅᔾᔨᖅᓵᖃᓐᓂᖅ ᓯᓚᐅᑉ ᐊᔾᔨᒋᔪᓐᓃᓐᓂᖓ
	 (ᓄᓇᖃᖅᑳᖅᓯᒪᔪᑦ ᐅᑭᐅᖅᑕᖅᑐᒥᓪᓗ ᐱᓕᕆᐊᖏᓄᑦ ᑲᓇᑕᒥ) (2019);
• ᐅᑭᐅᖅᑕᖅᑐᒥ ᖃᐅᔨᒪᔨᑕᐅᔪᑦ ᓄᓇᓕᒻᒧᑦ−ᑐᙵᔪᖅ ᓴᖅᑭᔮᖅᑎᑕᐅᔪᖅ.

ᐃᓱᒪᓕᐊᔅᓴᖅ 2: ᑭᒃᑯᑐᐃᓐᓇᓐᓄᑦ ᐱᓕᕆᐋᖑᔪᑦ ᐊᒃᑐᐃᓂᖓ

ᐅᓇ ᑲᑎᙵᖃᑎᒌᒃᑐᖅ ᓂᕈᐋᕆᔭᖃᓚᐅᖅᑐᖅ ᐅᑯᓂᖓ ᒪᕐᕉᓐᓂᒃ ᐱᓕᕆᐋᖑᓲᓂᒃ: ᐅᔭᕋᓐᓂᐊᓐᓂᖅ ᐊᒻᒪᓗ 
ᐳᓚᕋᑦᑐᓕᕆᓂᖅ.

ᐅᔭᕋᓐᓂᐊᓐᓂᖅ 

ᖃᐅᔨᓴᐃᓂᖅ 1:
ᐃᒪᖓᑕ ᓯᓚᐃᓐᓇᐅᓪᓗ ᐱᐅᓂᖓ
ᕿᙳᐊᑕ ᑰᖓᒍᑦ

ᓄᓇᖏᑕ ᓵᙵᔭᕆᔭᖓ 
ᕿᙳᐊᑕ ᑰᖓ ᓄᓘᔮᑉ ᐃᓚᖓᓃᙶᖅᑐᖅ

ᓇᓗᓇᐃᒃᑯᑕᑦ
• ᐃᒥᑦᑎᐊᕙᐅᓂᖓ;
• ᓯᓚᐃᓐᓇᐅᑉ ᐱᐅᑦᑎᐊᓐᓂᖓ;
• ᐳᔪᖓ ᐊᒃᑐᓕᖅᑐᖅ ᐆᒪᔪᕋᓛᖏᑕ ᑰᕉᐃᑦ; 
• ᑭᕕᐅᖅᑲᖅᑐᑦ ᑰᖏᓐᓂᒃ ᑕᓯᖏᓐᓂᓪᓗ;
• ᐊᒃᑐᖅᑕᐅᓕᖅᑐᑦ ᐃᖃᓗᖏᑦ, ᓇᑦᑏᑦ 
ᑎᖕᒥᐊᖏᓪᓗ.

ᓴᓇᕐᕈᑎᔅᓴᖏᑦ 
ᓄᓇᓕᒻᒧᑦ−ᑐᙵᔪᖅ ᖃᐅᔨᓴᖅᑕᐅᓗᓂ 
ᕿᙳᐊᑕ ᑰᖓᒍᑦ (ᓲᓪᓗᓕ ᐃᒪᓕᕆᔩᑦ 
ᖃᐅᔨᓴᐃᓂᖓ ᑲᖏᖅᓱᐊᓗᔾᔪᐊᖅ, ᓄᓇᕕᒃ)

ᐊᐱᖅᓲᑎᖓ (n = 22)
I: ᖁᒃᑎᒃᑐᖅ ᐃᑲᔫᑎᖏᑦs/ᖁᒃᑎᒃᑐᖅ 
ᐱᔪᒥᓇᓐᓂᖓ: 14

II: ᖁᒃᑎᒃᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ 
ᐱᔪᒥᓇᓐᓂᖓ: 0

III: ᐊᖅᐸᓯᑦᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ 
ᐱᔪᒥᓇᓐᓂᖓ: 0

IV: ᐊᖅᐸᓯᑦᑐᖅ ᐃᑲᔫᑎᖏᑦs/ᖁᒃᑎᒃᑐᖅ 
ᐱᔪᒥᓇᓐᓂᖓ: 5 

ᖃᐅᔨᒪᖏᑦᑐᑦ: 1 
ᐊᑯᓐᓂᐊᒍᑦ ᑖᒃᑯᐊ I ᐊᒻᒪᓗ IV: 2

ᐳᓚᕋᑦᑐᓕᕆᓂᖅ

ᖃᐅᔨᓴᐃᓂᖅ 2:
ᐃᓕᐅᕋᖅᑕᐅᓂᖏᑦ ᕿᒥᕐᕈᐃᔩᑦ 
ᐊᔾᔨᓕᐅᕈᑎᖏᑦ 

ᓇᓗᓇᐃᒃᑯᑕᖏᑦ ᐊᒻᒪ ᓴᓇᕐᕈᑎᔅᓴᖏᑦ 
• ᐅᔾᔨᖅᓵᕆᓗᒋᑦ ᐅᒥᐊᔾᔪᐊᑉ ᐊᖅᑯᑎᒋᓲᖏᑦ 
ᖃᔅᓯᒐᓚᒃᑯᑦ ᓇᓗᓇᐃᖅᓯᒪᔪᒃᑯᑦ;

• ᐊᔾᔨᓕᐅᕆᕙᓪᓗᑕ ᐸᕝᕕᓵᕆᔪᓂᒃ;
• ᕿᒥᕐᕈᔭᖃᓪᓗᑕ ᐅᒥᐊᔾᔪᐊᕋᓛᑦ 
ᐊᖅᑯᑎ ᐃᖃᓗᒐᓱᑦᑐᑦ ᐊᖑᓇᓱᑦᑐᓂᒃ 
ᓚᐃᓴᖃᕋᑎᒃ;

• ᐊᔾᔨᓕᐅᕈᑏᑦ ᐊᔾᔨᐅᓕᐅᕆᔪᑦ ᐊᑐᓪᓗᑎᒃ 
ᐃᑲᕐᕋᐅᑉ ᓇᓗᓇᐃᖅᑕᖏᓂᒃ/
ᐊᐅᓚᔾᔭᑦᑐᒧᑦ;

• ᐱᖃᓯᐅᔾᔨᓗᓂ ᓯᒡᔭᑦᑕ ᓄᖑᕋᖅᑕᐅᓂᖏᑦ, 
ᓱᕋᓇᑦᑕᐅᓕᓐᓂᖏᑦ ᓯᒡᔭᕆᐊᑦ ᐃᕙᕝᕕᖏᑦ.

ᐊᐱᖅᓲᑎᖓ (n = 21)
I: ᖁᒃᑎᒃᑐᖅ ᐃᑲᔫᑎᖏᑦs/ᖁᒃᑎᒃᑐᖅ 
ᐱᔪᒥᓇᓐᓂᖓ: 7

II: ᖁᒃᑎᒃᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ 
ᐱᔪᒥᓇᓐᓂᖓ: 0

III: ᐊᖅᐸᓯᑦᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ 
ᐱᔪᒥᓇᓐᓂᖓ: 1

IV: ᐊᖅᐸᓯᑦᑐᖅ ᐃᑲᔫᑎᖏᑦs/ᖁᒃᑎᒃᑐᖅ 
ᐱᔪᒥᓇᓐᓂᖓ: 10

ᖃᐅᔨᒪᖏᑦᑐᑦ: 0 
ᐊᑯᓐᓂᐊᒍᑦ ᑖᒃᑯᐊ I ᐊᒻᒪᓗ IV: 3

ᐅᔭᕋᓐᓂᐊᓐᓂᖅ 

ᑎᒥᐅᔪᑦ ᐃᓚᐅᕙᒌᖅᑐᑦ ᐊᒻᒪᓘᓐᓃᑦ 
ᐃᓚᐅᓕᕈᓐᓇᖅᑐᑦ 
• ᐊᖑᓇᓱᒃᑐᓕᕆᔨᒃᑯᑦ;
• ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᐊ 
(ᓯᒡᔭᒧᑦ);

• ᕿᑭᖅᑖᓗᒻᒥ ᐃᖃᓗᓕᕆᖃᑎᒌᒃᑐᑦ;
• ᓴᕕᕋᔭᒃᓴᓕᕆᔨᒃᑯᑦ;
• ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ 
ᑲᓇᑕᒥ (ᐋᓚᒋᔭᑦ ᐆᒪᔪᑦ, ᐃᒃᑕᖅᑯᑏᑦ 
ᐃᒥᕆᔭᖏᑦ).

ᐃᓄᐃᑦ ᐱᔪᒪᓂᖃᖅᑐᑦ  
• ᒧᐊᒐᓐ ᐊᓐᓇᑲᓪᓚᒃ;
• ᐃᒃᐱᐊᔾᔫᑉ ᐊᖑᓇᓱᒃᑐᓕᕆᔨᖏᑦ;
• ᓵᒥᐅᓪ ᐋᕆᐊᒃ.

ᑮᓇᐅᔭᖃᖅᑎᑦᑎᔪᔅᓴᑦ ᓴᖅᑭᔮᖅᑎᑕᑦ 
• ᓴᕕᕋᔭᒃᓴᓕᕆᔨᒃᑯᑦ;
• ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ 
ᑲᓇᑕᒥ;

• ᐅᑭᐅᖅᑕᖅᑑᑉ ᓱᕈᓐᓇᖅᑐᓄᑦ 
ᓴᖅᑭᔮᖅᑎᑕᖓᑦ.

ᐳᓚᕋᑦᑐᓕᕆᓂᖅ

ᑎᒥᐅᔪᑦ ᐃᓚᐅᕙᒌᖅᑐᑦ ᐊᒻᒪᓘᓐᓃᑦ 
ᐃᓚᐅᓕᕈᓐᓇᖅᑐᑦ 
• ᓄᓇᕗᑦ ᑐᙵᕕᒃ ᑎᒥᓕᐊᖓᑦ;
• ᐃᖏᕐᕋᔪᓕᕆᔨᒃᑯᑦ ᑲᓇᑕᒥ;
• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ;
• ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ;
• ᓄᓇᔾᔪᐊᒻᒥ ᓂᔾᔪᑎᓄᑦ ᑮᓇᐅᔭᖃᖅᑎᑦᑎᔨᑦ.

ᐃᓄᐃᑦ ᐱᔪᒪᓂᖃᖅᑐᑦ 
• ᓯᐅᓪᕕᐊ ᐱᐅᒐᑦᑐᐋᓗᒃ;
• ᑖᓂ ᒪᒃᑖᖅ;
• ᐱᓕ ᒥᖅᑯᓵᖅ;
• ᐃᒃᐱᐊᔾᔫᑉ ᐊᖑᓇᓱᒃᑐᓕᕆᔨᖏᑦ.

ᑮᓇᐅᔭᖃᖅᑎᑦᑎᔪᔅᓴᑦ ᓴᖅᑭᔮᖅᑎᑕᑦ 
• ᐅᑭᐅᖅᑕᖅᑐᒧᑦ ᖃᐅᔨᒪᔨᐅᔪᑦ ᑲᓇᑕᒥ;
• ᓄᓇᕗᑦ ᐳᓚᕋᑦᑐᓕᕆᔨᒃᑯᑦ;
• ᐱᓕᕆᕝᕕᖓ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ (ᓄᓇᕘᑉ ᒐᕙᒪᒃᑯᖏᑦ); 

• ᓄᓇᔾᔪᐊᒻᒥ ᓂᔾᔪᑎᓄᑦ ᑮᓇᐅᔭᖃᖅᑎᑦᑎᔨᑦ;
• ᓄᓇᕗᑦ ᑐᙵᕕᒃ ᑎᒥᓕᐊᖓᑦ 
ᐅᐊᔅᓯᔨᖏᓄᑦ ᐱᓕᕆᐊᖓ;

• ᑕᕆᐅᖏᑦ ᐅᑭᐅᖅᑕᖅᑑᑉ.

ᐃᓱᒪᓕᐊᔅᓴᖅ 3: ᐃᖃᓗᐃᑦ

ᖃᐅᔨᓴᐃᓂᖅ 1:
ᕿᒥᕐᕈᓇᓪᓗᒋᑦ ᐃᒥᑦᑎᐊᕙᐅᑉ
ᐃᖃᓗᖏᑕ ᓇᔪᒐᖏᑦ ᖃᓄᐃᖏᓐᓂᖏᓪᓗ

ᓇᓗᓇᐃᒃᑯᑕᖏᑦ ᐊᒻᒪᓗ ᓴᓇᕐᕈᑎᔅᓴᖏᑦ
• ᐆᓇᔪᓐᓂᖏᓐᓄᑦ ᖃᐅᔨᓴᕈᑏᑦ ᐃᒪᒻᒥᑦᑐᔅᓴᓂᒃ;
• ᕿᒥᕈᓇᒃᑕᐅᓂᖏᑦ ᐃᒦᑦ ᖃᐅᔨᓴᒐᔅᓴᐃᑦ;
• ᕿᒥᕐᕈᔭᐅᓂᖏᑦ ᖃᐅᔨᓴᒐᔅᓴᐅᔪᑦ ᐃᖃᓗᓐᓂᒃ (ᖃᐅᔨᓴᕈᑏᑦ 
ᐊᖑᓇᓱᒃᑐᓕᕆᔨᓅᓪᓗᒋᑦ):
o ᑕᑭᓕᖓ ᐅᖁᒪᐃᓐᓂᖓᓗ;
o ᐊᕐᕌᒍᓪᓗᐊᖓ ᐃᖃᓗᒃᑕᐅᔫᑉ;
o ᓱᕈᓐᓇᖅᑐᖃᓐᓂᖏᑦ ᓂᕿᐊᒍᑦ;
o ᖃᑦᑎᓂᖃᓐᓃᑦ ᖁᐱᕐᕈᖃᓐᓂᖏᓪᓗ;

• ᐱᒋᐊᕈᑎᒥᒃ ᖃᐅᔨᓴᐃᓂᖃᓪᓗᑕ ᐅᒃᑑᒃ ᑕᓯᖓᓐᓂᒃ 
(ᐃᒥᖅᑕᕝᕕᐅᓲᖅ ᐃᓄᓐᓄᑦ ᑕᓯᖓ):
o ᐱᓕᒻᒪᒃᓴᖅᑎᑕᐅᓗᑎᒃ ᓄᓇᓕᒻᒥᐅᑕᑦ 
ᖃᐅᔨᓵᕆᔭᖃᕈᓐᓇᖅᓯᓗᑎᒃ ᑕᓯᐅᑉ ᐃᒥᖓᓂᒃ;

o ᓅᑕᐅᕙᓪᓕᐊᓗᑎᒃ ᖃᐅᔨᓴᖅᑕᐅᕙᓪᓕᐊᓂᖏᑦ ᐊᓯᖏᓄᑦ 
ᑕᓯᐅᔪᓄᑦ ᓄᓇᓕᒻᒧᑦ ᖃᐅᔨᔪᒪᔭᐅᔪᓄᑦ.

ᐊᐱᖅᓲᑎᖓ (n = 22)
I: ᖁᒃᑎᒃᑐᖅ ᐃᑲᔫᑎᖏᑦs/ᖁᒃᑎᒃᑐᖅ ᐱᔪᒥᓇᓐᓂᖓ: 22
II: ᖁᒃᑎᒃᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ ᐱᔪᒥᓇᓐᓂᖓ: 0
III: ᐊᖅᐸᓯᑦᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ ᐱᔪᒥᓇᓐᓂᖓ: 0
IV: ᐊᖅᐸᓯᑦᑐᖅ ᐃᑲᔫᑎᖏᑦs/ᖁᒃᑎᒃᑐᖅ ᐱᔪᒥᓇᓐᓂᖓ: 0 
ᖃᐅᔨᒪᖏᑦᑐᑦ: 0

ᖃᐅᔨᓴᐃᓂᖅ 2:
ᐃᓕᓐᓂᐊᓪᓗᑕ ᐃᖃᓗᖁᑎᑦᑕ
ᑎᓲᓐᓂᖏᑕ ᒪᔪᖅᐸᓐᓂᖏᑕᓗ

ᓇᓗᓇᐃᖅᓯᔾᔪᑎᖏᑦ ᐊᒻᒪ ᓴᓇᕐᕈᑎᔅᓴᖏᑦ
• ᐃᓚᐅᖅᓯᓂᖅ ᓂᓪᓕᐊᓲᓂᒃ/ᓈᓚᐅᑎᕋᓛᒧᑦ ᑐᓴᖅᓴᐅᓲᓂᒃ ᐃᖃᓗᖁᑎᑦᑎᓐᓄᑦ;
• ᓇᓗᓇᐃᒃᑯᓯᓪᓗᒋᑦ ᐃᖃᓗᕗᑦ ᑕᓯᓐᓄᑦ ᒪᔪᐊᓕᕌᖓᑕ ᐊᒻᒪᓗ ᑐᓱᔪᓐᓇᖏᑦᑐᑦ ᑕᓯᓪᓗᖏᓐᓂᒃ;
• ᐱᒋᐊᓪᓗᑎᒃ ᐊᒃᑎᓐᓂᖅ ᐊᒻᒪᓗ ᐅᔭᕋᔪᔾᔫᑉ ᐊᑯᐊᖓᓂ ᒥᑦᑎᒪᑕᓕᐅᑉ ᐊᑭᐊᖓᓂ;
• ᑐᙵᕕᒋᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ.

ᐊᐱᖅᓲᑎᖓ (n=19)
I: ᖁᒃᑎᒃᑐᖅ ᐃᑲᔫᑎᖏᑦs/ᖁᒃᑎᒃᑐᖅ ᐱᔪᒥᓇᓐᓂᖓ: 8
II: ᖁᒃᑎᒃᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ ᐱᔪᒥᓇᓐᓂᖓ: 1
III: ᐊᖅᐸᓯᑦᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ ᐱᔪᒥᓇᓐᓂᖓ: 0
IV: ᐊᖅᐸᓯᑦᑐᖅ ᐃᑲᔫᑎᖏᑦs/ᖁᒃᑎᒃᑐᖅ ᐱᔪᒥᓇᓐᓂᖓ: 9 
ᖃᐅᔨᒪᖏᑦᑐᑦ: 1

ᑎᒥᒋᔭᖓᑦs/ᐃᓄᐃᑦ ᐃᓚᐅᕙᒌᖅᑐᑦ ᐃᓚᐅᔾᔪᓐᓇᕋᔭᖅᑐᓪᓘᓐᓃᑦ
• ᒥᑦᑎᒪᑕᓕᐅᑉ ᐃᒃᐱᐊᔾᔫᓪᓗ ᐊᖑᓇᓱᒃᑐᓕᕆᔨᖏᑦ;
• ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᐊ;
• ᓄᓇᕘᑉ ᒐᕙᒪᒃᑯᖏᑦ - ᐊᕙᑎᓕᕆᔨᒃᑯᑦ ᐱᓕᕆᕝᕕᖓ;
• ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ;
• ᓄᓇᕗᑦ ᑐᙵᕕᒃ ᑎᒥᓕᐊᖓᑦ ᓄᓇᓕᒻᒧᑦ−ᑐᙵᔪᖅ ᐅᔾᔨᖅᓴᐃᓂᒻᒧᑦ ᓴᖅᑭᔮᖅᑎᑕᖓᑦ; 
• ᔭᐃᒥᓯ ᓴᐃᒨᓂ;
• ᓴᓕ ᐃᓄᐊᕋᖅ; 
• ᑎᒻ ᐊ. ᓲᓯ (ᐃᒥᑦᑎᐊᕙᓕᕆᔨ).

ᐃᓄᐃᑦ ᐱᔪᒪᓂᖃᖅᑐᑦ 
• ᐊᓐᑐᕉ ᐋᕆᐊᒃ

ᑮᓇᐅᔭᖁᑎᔅᓴᓖᑦ ᓴᖅᑭᔮᖅᑐᑦ (ᐅᓪᓗᖁᑎᖏᑦ)
• ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ ᐱᓕᕆᕝᕕᐊ: ᓯᒡᔭᕆᔭᓄᑦ 
ᐃᑎᖅᑎᒋᐊᕆᔾᔪᑏᑦ ᑮᓇᐅᔭᑦ, ᑎᑭᕌᖅᑐᓄᑦ 
ᐋᓪᓚᓄᑦ ᐆᒪᔪᓄᑦ ᕿᙳᐊᓂᑦ (ᐱᓕᒻᒪᒃᓴᐃᓗᑎᒃ 
ᓴᖅᑭᔮᖅᑎᑕᐅᓗᑎᒃ);

• ᓄᓇᖃᖅᑳᖅᓯᒪᔪᓄᑦ ᓄᓇᓕᒻᒧᑦ−ᑐᙵᔪᖅ ᓯᓚᒧᑦ 
ᐅᔾᔨᖅᓴᐃᔾᔪᑎᖏᑦ (ᐊᓪᓚᓄᑦ ᐅᑭᐅᖅᑕᖅᑐᒧᓪᓗ 
ᑲᒪᔩᑦ ᑲᓇᑕᒥ) (2019);

• ᕿᑭᖅᑖᓗᒻᒥ ᐃᖃᓗᓕᕆᖃᑎᒌᒃᑐᑦ (ᑕᕆᐅᒻᒧᑦ, 
ᑮᓇᐅᔭᓕᐅᕋᓱᐊᖅᑐᓄᑦ);

• ᐊᖑᓇᓱᒃᑐᓕᕆᔨᒃᑯᑦ ᑎᒥᐊ; ᖃᓕᕋᓖᑦ ᐊᒥᓲᓂᖏᓐᓄᑦ 
ᓇᓗᓇᐃᒃᑯᓯᓪᓗᒋᑦ;

• ᓄᓇᕘᒥᑦ ᐆᒪᔪᓕᕆᔨᔾᔪᐊᒃᑯᑦ ᑲᒪᔨᖏᑦ 
ᑲᑎᒪᔨᔾᔪᐊᑦ: ᑮᓇᐅᔭᖁᑎᔅᓴᑦ ᓄᓇᓕᒻᒧᑦ−ᑐᙵᔪᓄᑦ 
ᐅᔾᔨᖅᓴᐅᑎᖏᓄᑦ ($30 000, ᐃᓱᖃᕋᓂ, 
ᐱᒋᐊᓲᖅ ᐃᑉᐳᕈᕌᖓᑦ ᐊᕐᕌᖑᑕᒫᖅ);

• ᐅᑭᐅᖅᑕᖅᑐᒧᑦ ᖃᐅᔨᒪᔨᐅᔪᑦ ᑲᓇᑕᒥ, ᓄᓇᓕᒻᒧᑦ−
ᑐᙵᔪᖅ ᓴᖅᑭᔮᖅᑎᑕᖓ ($150,00 ᐊᕐᕌᒍᓄᑦ 
ᐱᖓᓱᓄᑦ);

• ᐅᑭᐅᖅᑕᖅᑑᑉ ᓱᕈᓐᓇᖅᑐᓄᑦ ᓴᖅᑭᔮᖅᑎᑕᖓᑦ 
(ᓄᓇᓕᒻᒧᑦ−ᑐᙵᔪᑦ ᐅᔾᔨᖅᓴᐅᑎᖏᑦ) ᑭᒡᓕᒋᔭᖓ 
ᔮᓐᓄᐊᕆᒥᑦ, $50,000).

ᐃᓱᒪᓕᐊᔅᓴᖅ 4: ᓂᔾᔪᑎᓕᒫᑦ

ᑐᒃᑐᑦ

ᖃᐅᔨᓴᓐᓂᒻᒧᑦ ᐊᐱᖅᑯᑖ: 
ᖃᓄᐃᙱᑎᒋᓂᖏᑦ ᐊᒥᓲᓂᖏᒍᑦ 
ᕿᑭᖅᑖᓘᑉ ᐅᐊᓐᓇᖓᑕ ᑐᒃᑐᖁᑎᖏᑦ?

ᐊᔾᔨᒌᖏᑦᑐᑦ ᑕᑯᓇᒋᐊᓕᕗᑦ 
• ᑐᓐᓂᖃᓐᓂᖏᒍᑦ ᑐᒃᑐᖏᑕ;
• ᐃᓕᖅᑯᓯᕆᔭᖏᒍᑦ;
• ᖃᓄᐃᑦᑑᓂᖏᑕ ᐊᒥᕋᖏᑦ/ᒥᖅᑯᖏᑦ;
• ᐱᑕᖃᓐᓂᖏᑦ ᐊᐅᒃᑐᓲᑦ ᑎᒥᖓᓃᓲᓪᓗ;
• ᐊᔅᓱᕈᓐᓂᐊᑕ ᓇᓪᓕᖅᓯᒪᔭᖏᑦ 
ᒥᖅᑯᖏᒍᑦ/ᐃᑎᕈᖏᒍᑦ ᖃᐅᔨᓵᖑᓗᑎᒃ 
ᐊᐅᖏᑦ (ᑯᐊᑎᓲᓪ) ᖁᑦᑎᓂᕆᔭᖓ.

ᖃᓄᓪᓕ ᑐᑭᓯᐅᒪᔾᔪᑎᔅᓴᕗᑦ ᑕᒪᑐᒧᖓ 
ᑲᑎᖅᓱᓐᓂᐊᖅᐸᕗᑦ?
• ᐊᑐᐃᓐᓇᕈᐃᓗᑎᒃ ᖃᐅᔨᓴᕈᑎᔅᓴᓂᒃ 
ᓄᓇᓕᐅᑉ ᐊᖑᓇᓱᒃᑎᖏᓐᓄᑦ;

• ᐅᔾᔨᖅᓵᕆᔭᐅᓗᑎᒃ ᐸᒡᕕᓵᖃᓐᓂᐅᔪᑦ;
• ᑎᑎᕋᖅᑕᐅᕙᓪᓗᑎᒃ ᑐᒃᑑᑉ 
ᐃᓕᖅᑯᓯᕆᔭᖏᑦ;

• ᑲᑎᖅᓱᓪᓗᒋᑦ ᐃᓄᐃᑦ ᖃᐅᔨᒪᓂᖏᑦ 
+ ᖃᐅᔨᓴᐄᓂᓪᓗ (= ᐃᓄᐃᑦ 
ᖃᐅᔨᓴᐄᓂᖓ!).

ᐊᐱᖅᓲᑎᖓ (n = 22)
I: ᖁᒃᑎᒃᑐᖅ ᐃᑲᔫᑎᖏᑦs/ᖁᒃᑎᒃᑐᖅ 

ᐱᔪᒥᓇᓐᓂᖓ: 13
II: ᖁᒃᑎᒃᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ 

ᐱᔪᒥᓇᓐᓂᖓ: 0
III: ᐊᖅᐸᓯᑦᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ 

ᐱᔪᒥᓇᓐᓂᖓ: 0
IV: ᐊᖅᐸᓯᑦᑐᖅ ᐃᑲᔫᑎᖏᑦs/ᖁᒃᑎᒃᑐᖅ 

ᐱᔪᒥᓇᓐᓂᖓ: 5 
ᖃᐅᔨᒪᖏᑦᑐᑦ: 0
ᐊᑯᓐᓂᐊᒍᑦ ᑖᒃᑯᐊ I ᐊᒻᒪᓗ IV: 4

ᑎᖕᒥᐊᑦ

ᖃᐅᔨᓴᓐᓂᒻᒧᑦ ᐊᐱᖅᑯᑖ: 
ᖃᓄᐃᑦᑑᓕᖅᐸᑦ ᖃᓄᐃᖏᑦᑎᐊᓐᓂᖏᑕ 
ᑎᖕᒥᐊᖁᑎᑦᑕ ᒪᓐᓂᖏᓪᓗ ᐃᓄᓐᓄᑦ 
ᓂᕆᔭᐅᓲᑦ?
ᐃᓚᒋᔭᐅᔪᑦ ᓵᙵᔭᖃᕈᒪᓪᓗᑎᒃ ᑕᒪᒃᑯᓂᖓ ᑎᖕᒥᐊᓂᒃ 
ᐃᓄᓐᓄᑦ ᓂᕿᓪᓚᕆᒋᔭᐅᔪᓄᑦ: ᑲᖑᐃᑦ, ᓂᓪᓖᑦ, ᐊᕿᒡᒌᑦ, 
ᐊᒃᐸᐃᑦ ᒪᓐᓂᓕᒫᖑᔪᓪᓗ ᓂᕿᒋᔭᐅᓲᑦ ᐃᓄᓐᓄᑦ.    

ᐊᔾᔨᒌᖏᑦᑐᑦ ᑕᑯᓇᒋᐊᓕᕗᑦ 
• ᐊᒥᓲᓂᕆᔭᖏᑦ;
• ᓇᔪᖅᑕᐅᓲᑦ ᓄᓇᐃᑦ;
• ᑎᖕᒥᐊᑦᑕ ᖃᓄᐃᖏᑦᑎᐊᓐᓂᖏᑦ;
• ᐊᒥᓲᑦᑕᓐᓂᖏᑦ ᒪᓐᓂᖏᑦ;
• ᕿᒻᒪᑯᑯᕕᓃᑦ ᓱᕈᓐᓇᕈᑏᑦ ᑎᖕᒥᐊᑦᑎᓐᓂ 
ᒪᓐᓂᖏᓐᓂᓪᓗ;

• ᐊᒃᑐᐃᓂᖃᓐᓂᖏᑦ ᓂᕿᑐᖅᑏᑦ (ᓲᓪᓗ 
ᓇᓄᐃᑦ, ᐊᓯᖏᓪᓗ) ᐃᕙᔭᐅᔪᓄᑦ, 
ᐱᕆᐊᖏᓄᓪᓗ ᐱᓱᑲᑕᓕᕌᖓᑕ.

ᖃᓄᓪᓕ ᑕᒪᓐᓇ ᑲᒪᒋᒐᔭᖅᐸᕗᑦ?
• ᖁᙱᐊᓐᓂᒃᑯᑦ ᐅᔾᔨᕆᔭᐅᔪᑦ 
ᐊᖑᓇᓱᒃᑎᓄᑦ, ᒪᓐᓂᒃᑕᕆᐊᖃᑦᑕᖅᑐᓄᑦ;

• ᑲᑎᖅᓱᐊᖑᓗᑎᒃ ᖃᐅᔨᓵᖑᓂᐊᖅᑐᑦ 
(ᓂᕿᖓᓂᒃ, ᓯᓗᖏᑦ, ᒪᓐᓃᑦᓱ;

• ᑲᑎᖅᓱᓪᓗᒋᑦ ᐃᓄᐃᑦ ᖃᐅᔨᒪᓂᖏᑦ + 
ᖃᐅᔨᓴᐄᓂᓪᓗ.

ᑎᒥᒋᔭᖓᑦs/ᐃᓄᐃᑦ ᐃᓚᐅᕙᒌᖅᑐᑦ 
ᐃᓚᐅᔾᔪᓐᓇᕋᔭᖅᑐᓪᓘᓐᓃᑦ
• ᓄᓇᕘᑉ ᒐᕙᒪᒃᑯᖏᑦ;
• ᐊᖑᓇᓱᒃᑐᓕᕆᔨᑦ ᒥᑭᒋᐊᓐᓂᐊᖅᑎᓪᓗ 
ᑎᒥᒋᔭᖏᑦ;

• ᓄᓇᕘᒥᑦ ᐆᒪᔪᓕᕆᔨᔾᔪᐊᒃᑯᑦ ᑲᒪᔨᖏᑦ 
ᑲᑎᒪᔨᔾᔪᐊᑦ;

• ᓴᕕᕋᔭᒃᓴᓕᕆᔨᒃᑯᑦ;
• ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ 
ᑲᓇᑕᒥ.

ᐃᓄᐃᑦ ᐱᔪᒪᓂᖃᖅᑐᑦ 
• ᐃᒃᐱᐊᔾᔫᑉ: ᐊᖑᓇᓱᒃᑐᓕᕆᔨᖏᑦ 
ᑎᒃᑯᐊᖅᓯᔪᓐᓇᖅᑐᑦ ᐃᓄᓐᓂᒃ;

• ᒥᑦᑎᒪᑕᓕᒃ: ᓕᐆ ᒪᒃᑖᖅ, ᓵᒥᐅᓪ ᐋᕆᐊᒃ, 
ᔨᐅᕈᓪᑦ ᑯᓐᓇᒃ, ᓯᒻᒥᓕᒃ ᑲᓇᑕᐅᑉ 
ᒥᕐᖑᐃᖅᓯᕝᕕᖓᑕ ᓴᓇᔨᖏᑦ.

ᑮᓇᐅᔭᖁᑎᔅᓴᓖᑦ ᓴᖅᑭᔮᖅᑐᑦ 
(ᐅᓪᓗᖁᑎᖏᑦ)
• ᓄᓇᕘᒥᑦ ᐆᒪᔪᓕᕆᔨᔾᔪᐊᒃᑯᑦ ᑲᒪᔨᖏᑦ 
ᑲᑎᒪᔨᔾᔪᐊᑦ;

• ᓴᕕᕋᔭᒃᓴᓕᕆᔨᒃᑯᑦ;
• ᓄᓇᖃᖅᑳᖅᑐᑦ ᐅᑭᐅᖅᑕᖅᑐᒥᓪᓗ 
ᐱᓕᕆᐊᖃᖅᑐᑦ ᑲᓇᑕᒥ 
(ᓄᓇᖃᖅᑳᖅᓯᒪᔪᓄᑦ ᓄᓇᓕᒻᒧᑦ−ᑐᙵᔪᑦ 
ᓯᓚᐅᑉ ᐅᔾᔨᖅᓵᕆᔭᐅᔾᔪᑖ ᓴᖅᑭᔮᖅᑎᑕᖅ);

• ᐅᑭᐅᖅᑕᖅᑐᒥ ᖃᐅᔨᒪᓂᕆᔭᐅᔪᑦ ᑲᓇᑕᒥ.

ᐊᐱᖅᓲᑎᖓ (n=22)
I: ᖁᒃᑎᒃᑐᖅ ᐃᑲᔫᑎᖏᑦs/ᖁᒃᑎᒃᑐᖅ 
ᐱᔪᒥᓇᓐᓂᖓ: 14

II: ᖁᒃᑎᒃᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ 
ᐱᔪᒥᓇᓐᓂᖓ: 0

III: ᐊᖅᐸᓯᑦᑐᖅ ᐃᑲᔫᑎᖏᑦs/ᐊᖅᐸᓯᒃᑐᖅ 
ᐱᔪᒥᓇᓐᓂᖓ: 0

IV: ᐊᖅᐸᓯᑦᑐᖅ ᐃᑲᔫᑎᖏᑦs/ᖁᒃᑎᒃᑐᖅ 
ᐱᔪᒥᓇᓐᓂᖓ: 4 

ᖃᐅᔨᒪᖏᑦᑐᑦ: 0
ᐊᑯᓐᓂᐊᒍᑦ ᑖᒃᑯᐊ I ᐊᒻᒪᓗ IV: 4

ᑎᒥᒋᔭᖓᑦs/ᐃᓄᐃᑦ ᐃᓚᐅᕙᒌᖅᑐᑦ 
ᐃᓚᐅᔾᔪᓐᓇᕋᔭᖅᑐᓪᓘᓐᓃᑦ
• ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ 
ᑲᓇᑕᒥ (ᑎᑭᑦᑕᓲᑦ ᑎᖕᒥᐊᑦ);

• ᓄᓇᕘᑉ ᒐᕙᒪᒃᑯᖏᑦ (ᓇᔪᐃᓐᓇᓲᑦ 
ᑎᖕᒥᐊᖏᑦ, ᓂᕿᑐᖅᑏᑦ ᑎᖕᒥᐊᑦ, 
ᐊᕿᒡᒌᑦ);

• ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᒋᔭᖏᑦ;
• ᓄᓇᕘᒥᑦ ᐆᒪᔪᓕᕆᔨᔾᔪᐊᒃᑯᑦ ᑲᒪᔨᖏᑦ 
ᑲᑎᒪᔨᔾᔪᐊᑦ;

• ᓴᕕᕋᔭᒃᓴᓕᕆᔨᒃᑯᑦ.

ᐃᓄᐃᑦ ᐱᔪᒪᓂᖃᖅᑐᑦ 
• ᓯᐅᓪᕕᐊ ᐱᐅᒐᑦᑐᐋᓗᒃ.

ᑮᓇᐅᔭᖁᑎᔅᓴᓖᑦ ᓴᖅᑭᔮᖅᑐᑦ 
(ᐅᓪᓗᖁᑎᖏᑦ)
• ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ 
ᑲᓇᑕᒥ;

• ᐅᑭᐅᖅᑕᖅᑑᑉ ᓱᕈᓐᓇᖅᑐᓄᑦ 
ᓴᖅᑭᔮᖅᑎᑕᖓᑦ;

• ᓄᓇᕘᒥᑦ ᐆᒪᔪᓕᕆᔨᔾᔪᐊᒃᑯᑦ ᑲᒪᔨᖏᑦ 
ᑲᑎᒪᔨᔾᔪᐊᑦ;

• ᓴᕕᕋᔭᒃᓴᓕᕆᔨᒃᑯᑦ
• ᓄᓇᖃᖅᑳᖅᑐᑦ ᐅᑭᐅᖅᑕᖅᑐᒥᓪᓗ 
ᐱᓕᕆᐊᖃᖅᑐᑦ ᑲᓇᑕᒥ 
(ᓄᓇᖃᖅᑳᖅᓯᒪᔪᓄᑦ ᓄᓇᓕᒻᒧᑦ−ᑐᙵᔪᑦ 
ᓯᓚᐅᑉ ᐅᔾᔨᖅᓵᕆᔭᐅᔾᔪᑖ ᓴᖅᑭᔮᖅᑎᑕᖅ).

ᒪᑐᒋᐊᕈᑎᕗᑦ

ᑕᐃᒪᓕ ᐱᒋᐊᓕᓵᖅᖢᑕ ᐃᓄᖏᑦ ᓱᖏᐅᑎᓯᒪᓚᐅᙱᑦᑐᑦ 
ᐅᑎᖃᑎᒌᒃᑕᖅᑐᒃᑯᑦ ᐱᓕᕆᖃᑎᖃᓐᓂᒻᒥᒃ 
ᐃᓚᐅᑎᑦᑎᓂᒻᒥᓪᓗ ᐊᑐᖅᑕᐅᔪᒥᒃ ᑕᕝᕘᓇ 
ᑐᓴᕋᓱᐊᓐᓂᑦᑕ ᐊᐅᓚᓂᐊᒍᑦ ᐃᓛᓐᓂᓪᓗ ᐊᑐᕆᐅᓗᐊᒧᑦ 
ᑐᓐᓂᐊᓱᕈᔪᖅᑰᔨᓪᓗᑎᒃ ᐊᑐᓕᓵᕋᒥᐅᒃ ᑕᒪᓐᓇ, ᑭᓯᐊᓂᓕ 
ᐃᓱᖓᒍᑦ ᑲᔪᓯᑦᑎᐊᓚᐅᖅᐳᖅ ᖁᕕᐊᓲᑎᒋᔭᐅᓕᖅᖢᓂ 
ᑲᑎᒪᖃᑕᐅᔪᓄᑦ. ᑕᒪᓐᓇ ᐊᐅᓚᔾᔪᓯᐅᔪᖅ ᑐᑭᒧᐊᕆᓪᓗᓂ 
ᐅᖃᖃᑎᒌᑦᑎᐊᓐᓂᒻᒥᒃ, ᑲᑐᔾᔭᒥᒃ−ᓴᓇᖃᑎᒌᓐᓂᒻᒥᒃ 
ᐃᑲᔪᐃᓂᖃᖅᖢᓂᓗ ᐃᓄᖏᓐᓂᒃ ᑐᑭᓯᔾᔪᑕᐅᓪᓗᓂ 
ᓄᓇᓖᑦ, ᑎᒥᒋᔭᐅᔪᓪᓗ ᐊᒻᒪᑦᑕᐅᖅ ᖃᐅᔨᓴᖅᑏᑦ 
ᑲᑐᔾᔨᖃᑎᒌᒍᓐᓇᓐᓂᖏᑕ ᓴᖅᑮᔪᓐᓇᓐᓂᖏᑕᓗ 
ᑕᖏᖃᖅᑐᓂᒃ ᖃᐅᔨᓴᐃᓂᐅᔪᓂᒃ ᑕᑎᒌᖃᑎᖃᕈᑎᒃ 
ᐊᒃᑐᐊᖃᑎᒌᓐᓂᒻᒥᒍᑦ.
 
ᑕᒪᓐᓇ ᓄᓇᒦᙵᖅᑐᖅ ᐊᑐᕋᓱᐊᓐᓂᕗᑦ 
ᐊᔭᐅᕆᓚᐅᖅᑐᖅ ᐃᓚᐅᖃᑕᐅᔪᓂᒃ ᐃᓱᒪᒋᔭᓕᒫᒥᓂᒃ 
ᐅᖃᐅᓯᖃᕈᓐᓇᖅᑎᑦᑎᓗᓂ ᖃᓄᖅᑑᖃᑎᒌᓕᕌᖓᑦᑕ 
ᐱᓕᕆᓂᒃᑯᑦ ᐱᔫᒥᓴᐃᓪᓗᓂᓗ ᐊᔾᔨᐅᖏᑦᑐᒥᒃ 
ᐃᓱᒪᖃᕆᐊᓐᓂᒻᒥᒃ ᐊᑐᖅᑕᐅᒐᔪᖏᑦᑐᓂᒃ. ᑖᒃᑯᐊ 
ᖃᐅᔨᓴᖅᑏᑦ ᐊᐱᖅᓱᐋᖃᖔᓐᓇᑎᒃ ᓄᓇᓕᐅᔪᒥᒃ 
ᐃᓚᐅᖁᔨᓪᓗᑎᒃ “ᐱᖁᑖᓄᑦ ᖃᐅᔨᓴᕈᑎᒧᑦ”, 
ᐃᒡᓗᖔᖓᓄᑦ ᑐᕌᒐᖃᖅᖢᓂ ᐊᐱᕆᔭᐅᖔᖅᖢᑎᒃ 
ᖃᐅᔨᓴᖅᑏᑦ. ᖃᐅᔨᓴᖅᑏᑦ ᓄᓇᓕᐅᑉ ᐃᓅᓯᖃᐅᓯᖓᓄᑦ 
ᑐᕌᒐᕆᔭᖏᓐᓄᑦ ᐃᓯᓪᓗᑎᒃ ᑭᓯᐊᓂ ᑲᑐᔾᔨᓗᑎᒃ 
ᓇᐅᒃᑯᑦ ᐊᔾᔨᒌᒥᒃ ᑐᑦᑕᕝᕕᖃᓐᓂᖏᑕ ᓵᙵᔭᖃᖅᑐᒥᒃ 
ᐱᔭᕆᐊᓕᖏᑕ ᖃᐅᔨᓴᖅᑎᐅᓲᑦ ᓄᓇᓕᐅᔫᓪᓗ. ᑕᐃᒪᓕ 
ᖃᐅᔨᓴᖅᑏᑦ ᑕᑯᔅᓴᕈᕋᓱᑦᑕᖏᑦ ᖁᒥᓐᓂᐊᕈᑎᒃ ᓄᓇᓕᐅᑉ 
ᐃᓱᒫᓘᑎᖏᓐᓂᒃ ᖃᐅᔨᓴᕈᒪᔮᑕᓗ ᐱᓇᓱᐊᕈᒪᔭᖏᓐᓄᑦ, 
ᓄᓇᓖᑦ ᐊᖏᓂᖅᓵᓗᒻᒥᒃ ᑎᒍᒥᐊᖃᑕᐅᓕᓲᑦ 
ᐱᓕᕆᖃᑕᐅᓕᖅᖢᑎᒃ ᖃᐅᔨᓴᓐᓂᐅᔪᒥᒃ, ᑖᓐᓇ 
ᑲᔪᓯᑦᑎᐊᓐᓂᐊᓄᑦ ᐱᓕᕇᓐᓇᖅᑕᐅᔪᓐᓇᓐᓂᐊᓂᓪᓗ 
ᓴᖅᑮᒃᑲᓐᓂᓲᖅ ᐃᑲᔫᑎᖃᖅᖢᓂ ᑕᒪᐃᓐᓂᒃ ᐃᓚᒋᔭᐅᔪᓂᒃ.

ᐊᑑᑎᖃᓪᓚᕆᒃᑐ ᐅᖃᐅᓯᐅᓚᐅᖅᖢᓂ ᖃᔅᓯᒐᓚᑦᑎᒍᑦ 
ᐅᖃᖃᑎᒌᓐᓂᐅᔪᒃᑯᑦ ᐋᔩᖃᑎᒌᓐᓂᒃᑯᓪᓗ 
ᐱᑕᖃᕆᐊᖃᓐᓂᖓ ᓄᓇᓖᑦ ᐱᖁᑎᔾᔪᐊᖑᔪᒥᒃ 
(ᓲᓪᓗᓕ ᐃᒡᓗᖁᑖ ᕿᒥᕐᕈᐃᔾᔪᑎᖃᐅᖅᑐᖅ ᐊᒻᒪᓗ 
ᑲᑎᒪᕕᐅᔪᓐᓇᖅᑐᓂᒃ ᐃᒡᓗᕈᓯᓂᒃ) ᑖᒃᑯᐊ ᖃᐅᔨᓴᕈᒪᔭᖏᑦ 
ᐱᓕᕆᔪᓐᓇᓪᓗᓂᒋᑦ ᑲᑐᔾᔨᖃᑎᖃᓪᓗᑎᒃ ᖃᐅᔨᓴᖅᑎᐅᔪᓂᒃ 
ᐊᒻᒪᓗ ᓄᓇᓕᖓᓂᒻᒥᐅᓄᑦ ᐱᓕᒻᒪᔅᓴᕝᕕᐅᖃᑦᑕᓪᓗᓂ. 
ᐊᑕᐅᓯᖅ ᐃᓱᒪᓕᐅᕆᔭᖅ ᓵᙵᔭᖃᓐᓂᒻᒧᑦ ᑖᔅᓱᒥᖓ 
ᓯᕗᓂᑦᑎᓐᓂ ᓯᓚᑦᑐᖅᓴᕝᕕᔾᔪᐊᒥᒃ ᐱᓕᕆᕝᕕᖓ 
ᐃᓕᓴᖅᑐᓄᑦ ᐅᑭᐅᖅᑕᖅᑐᒥ ᖃᐅᔨᓴᕝᕕᐋᓂᒃ ᓄᓇᓕᒻᒥᒃ 
ᑐᙵᕕᖃᓪᓗᑎᒃ ᒥᑦᑎᑕᒪᓕᒻᒦᓐᓂᐊᖅᑐᒥᒃ.  

ᐃᓱᓕᔾᔪᑖᒍᑦ, ᖃᐅᔨᓴᖅᑏᑦ ᓈᓚᒍᒪᓚᐅᖅᑐᑦ 
ᓄᓇᓕᐆᑉ ᐊᕙᑎᐊᓄᑦ ᐃᓱᒫᓘᑎᒋᔭᖏᓐᓂᒃ 
ᕿᓂᖅᓴᐃᓗᑎᓪᓗ ᐊᖅᑯᑎᔅᓴᒥᓂᒃ ᐊᑯᖅᓯᑦᑎᐊᓐᓂᒻᒧᑦ 
ᐅᔾᔨᖅᓵᖃᓐᓂᒻᒥᓪᓗ ᐆᒪᔪᖏᑕ ᐊᐅᓚᓂᕆᓲᖏᒍᑦ 
ᑲᑐᔾᔨᖃᑎᒌᓪᓗᑎᒃ ᓯᕗᓂᑦᑎᒍᑦ. ᑖᓐᓇ ᖃᐅᔨᓴᐃᓂᕗᑦ 
ᓴᓇᔭᐅᒪᓂᑰᕗᖅ ᐃᓕᖅᑯᓯᖃᖅᖢᓂ ᐃᓚᐅᑎᑦᑎᓂᒻᒧᑦ 
ᐊᐅᓚᔾᔭᒋᐊᕈᑎᑦ ᖃᐅᔨᓴᓐᓂᖓᓂᒃ ᐃᑲᔪᐃᓪᓗᓂᓗ 
ᑲᑎᒪᖃᑕᐅᔪᓂᒃ ᑐᑭᓯᓂᒻᒥᒃ ᓄᓇᓖᑦ ᖃᐅᔨᓴᖅᑏᓪᓗ 
ᓴᙱᓂᖁᑎᒥᓐᓂᒃ ᐊᔾᔨᒌᓐᓂᓕᓐᓂᒃ ᑲᑎᖅᓱᐃᔪᓐᓇᓐᓂᑦᑕ, 
ᐱᓕᕆᔪᓐᓇᖅᖢᑎᒃ ᓴᖅᑮᓂᒻᒥᒃ ᖃᐅᔨᓴᒐᕆᔪᒪᔭᖏᓐᓂᒃ 
ᐃᓄᑑᒍᑎᒃ ᓴᖅᑭᒃᑲᔭᙱᑦᑐᓂᒃ. ᐃᓗᐃᑦᑑᓕᕆᐊᓪᓗᒍ, 
ᐃᓱᒪᑦᑎᒍᑦ ᑖᓐᓇ ᐱᒋᐊᖅᑕᓂᕕᓂᖓ ᐊᒃᓱᐋᓗᒃ 
ᑲᔪᓯᑦᑎᐊᓐᓂᖃᓚᐅᖅᐳᖅ!

ᐃᓕᓴᕆᔭᐅᔾᔪᑎᔅᓴᑦ

ᐃᖅᑯᓪᓕᐅᑕᐅᔪᑦ

ᐅᓇ ᑲᑎᒪᔾᔪᐊᖅᑎᑦᑎᓂᖅ ᑮᓇᐅᔭᖃᖅᑎᑕᐅᒪᐅᖅᑐ 
ᐅᑭᐅᖅᑕᖅᑐᒧᑦ ᖃᐅᔨᒪᔨᐅᔪᑦ ᑲᓇᑕᒥ ᐊᒻᒪᓗ 
ᓯᓚᑦᑐᖅᓴᕝᕕᔾᔪᐊᖓᑕ ᓚᕚᓪ.  ᒥᕐᖑᐃᖅᓯᕝᕕᓕᕆᔨᒃᑯᑦ 
ᑲᓇᑕᒥ ᐊᑑᑎᓪᓚᕆᒃᑐᒥᒃ ᐃᓂᖃᓚᐅᕆᕗᑦ ᐱᓪᓗᒍ 
ᐊᑭᓖᔪᓐᓇᓚᐅᒻᒪᑕ ᑎᒥᖁᑖᑕ ᑲᒪᒋᔭᖏᓐᓄᑦ 
ᑲᑎᒪᔨᐅᔪᓄᑦ ᐃᓄᐃᑦ ᖃᐅᔨᒪᓂᖏᓄᑦ 
ᐱᓕᕆᖃᑕᐅᔪᑦ ᑲᑐᔾᔨᔪᓄᑦ ᐊᒻᒪᓗ ᑲᑐᔾᔭᖅ 
ᒥᕐᖑᐃᖅᓯᕝᕕᐅᑉ ᑲᒪᔨᒋᔭᐅᓂᐊᓄᑦ ᑲᑎᒪᔨᕋᓛᖏᓄᑦ 
ᑕᒪᐃᓐᓂᒃ ᒥᑦᑎᒪᑕᓕᒻᒧᑦ ᐃᑉᐱᐊᔾᔪᒻᒧᓪᓗ, 
ᐊᑭᓕᖅᓱᖅᖢᒋᑦ ᖃᖓᑦᑕᐅᑎᖏᑦ ᐃᒃᐱᐊᔾᔫᑉ 
ᓄᓇᓕᐊᓂ ᑲᑎᒪᔭᖅᑐᖅᑐᑦ ᐊᑐᐃᓐᓇᐅᑎᑦᑎᓂᖏᒍᓪᓗ 
ᓄᓇᙳᐊᓂᒃ ᐃᑲᔪᐃᔾᔪᑎᖏᓄᓪᓗ ᑲᑎᔾᔪᐊᖅᑎᑕᐅᔫᑉ 
ᐸᓐᓈᕆᔭᕆᐊᖃᖅᑕᖏᓐᓄᑦ. ᖁᔭᓕᑦᑎᐊᖅᑕᕗᑦ 
ᑲᓇᑕᒥ ᐆᒪᔪᓕᕆᓂᒻᒧᑦ ᐱᔨᑦᑎᖅᑎᖏᑦ 
ᐊᑭᓕᖅᓱᐃᓚᐅᓐᓂᖏᓐᓄᑦ ᐃᓚᒋᔭᐅᔪᓂᒃ 
ᑖᒃᑯᓄᖓ ᓴᐳᒻᒥᔭᒧᑦ ᑲᑐᔾᔭᖅ−ᑲᒪᒋᔭᐅᓂᖓᓄᑦ 
ᑲᑎᒪᔨᕋᓛᑦ ᒥᑦᑎᒪᑕᓕᐅᑉ. ᖁᔮᑦᑎᐊᕆᕗᒍᑦ 

ᑕᒪᐃᓐᓄᑦᑎᐋᖅ ᑲᑎᒪᔭᖅᑐᓚᐅᖅᑐᓄᑦ 
ᐃᓚᐅᓚᐅᖅᑐᑦ ᑖᔅᓱᒧᖓ ᑐᓴᕋᓱᐊᓐᓂᑦᑕ 
ᐊᐅᓚᓂᕆᔭᖓᓄᑦ. ᑲᔪᓯᑦᑎᐊᕈᓐᓇᓚᐅᖅᑐ ᑭᓯᐊᓂ 
ᒪᑐᐃᖓᑦᑎᐊᓐᓂᔅᓯᓐᓄᑦ ᒥᓐᓂᖏᑦᑎᐊᓐᓂᓯᓐᓄᓪᓗ. 
ᖁᔭᓐᓇᒦᖑᔪᓯ ᐊᐃᑦᑐᐄᓚᐅᕋᔅᓯ ᐃᓱᒪᒋᔭᔅᓯᓐᓂᒃ, 
ᖃᐅᔨᒪᓂᔅᓯᓐᓂᒃ ᐊᒻᒪᓗ ᑕᑎᖃᓚᐅᓐᓂᔅᓯᓐᓄᑦ 
ᐅᕙᑦᑎᓐᓂᒃ. ᐊᒃᓱᕉᓴᖅᑐᒍᑦ ᓴᖅᑮᓇᓱᐊᓐᓂᒻᒥᒃ 
ᐊᑐᓕᖅᑎᑦᑎᓗᑕ ᐃᓚᖏᓐᓄᑦ ᖃᐅᔨᓴᐃᓂᐅᑉ 
ᒥᒃᓵᓄᑦ ᐊᑐᕈᒥᓇᕆᔭᐅᓚᐅᖅᑐᓪᓗ ᐅᖃᐅᓯᒃᑯᑦ 
ᓇᓗᓇᐃᖅᑕᐅᔪᑦ ᑲᑎᒪᔾᔪᐊᖅᑎᑎᓪᓗᑕ. ᖁᔭᓕᒻᒪᔭᕗᑦ 
ᓴᐅᓂᖅ ᑐᔪᒻᒥᕕᐅᑉ ᐃᖅᑲᓇᐃᔭᖅᑎᖏᑦ 
ᑐᙵᓴᐃᑦᑎᐊᓚᐅᓐᓂᖏᓄᑦ ᐊᒻᒪᓗ 
ᓂᖅᖠᐅᕆᓂᖏᑕ ᒪᒪᑦᑎᐊᖅᑐᒥᒃ ᑐᒃᑑᔭᐅᑉ 
ᐊᒻᒪᑦᑕᐅᖅ ᑐᒃᑐᕙᐅᑉ ᐊᒡᒍᐊᓕᕿᓵᖓᓐᓂᒃ. 
ᑭᖑᓪᓕᖅᐹᒥᓪᓗ, ᖁᔭᓇᒦᒻᒪᕆᐋᓗᒃ 
ᒥᑦᑎᒪᑕᓕᐅᒻᒥᐅᓄᑦ ᑐᙵᓇᖅᑑᓂᖏᓄᑦ 
ᑐᙵᓴᐃᓚᐅᓐᓂᖏᓄᓪᓗ ᐅᕙᑦᑎᓐᓂᒃ.

ᓯᕚᓕᔭᐃ, ᔨᒪ ᐊᒻᒪᓗ ᑎᔭ ᐸᑯᓪᔅ. 2013. 
ᐃᓚᐅᑎᑦᑎᓂᒻᒧᑦ ᐊᐅᓚᔾᔭᒋᐊᕈᑎᑦ ᖃᐅᔨᓴᓐᓂᖓ: 
ᐃᓱᒪᓕᐊᕆᔭᖅ ᐊᑐᖅᑐᔅᓴᐃᓪᓗ ᐃᓚᐅᑦᑎᐊᖅᑎᑦᑎᓂᒻᒧᑦ 
ᐊᐱᖅᓲᑎᖃᓐᓂᒻᒧᑦ. ᐃᐊᑦ. ᕋᐅᑦᓕᔾ, 469 ᒪᑉᐱᒐᖓ.

ᓯᕚᓕᔭᐃ, ᔨᒪ, ᑎᔭ ᐸᑯᓪᔅ ᐊᒻᒪᓗ ᒪ ᐳᕋᓵ. 
2013. ᑐᑭᒧᐊᒍᑖ ᖃᐅᔨᓴᐃᓂᒻᒧᑦ−ᐊᐅᓚᔾᔭᐃᓂᒻᒧᑦ, 
ᐸᓐᓈᕆᔭᖃᓐᓂᒻᒧᓪᓗ ᐊᒻᒪᓗ ᕿᒥᕐᕈᐃᔭᐅᓂᖃᓐᓂᒻᒧᑦ 
ᐃᓚᐅᑎᑦᑎᓂᒻᒧᑦ, SAS2 ᐅᖃᖃᑎᒌᓐᓂᖏᑦ, ᐊᑐᕚ, 
ᑲᓇᑕ, 152 ᒪᑉᐱᒐᖓ. 

ᓄᓇᔾᔪᐊᑉ ᑳᕕᑐᕝᕕᐊ ᑐᑦᑕᕝᕕᐅᔪᖅ. 2013. 
ᓇᓂᓯᑲᐅᖅᑐᓐᓇᖅᑐᖅ ᑭᒡᓕᓯᓂᐊᕈᑖ ᑐᑭᒧᐊᕆᔾᔪᑎ 
ᑐᙵᓴᐃᑎᑦᑎᓂᒻᒥᒃ ᓄᓇᔾᔪᐊᑉ ᑳᕕᑐᕝᕕᐊᓂᒃ. 
http://www.theworldcafe.com/wp-content/
uploads/2015/07/Cafe-To-Go-Revised.pdf 

ᑎᑎᕋᖅᓯᒪᔪᑦ ᖃᐃᖅᑯᔭᐅᓂᑯᑦ ᑲᑎᙵᖃᑎᒌᑦ

ᑲᑎᙵᖃᑎᒌᑦ ᖃᐃᖅᑯᔭᐅᓯᒪᓚᐅᖅᑐᑦ ᑐᓴᕋᓱᐊᕆᓂᑦᑎᓐᓄᑦ:

• Hᐋᒻᒪᓚᒃᑯᑦ ᒥᑦᑎᒪᑕᓕᒻᒥ;
• ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ ᒥᑭᒋᐊᓐᓂᐊᖅᑎᓪᓗ ᑎᒥᖓ;
• ᒥᑦᑎᒪᑕᓕᒃ ᒪᒃᑯᒃᑐᑦ ᑲᑎᒪᔨᕋᓛᖏᑦ;
• ᐃᑳᕝᕕᒃ;
• ᐅᖓᕙᕆᐊᖅᑕᖅ ᓯᕗᓕᐅᕆᓂᖅ ᖃᐅᔨᓵᖃᓐᓂᒻᒧᑦ ᐃᒥᖓᑕ ᐃᒥᑦᑎᐊᕙᐅᓂᐊᓄᑦ 
ᒥᑦᑎᒪᑕᓕᐅᑉ ᑲᑐᔾᔮᕆᔭᖓ; 

• ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ;
• ᓯᒻᒥᓕᐅᑉ ᑲᑐᔾᔭᖅ ᒥᕐᖑᐃᖅᓯᕝᕕᐅᑉ ᑲᒪᔨᒋᔭᐅᓂᐊᓄᑦ ᑲᑎᒪᔨᕋᓛᑦ;
• ᓯᒻᒥᓕᐅᑉ ᐃᓄᐃᑦ ᖃᐅᔨᒪᓂᖏᓄᑦ ᐱᓕᕆᖃᑕᐅᔪᑦ ᑲᑐᔾᔨᔪᑦs;
• ᓄᓇᕘᑉ ᒐᕙᒪᒃᑯᖏᑦ – ᐊᕙᑎᓕᕆᔨᒃᑯᑦ ᐱᓕᕆᕝᕕᖓ;
• ᓄᓇᕘᑉ ᒐᕙᒪᒃᑯᖏᑦ – ᐱᓕᕆᕝᕕᖓ ᐃᓕᓐᓂᐊᖅᑐᓕᕆᓂᒻᒧᑦ; 
• ᓄᓇᕘᒥᑦ ᐆᒪᔪᓕᕆᔨᔾᔪᐊᒃᑯᑦ ᑲᒪᔨᖏᑦ ᑲᑎᒪᔨᔾᔪᐊᑦ;
• ᓄᓇᕗᑦ ᑕᒪᐃᓐᓄᑦ ᐅᔾᔨᖅᓴᐃᓂᒻᒧᑦ ᐸᓐᓇᐅᑖ;
• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; 
• ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ ᑲᓇᑕᒥ/ᑲᓇᑕᒥ ᐆᒪᔪᓕᕆᓂᒻᒧᑦ 
ᐱᔨᑦᑎᖅᑎᖏᑦ; 

• ᓴᕕᕋᔭᒃᓴᓕᕆᔨᒃᑯᑦ.

ᑎᑎᕋᖅᓯᒪᔪᑦ ᐊᑎᖏᑦ
ᑲᑎᒪᖃᑕᐅᔪᓕᒫᑦ ᑐᓴᕋᓱᐊᓐᓂᒻᒥᒃ

ᑎᒥᒋᔭᖓᑦ ᐊᑎᖓ

Centre d’études nordiques
ᐱᓕᕆᕝᕕᖓ ᐃᓕᓴᖅᑐᓄᑦ ᐅᑭᐅᖅᑕᖅᑐᒥ

ᔫᐃᐅᓪ ᐱᐊᑎ
ᔨᐅᓪᔅ ᒐᐅᑎᔭᐃ

ᔪᓴᐃ ᒋᐅᕆᓐ−ᓚᔪᐊᐃ

ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ
ᓴᓇᔨᖏᑦ ᒥᑦᑎᒪᑕᓕᒃ

ᑭᐅᕆ ᐃᐅᓪᕗᕋᒻ 
ᑎᐅᕆ ᑲᓪᓗᒃ
ᐳᕋᐃᔭᓐ ᑯᓄ 

ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ
ᓴᓇᔨᖏᑦ ᐃᖃᓗᓐᓂ

ᒪᕇᔅ ᒫᕼᐃ
ᑲᓖᓐ ᒧᑦᓯᓴᓐ 

ᕉᓯ ᓯᒥᑦ
ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ-ᐃᓄᐃᑦ 

ᖃᐅᔨᒪᓂᖏᓄᑦ ᐱᓕᕆᖃᑕᐅᔪᑦ
ᑲᑐᔾᔨᔪᑦ ᒥᑦᑎᒪᑕᓕᒃ

ᐃᓚᐃᔾᔭ ᐸᓂᒃᐸᑯᑦᑐᒃ*
ᐃᓕᓴᐱ ᖁᐊᓴ*
ᐸᓂᓗᒃ ᓴᖑᔭ*

ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ-ᐃᓄᐃᑦ 
ᖃᐅᔨᒪᓂᖏᓄᑦ ᐱᓕᕆᖃᑕᐅᔪᑦ

ᑲᑐᔾᔨᔪᑦ ᐃᒃᐱᐊᔾᔫᑉ

ᑑᑕᓕᒃ (Hᐋᓇ) ᐃᔾᔭᖏᐊᖅ 
ᑭᒍᑎᒃᑳᔾᔪᒃ ᓴᐸ 
ᐲᑕ ᑕᑦᑕᑐᐊᐱᒃ

ᑲᑐᔾᔭᖅ ᒥᕐᖑᐃᖅᓯᕝᕕᐅᑉ ᑲᒪᔨᒋᔭᐅᓂᐊᓄᑦ 
ᑲᑎᒪᔨᕋᓛᑦ ᒥᑦᑎᒪᑕᓕᒻᒥ

ᓵᒥᐅᓪ ᐋᕆᐊᒃ 
ᐊᐃᕗᓚᕼᐋ ᑯᑉᓗ*

ᑲᑐᔾᔭᖅ ᒥᕐᖑᐃᖅᓯᕝᕕᐅᑉ ᑲᒪᔨᒋᔭᐅᓂᐊᓄᑦ 
ᑲᑎᒪᔨᕋᓛᑦ ᐃᒃᐱᐊᔾᔫᑉ ᑖᒥ ᑕᑦᑕᑐᐊᐱᒃ

ᑲᓇᑕᒥ ᐆᒪᔪᓕᕆᓂᒻᒧᑦ ᐱᔨᑦᑎᖅᑎᖏᑦ 
-ᓴᐳᒻᒥᔭᒧᑦ ᑲᑐᔾᔭᖅ−ᑲᒪᒋᔭᐅᓂᖓᓄᑦ 

ᑲᑎᒪᔨᕋᓛᑦ ᒥᑦᑎᒪᑕᓕᒻᒥ

ᑲᐅᓚ ᐋᐸᑦ
ᐃᓚᐃᔾᔭ ᐸᓂᒃᐸᑯᑦᑐᒃ*

ᔨᒥ (ᐊᐃᑐᕆᐊᓐ) ᐱᑦᑎᐊᓛᖅ 
ᐃᓕᓴᐱ ᖁᐊᓴ* 
ᐸᓂᓗᒃ ᓴᖑᔭ*

ᐃᑳᕝᕕᒃ
ᐋᓐᑐᕉ ᐋᕆᐊᒃ
ᓴᓕ ᐃᐅᓪᕗᕋᒻ

ᓯᐅᓪᕕᐊ ᐱᐅᒐᑦᑐᐋᓗᒃ

Hᐋᒻᒪᓚᒃᑯᑦ ᒥᑦᑎᒪᑕᓕᒻᒥ

ᐊᐃᓴᑭ ᐊᒃᐸᓕᐊᐱᒃ
ᒪᓖᓐ ᐊᓇᕕᐊᐱᒃ
ᑎᒻ ᐊᓇᕕᐊᐱᒃ ᓲᓯ  

ᔫᓱᐊ ᑲᔅᓴᒃ
ᔨᐅᕈᓪᑦ ᑯᓐᓇᒃ

ᐊᐃᕗᓚᕼᐋ ᑯᑉᓗ*
ᑖᓂ ᒪᒃᑖᖅ

ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᑦ 
ᒥᑭᒋᐊᓐᓂᐊᖅᑎᓪᓗ ᑎᒥᖓ

ᐸᓄᐃᓕ ᐃᓄᐊᒐᒃ
ᑕᐃᓇ ᐃᓄᑯᓗᒃ
ᓃᓇ ᑲᐅᑐᖅ

ᔭᐃᑯᓛᓯ ᕿᓕᖅᑎ
ᑕᐃᓯ ᑯᓄᒃ
ᐱᓕ ᒥᖅᑯᓵᖅ

ᐃᓐᓇᑐᖃᐃᑦ
ᔭᐃᑯ ᐋᓗᓗ

ᒥᐊᕆ ᐊᒪᕈᐊᓕᒃ 
ᒥᐊᕆ ᕿᒻᒥᔾᔪᐊᖅ

ᒥᑦᑎᒪᑕᓕᒃ ᒪᒃᑯᒃᑐᑦ ᑲᑐᔾᔨᖃᑎᒌᖏᑦ

ᒨᓯᓯ ᐊᒪᕈᐊᓕᒃ
ᐊᐃᕗᕆ ᐋᕆᐊᒃ

ᓕᓄ ᑯᑉᓗ ᓄᑲᖅᖠᖅ
ᐃᒪᓄᐃ ᒪᒃᑖᖅ

ᐃᐊᓚᓄᐊ ᐱᑦᑎᐅᓛᖅ 
ᔭᐃᒥᓯ ᓴᐃᒨᓂ
ᔮᓯ ᓴᐃᒨᓂ

ᐊᕙᑎᒧᑦ ᓯᓚᐅᓪᓗ ᐊᓯᔾᔨᕈᑎᒋᔭᖓᓄᑦ ᑲᓇᑕᒥ- 
ᐆᒪᔪᓕᕆᔨᑦ ᒪᓕᒐᓂᒃ ᒪᑦᑎᐊᖅᑎᑦᑎᔩᑦ ᓯᑏᕝ ᐋᓚᓐ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕌᔅ ᐃᐅᒋᓐ

ᑐᓵᔨᖏᑦ
ᒧᐊᒐᓐ ᐊᓐᓇᑲᓪᓚᒃ
ᑕᐃᑑᓯ ᐊᓐᓇᑲᓪᓚᒃ
ᓴᐃᓚᓯ ᑕᖃᐅᒐᖅ 

* ᐅᑯᐊ ᐃᓄᖏᑦ ᑐᓴᕋᓱᐊᓐᓂᑦᑎᒍᑦ 
ᐊᑕᐅᓯᐊᕋᑎᒃ ᐃᓚᐅᓚᐅᖅᑐᑦ.

ᕿᒥᕐᕈᔭᐃᓂᖅ

ᐅᑯᐊ ᑕᕝᕙ ᐃᓚᖏᑦ ᑎᑎᕋᖅᑕᐅᔪᕕᓃᑦ ᐅᖃᐅᓰᑦ ᕿᒥᕐᕈᐃᔭᐅᓂᐊᑕ ᐸᐃᑉᐹᖏᒍᑦ 
ᑐᓐᓂᖅᓴᖅᑕᐅᓚᐅᖅᑐᑦ ᐅᐸᒃᑐᓄᑦ ᑲᑎᒪᔾᔪᐊᖅᑎᑦᑎᓂᑦᑕ ᐃᓗᐊᓂ.

“ᐅᓇ ᑲᑎᒪᔾᔪᐊᖅᑎᑕᐅᓂᕗᑦ ᐅᐃᑉᐹᓪᓕᕈᑎᒋᓚᐅᖅᑕᕋ ᑐᑭᓯᕚᓪᓕᕈᑎᒋᒧᑦ ᑭᓲᔪᑦ ᐊᑑᑎᖃᓛᖑᒻᒪᖔᑕ 
ᓄᓇᓕᖓᓄᑦ ᒥᑦᑎᒪᑕᓕᐅᑉ ᐃᒃᐱᐊᔾᔫᓪᓗ. ᓂᕆᐅᖅᐳᖓ ᑖᓐᓇ ᑲᑎᒪᔾᔪᐊᖅᑎᑕᐅᓂᕗᑦ ᑐᕌᖅᑎᑦᑎᓂᐊᖅᑐᖅ 
ᓈᒻᒪᓛᒥᒃ ᖃᐅᔨᓴᐃᓂᒻᒥᒃ ᑐᑭᓯᑎᑦᑎᕚᓪᓕᓪᓗᓂ ᑲᓇᑕᒥᐅᑕᐅᖃᑎᑦᑎᓐᓂᒃ ᒐᕙᒪᑦᑎᓐᓂᓪᓗ ᐅᑭᐅᖅᑕᖅᑐᖅ 
ᐅᓪᓗᒥ ᖃᓄᐃᖏᑦᑑᒐᓗᐊᖅ ᑭᓯᐊᓂ ᐊᒃᑐᖅᑕᐅᓲᓪᓚᕆᐅᒻᒪᑦ ᓄᓇᔾᔪᐊᒻᒥᐅᑕᓄᑦ ᐊᓯᐊᓂᒃ ᓄᓇᖃᖅᑐᓄᑦ. 
ᓂᕆᐅᒍᒪᕗᖓ ᑲᑎᒪᔾᔪᐊᖅᑎᑕᐅᓂᕗᑦ ᓴᖅᑮᓂᐊᒻᒪᑦ ᐃᓄᐃᑦ ᖃᐅᔨᒪᓂᕆᔭᖓ ᐊᑑᑎᖃᓐᓂᖅᐹᖑᓂᐊᓂᒃ 
ᐃᓚᐅᕆᔭᐅᖃᑦᑕᕈᓂ ᖃᐅᔨᓴᖅᑕᐅᕙᓪᓕᐊᔪᓄᑦ.”

“ᐃᓱᒪᒋᔭᒃᑯᑦ ᑖᓐᓇ ᑲᑎᒪᔾᔪᐊᖅᑎᑕᐅᓂᕗᑦ ᑲᔪᓯᑦᑎᐊᓚᐅᖅᑐᖅ ᐊᔾᔨᒌᖏᑦᑐᓂᓪᓗ ᐃᓚᐅᑎᑦᑎᓂᐊᓄᑦ 
ᓄᓇᓕᑦᑎᓐᓂᒃ ᐱᓕᕆᐊᖃᖅᑐᓂᒃ ᐱᖃᓯᐅᑎᓪᓗᒍ ᐃᒃᐱᐊᔾᔪᒻᒥᐅᑦ, ᐊᒻᒪᑦᑕᐅᖅ ᒥᕐᖑᐃᖅᓯᕝᕕᓕᕆᔨᒃᑯᑦ ᑲᓇᑕᒥ 
ᐃᖅᑲᓇᐃᔭᑎᖏᓐᓂᒃ. ᑖᒃᑯᐊ ᐊᔾᔨᒌᖏᑦᑑᓂᖃᓐᓂᖏᑦ ᐊᕐᕌᒍᖏᒍᑦ ᑲᑎᙵᖃᑎᒌᖑᔪᑦ ᐃᓚᒋᔭᐅᒋᓪᓗᓂ, 
ᖃᓄᖅᑑᖃᑎᖃᖅᖢᑕ ᑲᑐᑎᓪᓗᒍ ᖃᐅᔨᓴᕈᑎᔅᓴᓄᑦ ᐊᐱᖅᓲᑎᖏᓐᓄᑦ. ᐱᐅᓂᖃᖅᖢᓂ ᔫᓴᐃ ᑲᑎᒪᑎᑦᑎᓚᐅᒻᒪᑦ 
ᓯᕗᓂᐊᒍᑦ ᑖᔅᓱᒪᐅᑉ ᑲᑎᒪᔾᔪᐊᖅᑎᑕᐅᓂᑦᑕ ᐊᔾᔨᒌᖏᑦᑐᓂᒃ ᐃᓱᒪᓕᐊᕕᓂᐅᔪᓂᒃ ᐅᓂᒃᑳᕆᔭᖃᕈᓐᓇᖅᖢᓂ 
ᑲᑎᒪᔾᔪᐊᖅᑎᑕᐅᔪᓄᑦ ᒪᑐᓯᒪᖏᓐᓂᖓᑕᓗ ᐃᓱᒪᓕᐅᕆᔭᐅᔪᓂᒃ.”

“ᐃᓱᒪᒃᑯᑦ ᐊᑐᓚᐅᓂᕆᔭᕋ ᐱᐅᔫᓇᓱᒋᓪᓗᒍ ᐊᒻᒪᑦᑕᐅᖅ ᐃᓕᓐᓂᐊᖅᑎᑕᐅᓂᑦᑎᓐᓄᑦ ᐊᖅᑯᑎᔅᓴᐅᔪᓐᓇᖅᑐᓂᒃ 
ᐃᓱᒪᒋᔭᑦᑕ ᑲᒪᒋᔭᐅᓂᖏᓄᑦ ᐃᓱᒫᓘᑎᒋᓗᐊᖏᓪᓗᑎᒍᑦ ᐱᖁᔭᖅᑎᒍᑦ ᐊᐅᓚᑦᑎᓂᖃᓲᖑᔪᑦ ᑎᒦᑦ.”

“ᐅᓇ ᐃᑲᔫᑎᖃᓚᐅᖅᑐᖅ ᑕᒪᐃᓐᓄᑦ ᖃᐅᔨᓴᖅᑎᐅᔪᓄᑦ ᐃᓄᓐᓄᓪᓗ ᐱᔪᒪᓂᖃᖅᑐᓂᒃ ᖃᐅᔨᓴᖅᑎᐅᓂᒻᒥᒃ 
ᐅᕙᖓᓗ ᖁᕕᐊᒋᔮᓗᒋᓪᓗᒍ; ᓄᑖᓂᓪᓗ ᐃᓕᓐᓂᐊᖃᓯᐅᑎᓪᓗᖑ ᑕᕝᕘᓇ, ᖁᔭᓐᓇᒦᖅᐸᔅᓯ ᖃᐅᔨᒪᓂᔅᓯᓐᓂᒃ 
ᓴᖅᑮᓚᐅᕋᔅᓯ.”

“ᑕᒪᒃᑮᕆᑦᑎᐊᖅᓯᒪᓂᖓ ᑭᒡᒐᖅᑐᐃᔨᖃᖅᖢᑎᒃ ᐊᖑᓇᓱᒃᑐᓕᕆᔨᒃᑯᓐᓂ, ᕼᐋᒻᒪᓚᒃᑯᓐᓂ, ᒪᒃᑯᒃᑐᓂᒃ, 
ᐃᓐᓇᑐᖃᓐᓂᒃ, ᑲᑎᒪᔨᕋᓛᒦᑦᑐᓂᒃ, ᑕᐅᕗᖓᕈᓘᔭᖅ. ᑲᑎᒪᓂᐅᑉ ᓯᕗᓂᐊᒍᑦ ᑐᓴᕋᓱᐊᓐᓂᐅᔪᖅ 
ᐱᐅᔫᓪᓚᕆᓚᐅᖅᐳᖅ ᐃᓱᒪᓕᐊᖑᔪᓂᒃ. ᑕᕝᕙᓕ ᑐᓴᕋᓱᐊᓐᓂᓪᓚᑦᑖᖅ! ᑐᑭᒧᐊᑦᑎᐊᖅᓯᒪᔪᐋᓗᒃ ᑲᑎᒪᓂᕗᑦ.”

“ᐃᓱᒪᒋᔭᒃᑯᑦ ᑖᓐᓇ ᖃᐅᔨᓴᐃᓂᒻᒧᑦ ᑲᑎᒪᓂᕆᔭᕗᑦ ᐃᒪᓐᓇᓪᓚᑦᑖᖅ ᐊᓯᔾᔩᒋᐊᕆᓯᒪᕗᖅ ᐊᐅᓚᔾᔭᐃᒋᐊᕆᓪᓗᓂ 
ᐊᖏᔪᒥᒃ ᒥᑦᑎᒪᑕᓕᐅᑉ ᐊᕙᑖᓄᑦ ᐃᓱᒫᓗᒋᔭᓐᓂᒃ ᐊᒃᑐᐊᖃᑎᒌᓐᓂᖏᑕᓗ ᖃᐅᔨᓴᖅᑎᐅᓲᑦ ᐊᒻᒪᓗ 
ᓄᓇᓕᒋᔭᕗᑦ. ᑖᓐᓇ ᐃᓱᒪᖃᐅᓯᓐᓂᒃ ᐊᓯᔾᔩᓪᓚᕆᓚᐅᖅᑐᖅ ᐃᓕᑉᐹᓪᓕᖅᖢᖓᓗ ᐃᓚᐅᓂᕆᔭᓐᓄᑦ. 
ᐃᓱᒪᒋᔭᒃᑯᓪᓗ ᑕᒪᒃᑯᐊ ᑲᑎᒪᓃᑦ ᑕᒪᒃᑮᔪᑦ ᓴᖅᑭᑕᐅᖃᑦᑕᕆᐊᓖᑦ ᐊᔾᔨᒌᖏᑦᑐᓄᑦ. ᖁᔭᓐᓇᒦᒃ 
ᐃᓚᐅᑎᑕᐅᔪᓐᓇᓚᐅᕋᒪ.”

“ᐱᐅᓛᖑᓂᐊ: ᐃᓄᕗᑦ ᓄᓇᓕᒻᒥᐅᑕᐄᑦ ᐱᕕᖃᖅᑎᑕᐅᓪᓗᑎᒃ ᐃᓱᒪᒋᔭᒥᓐᓂᒃ ᐅᖃᐅᓯᖃᕈᓐᓇᖅᖢᑎᒃ 
ᑭᓱᓪᓗ ᐊᑐᓛᖑᔪᑦ ᐃᓅᓯᖓᓄᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐅᔾᔨᖅᓴᐃᓃᑦ ᐆᒪᔪᖁᑎᑦᑕᓗ ᐊᐅᓚᓂᖏᓄᑦ 
ᐃᓱᒪᒋᔭᕆᐊᓕᕗᑦ.”

“ᑖᒃᑯᐊ ᓴᓇᕐᕈᑎᔅᓴᖏᑦ ᐱᓕᕆᔾᔪᑕᐅᔪᓐᓇᖅᑐᓪᓗ ᐅᓪᓗᒥ ᐃᓄᐃᑦ ᐱᓯᒪᙱᑕᖏᑦ ᓴᖅᑭᒃᑯᑎᒃ ᐊᖏᔪᒥᒃ 
ᐃᑲᔫᑎᖃᕋᔭᖅᑐᑦ ᐃᓄᐃᑦ ᖃᐅᔨᒪᓂᕆᔭᖏᓄᑦ ᐃᓕᑉᐸᓪᓕᐊᓂᒻᒥᓪᓗ ᐊᔾᔨᒋᔪᓐᓃᕈᑎᖏᓐᓄᑦ ᑕᑯᔅᓴᕈᓕᖅᑐᑦ 
ᓄᓇᑦᑎᓐᓂᒃ, ᓯᑯᑦᑎᓐᓂᒃ ᐊᒻᒪᓗ ᓂᓚᖁᑎᑦᑎᓐᓂᒃ ᓄᓇᒥ. ᐃᓄᐃᑦ ᖃᐅᔨᒪᓂᖓ ᑐᙵᓲᖅ ᓄᓇᖓᓄᑦ 
ᐃᓅᓯᖃᕝᕕᒋᔭᖓᓐᓄᑦ. ᐃᓄᐃᑦ ᖃᐅᔨᒪᓂᖓ ᒪᑐᐃᖅᓯᔾᔪᑎᓪᓚᕆᒃ ᐊᓐᓇᐅᒪᓇᓲᑎᕕᓂᖏᓐᓄᑦ ᐃᓅᓯᖏᓄᓪᓗ 
ᐃᓚᖏᓄᑦ ᓄᓇᐅᔪᓄᑦ. ᓈᓚᒃᑯᔅᓯ ᖃᐅᔨᒪᓂᖏᑦ ᐱᔪᓐᓇᖅᑕᓯᐅᒐᓗᐊᖅ.”

“ᐅᓇ ᑲᑎᒪᔾᔪᐊᖅᑎᑕᐅᓂᕗᑦ ᖁᕕᐊᓇᖅᑲᐅᔪᖅ ᐱᐅᑦᑎᐊᖅᖢᓂᓗ. ᑖᒃᑯᐊ ᐱᓕᕆᐋᕆᔭᓕᒫᕗᑦ 
ᐊᑐᖅᑕᐅᔭᕆᐊᓖᑦ ᑲᔪᓯᑎᑕᐅᓗᑎᓪᓗ ᑭᖑᕚᑦᑕ ᑐᑭᓯᐅᒪᔾᔪᑎᔅᓴᖏᓐᓄᑦ. ᐊᔾᔨᒌᖏᑦᑐᑦ ᐃᓱᒪᒋᔭᖃᐅᓰᑦ 
ᐃᖅᑲᓇᐃᔮᔅᓴᓂᒃ ᓴᖅᑮᔪᓐᓇᒻᒪᑕ ᐊᒻᒪ ᐱᐅᓪᓚᕆᒃᑲᔭᖅᑐᖅ ᐃᓄᐃᑦ ᐱᒋᐊᖅᑎᑦᑎᒍᑎᒃ “ᓄᓇᒐ ᓴᐳᒻᒥᒍᒃ” 
ᑳᒻᐸᓂᐅᔪᒥᒃ.”

“ᑲᑎᒪᓂᕗᑦ ᐊᑐᕋᑖᖅᑕᕗᑦ ᖁᕕᐊᒋᓪᓚᕆᓚᐅᖅᑕᕗᑦ, ᑖᒃᑯᐊ ᐃᑲᔫᑎᖃᑦᑎᐊᒻᒪᑕ ᐱᓕᕆᖃᑎᒌᓐᓂᕗᑦ 
ᑲᑐᑎᓪᓗᒋᑦ, ᑐᑭᓯᕚᓪᓕᖅᑐᐃᓐᓇᐅᒐᑦ ᐅᓄᖅᑐᒐᓚᓐᓂᒃ ᐊᑕᐅᑦᑎᒃᑯᑦ ᑕᒪᐃᓄᓕᒫᓪᓗ ᖁᔭᓕᑦᑎᐊᖅᖢᑕ 
ᐃᓚᐅᔪᓐᓇᓐᓂᑦᑎᓐᓄᑦ.” (ᖃᓪᓗᓈᑎᑑᓕᖅᑕᕕᓂᖅ ᐃᓄᒃᑎᑑᖓᔪᒥᒃ)

